
Serbët me
zemër në Rusi,
e furnizohen
në Perëndim

E PËRDITSHME INFORMATIVE

Koha

Shkup, 1 prill - Edhe krahas paralajmërimeve,
në fundjavë nuk vazhduan bisedimet mes gru-
peve të punës mes pushtetit dhe opozitës për
Ligjin për Prokurorinë publike me të cilën
duhet të zgjidhet statusi i ardhshëm i Prokuro-
risë Speciale Publike. Ministrja e Drejtësisë, Re-
nata Deskoska, lidhur me 65-të amendamentet
të cilat i dorëzoi opozitarja VMRO-DPMNE për
Ligjin për Prokurorinë publike ka deklaruar se

qëllimi është të shkatërrojnë PSP-në dhe të
ndalojnë me procedurat. “Me ato amendamen-
te shkatërrohet PSP-ja, shkatërrohen hetimet
dhe procedurat të cilat i ka marrë PSP-ja. Ato
nuk janë amendamente të cilët mund të për-
mirësojnë tekstin”, tha Deskoska për TV21. Ajo
tha se nuk është optimiste se do të arrihet
marrëveshje me VMRO-DPMNE-në. “Konklu-
zioni ishte se VMRO-DPMNE...

Pushojnë bisedimet për PSP-në

15 DEN

Të gatshëm të
ruajmë kufijtë 

Në mënyrë institucionale jemi të
përgatitur për ballafaqimin me
të gjitha aktivitetet ilegale në ku-
fijtë në shekullin 21, porositi krye-
ministri Zoran Zaev në hapjen e
konferencës rajonale me temë
“Përforcimi i kapaciteteve të Qen-
drave koordinuese për menaxhi-
min e integruar kufitar”, që
mbahet në Shkup. Në konfe-
rencën dyditore marrin pjesë për-
faqësues të Drejtorive kufitare
dhe doganore nga Maqedonia e
Veriut, Shqipëria, Bosnjë e Her-
cegovina, Bullgaria, Greqia, Ko-
sova, Rumania...

Rikthehet
“kavalieri”,
Berlusconi
garon për
deputet

Me Maqedoninë
e Veriut, 

doemos të jemi
partnerë

"Lufta" ndaj dukurisë së profileve të rreme që “gatuajnë” politikë partiake mund të bëhet vetëm
me një marrëveshje midis medias dhe politikës, ose me ligj, thonë njohësit e rrethanave politike
dhe të platformave online

Jetën e zakonshme dhe të qetë

të një fshati “të harruar” e ndry-

shon ardhja e tri prostitutave në

kafenenë ilegale të dy vëllezërve

Makro. Burrat, edhe përkundër

përpjekjeve të grave të tyre për t’i

ndaluar, tërë kohën e kalojnë në

kafene duke harxhuar paratë e

fundit në alkool dhe seks.

Në shkollë mbizotëron gjendje

kaotike, xhamia mbetet pa besim-

tarë. Vetëm dy të rinjë përfitojnë

nga kjo rrethanë duke arritur të

realizojnë lidhjen e dashurisë të

ndaluar nga prindërit. Në fund

gratë çohen në kryengritje. Si pa-

sojë kafeneja digjet, ndërsa jeta në

fshat duket se do të kthehet përsë-

ri në normalitet.
Kjo është historia që trajton fil-

mi “Pranverë e harruar në fshatin e

harruar” e cila pati premierën të

premten në Shkup.
Me regji dhe skenar të Kush-

trim Bekteshit, në film përfshihen

një kastë e njohur aktorësh nga Ko-

sova, Maqedonia, Shqipëria dhe

Bullgaria si : Shkumbin Istrefi,

Osman Ahmeti, Ndriçim Xhepa,

Luan Jaha, Salaetin Bilall, Muzbaj-

din Qamili, Vjollca Bekteshi Hami-

ti, Adriana Matoshi, Diana Spaso-

va, Hismet Ramadani, Musa Isufi,

Ervin Bejleri, Romir Zalla, Adrian

Aziri, Bujar Ahmeti, Shengyl

Ismaili, Donikë Ahmeti, Taulanta

Jupi, Mona Mustafa, Sokol Hajrul-

lai, Ilire Vinca, Vebi Qerimi, Adem

Karaga, Muzafer Etemi, Besmir Bi-

traku, Gentë Ratkoceri, Lili Çavda-

rova Suçeva, Amernis Nokshiqi Jo-

vanovska, Emine Kadriu, Flora Ka-

driu, Blerim Dardhishta,

Muhamed Arifi, Mendim Murtezi,

Teuta Ajdini Jegeni, Drita Kaba Ka-

raga, Elhame Bilalli, Hajrullah Ra-

mizi, Zijadin Murtezi, Vaske Niço,

etj… Xhirimet e filmit janë reali-

zuar në fshatin Gjonomadh të

rrethit të Korçës.
Filmi “Pranverë e paharruar në

fshatin e harruar” është bashkë-

prodhim në mes Manufaktura Pro-

duction (Maqedoni) me producent

Sasho Pavslovski, Media&Film Pro-

duction (Kosovë) me producent

Mumin Jashari, Ska-Ndal Produc-

tion (Shqipëri) me producent Genc

Permeti dhe Skupifestival (Maqe-

doni) me producent Muzbajdin

Qamili dhe Osman Ahmeti. Filmi

është i mbështetur financiarisht

nga Agjencioni për Film i Maqedo-

nisë, Qendra Kinematografike e

Kosovës, Qendra Kombëtare e Ki-

nematografisë së Shqipërisë, Ra-

diotelevizioni i Kosovës, Radiote-

levizioni i Maqedonisë 2 dhe

Radiotelevizioni i Shqipërisë.

“Ndoshta shqiptarët në me-

sjetën e hershme mund të kenë

humbur shumë tokë te serbët, ato

nuk ishin aspak një popull që po

shuhej. Që nga fundi i shekullit të

13 ata nisën një sulm drejt veriut në

Selanik, Epir dhe Greqi, që nga fun-

di i shekullit të 17 një sulm të dytë

drejt verilindjes deri në Novi Pa-

zar, Nish dhe Vranja. Në mesjetë

ato dolën si një popullsi e krish-

terë e lashtë me kulturë më shumë

qytetare, e cila ishte shumë më

pranë grekëve dhe romanëve dal-

matë, sesa serbët e sapokonver-

tuar”. 
Kështu shkruan Kostandin Ji-

recek, historiani i njohur grek në

librin “Historia e Serbëve”. Sipas tij,

“për krishterimin dëshmojnë

mbetjet e terminologjisë së vjetër

latine në gjuhën e tyre dhe shumë

emra vendesh me prejardhje nga

emrat e shenjtë. 
Në dokumentin e manastirit të

Deçanit (1330) dhe në kadastrën e

Shkodrës (1416) ) çdo shqiptar

mban dy emra;i pari ishte një emër

i krishterë, rrallë një romak (si Ca-

lens nga Calenda ose Tanusius) ose

kombëtar (Barda “i bardhë”, Pro-

gon, Bitri etj.), i dyti zakonisht emri

i një fisi apo i një fshati, më rrallë

emërtimi i një veçorie vetiake, si “i

(e) bukur” (Mira), “i(e) vogël” (Voga-

li) e të tjera si këto. Më të shumtët

e këtyre emrave të fiseve sot janë

ende të njohur si emra fisesh ose

fshatrash: Tuzi (tanimë në 1330),

Prekali, Shkreli, Kastrati etj. Në ka-

dastër në vitin 1416 p.sh. në “villa i

Tusi” (Tuzi në Podgoricë) quhen të

16 pronarët e shtëpive Tusi që e

kanë zanafillën nga kryetari Jurco

Tusi, ndërkohë që në Grouemira

grande (shqip “gruaja e buku”) nga

20 shtëpi ishin të banuara vetëm

11. 
Në male në lindje të Liqenit të

Shkodrës ishin vendosur fise të

mëdha, si Hotajt (Hoti) që ende

sot vazhdojnë të jenë shumë të

rëndësishëm, të përmendur shpe-

sh që nga viti 1330. Por vendimtarë

në mesjetë nuk ishin fiset, por

kryetarët dhe fisnikët; historia e

gjendjes së sotme të fiseve malë-

sore shqiptare veriore nuk mund

të ndiqet kaq shumë për shkak të

mungesës së lajmeve. Romakët e

Danubit, paraardhësit e rumunë-

ve, në Mezinë e Sipërme dhe në

Dardani kanë vuajtur në të

shumtën, e rasteve, nga dyndjet e

popujve që nga shekulli i 5 dhe

kanë imigruar në pjesën më të

madhe, pjesërisht përtej kufirit të

dikurshëm gjuhësor të latinishtes.

Për barinjtë nuk ishte i vështirë lar-

gimi në zona më të largëta. Ato

gjetën vendbanime të reja në Ro-

dope, në Hemus, në Maqedoni,

në Tesali, e cila u quajt në fund të

mesjetës “Vllahia e Madhe” , në

Epir, në tërë Serbinë, ku nuk mun-

gojnë në asnjë nga dokumentet

e shekullit të 12 – 14 të manastirit,

në Bosnjë dhe në Hercegovinë, ku

raguzianët i mbanin si vllahë në

Trebinjë, Ljubine dhe Gacko, fiset

Zubci, Banjani, Nikshiqët,

Drobnjacit etj., po ashtu në malet

bregdetare të Kroacisë sidomos

nga Cetinja deri në krahinat e Lika

dhe të Krbavas. Ato vetë vazhdo-

nin ta quanin veten sipas dësh-

misë së gjeografit venecian Do-

menico Negri romani), ashtu siç e

quajnë veten maqedono-ru-

munët e sotëm (arumunët)

arămân. Duke folur mbi besytnitë

në Ballkan, ai merr shembullin e

malazezëve ku çdo shtëpi ka sh-

pirtin e saj mbrojtës, i quajtur sjen

(fjalë për fjalë: hije) ose sjenovik;

mund të jetë një njeri i gjallë, një

qen, një gjarpër apo një pulë. “Po

ashtu liqenet, malet, pyjet kanë

sjenin e tyre, që mund të quhet

edhe me një fjalë turke Džin. Sje-

ni p.sh. i malit Riječki Kom në

ishullin Odrinska Gora në skajin

verior të liqenit të Shkodrës nuk

lejon askënd të marrë edhe një

degë, një kërcell bari apo një kokr-

rizë të vogël nga pylli që është

gjithmonë i gjelbër; keqbërësin

ai e ndjek përmes mjegullës dhe

pasqyrimeve të mrekullueshme të

ajrit. Shpirtra të ngjashëm të pyllit

i kanë frikë shqiptarët në pyjet ha-

lorë të krahinës së Lurës, ku nuk

guxojnë që të ngrenë nga toka

edhe degët e thara). Kjo të kujton

krejtësisht korijet e shenjta të li-

tuanezëve të lashtë. Në burimet e

mëvonshme shfaqen të këqijtë

“bjesi”, demonët ose djajtë, ku të

krishterët futnin edhe perënditë

pagane)”, shkruan Jirecek.
(Gazeta Shqip)

Filmi “Pranverë e harruar në fshatin

e harruar”, u prezantua në Shkup

Historiani grek: Shqiptarët kanë

humbur shumë tokë tek serbët
Në dokumentin e
manastirit të Deçanit

(1330) dhe në kadastrën e

Shkodrës (1416) ) çdo

shqiptar mban dy emra;i

pari ishte një emër i

krishterë, rrallë një
romak (si Calens nga

Calenda ose Tanusius)

ose kombëtar (Barda “i

bardhë”, Progon, Bitri

etj.), i dyti zakonisht emri

i një fisi apo i një fshati 

HEROJTË DHE
MONSTRUMËT
“Kur dëgjon politikanët tanë të
shprehin dhembje për njerëzit e
vrarë, që pavarësisht flijimit të
tyre për atdhe e për liri, tashmë
bëjnë pjesë ndër të vdekur dhe
kur sheh se sa pak kanë bërë këta
politikanë për njerëzit e gjallë
përgjithësisht dhe për familjet e
dëmtuara veçanërisht, ndërkohë
që ata vetë dhe familjet e tyre
jetojnë luksin në atdheun e varfër,
nuk ke si të mos jesh skeptik për
të ardhmen e popullit tënd. Si
është e mundur që një popull me
potencial aq të madh për flijim,
që ka nxjerr një numër aq të
madh dëshmorësh e martirësh, të
ketë gjithashtu një potencial po
aq të madh për nxjerrjen e
monstrumëve nga gjiri i vet?! Dhe,
si është e mundur që mes atyre që
i quajmë heronj të mbijetuar dhe
atyre që i quajmë monstrumë, të
ketë një vijë aq të hollë
demarkimi, apo që ajo vijë të mos
ekzistojë fare?!”, ka shkruar një
status në Facebook, Liri Loshi.

1. Serbia ka gjasa të mëdha të shkojë në
zgjedhje të parakohshme parlamentare
në qershor të këtij viti. Presidenti i këtij
vendi u thotë rregullisht diplomatëve
evropianë e amerikanë , ka nja dy muaj së
paku, se nëse Kosova nuk e heq taksën
100 për qind ndaj produkteve të Serbisë,
atëbotë nuk do të ketë negociata me Ko-
sovën, pra as mundësi që disi shpejt e sh-
pejt të rregullohet puna e këmbimit të
territoreve. Rrjedhimisht , Serbia do të
shkojë në zgjedhje. Ky është një interpre-
tim i pjesshëm. Taksa është më shumë
shkas sesa shkak për të shkuar në
zgjedhje. Por, ç’është e vërteta, Kosova
dhe marrëveshja eventuale me të është
pa dyshim një motiv i madh për të shkuar
në zgjedhje të parakohshme. Megjithatë,
për dallim prej vendeve të tjera që kanë
nevojë të shkojnë në zgjedhje për të fi-
tuar fuqi plotësuese, një shumicë relativi-
sht më të madhe, problemi i Serbisë së
Vuçiqit është se me përkrahje prej së
paku gjysmës së elektoratit në sondazhet
parazgjedhore, nuk është se i mungojnë
numrat, por çka të bëjë me to. Partia e
presidentit Vuçiq mund t’i fitojë pa pro-
blem zgjedhjet-tashmë kontrollon jo
vetëm diskursin politik të vendit, por në
masë të madhe tërë hapësirën publike të
tij-e megjithatë fitorja mund të dalë e
Pirros nëse opozita vendos që këto
zgjedhje t’i bojkotojë. Një parlament ku
edhe pushtetin e edhe opozitën i bën
qoftë edhe deri diku figurativisht
shëmbëlltyra e vojvodës çetnik Vojislav
Sheshel, nuk përbën ndonjë lajm të mirë
për Serbinë, e as për ata që mundohen
që këtë vend ta evropianizojnë. Dhe, për
më tepër cilësia e fitores zgjedhore për
presidentin Vuçiq ka të bëjë edhe me atë
që vrojtuesit e jashtëm e kanë vështirë ta
kuptojnë nëse nuk hyjnë nën lëkurën e
politikës serbe. Në këto zgjedhje duhet të
përcaktohet jo vetëm sa numra deputetë-
sh fiton SNS, por çfarë është orientimi i
tyre në gjeografi:në mënyrë të thjeshtë-
suar, a anojnë më shumë nga Gjermania
apo nga Rusia? Në çfarëdo procesi nego-
ciator me Kosovën, presidenti Vuçiq ,
ndonëse me fuqi të jashtëzakonshme po-
litike sot për sot, nuk e ka të parëndësish-
me se çfarë e ka disponimin gjeopolitik
brenda grupit të vet parlamentar.

2. Zgjedhjet serbe përputhen me një palë
tjetër zgjedhjesh , ato për Parlamentin
Evropian. Edhe për këto zgjedhje ka mbi
një vit e ca që ka hyrë narracioni i Kosovës.
Gjatë tërë vitit 2018 u tha se Kosova dhe
Serbia duhej të arrinin marrëveshje, herë
në vjeshtë e herë në fund të vitit. Pastaj ,
u fol, se duhej mbërritur marrëveshje –
gjithsesi, doemos, duhej mbërritur se

s’bën- deri në mars të vitit 2019. Ata që fli-
snin – njerëz të afërt me Hashim Thaçin ,
përfshirë edhe vetë atë – citonin zgjedhjet
e Parlamentit Evropian që do të mbahen
në maj të vitit 2019. Ky narracion u përpoq
të krijonte një atmosferë alarmi konspira-
cionist. Në këtë konspiracion të madh –
hollësitë e të cilit i ditkan vetën rrëfim-
tarët – ekipi i tanishëm evropian, përfaqë-
suar nga zonja Mogherini, ka mundësi
historike për t’i pajtuar Kosovën dhe Ser-
binë, ndërsa komisioni i ardhshëm evro-
pian , që do të përbëhet nga djajtë, de-
monët , mefistofelët dhe belzebubët, do
të ketë disponim të madh që të mos
mbërrijnë kurrfarë marrëveshjeje pajtimi
mes Kosovës dhe Serbisë. Në fakt, këto
zgjedhje për Parlament Evropian kanë të
bëjnë aq me Kosovën sa edhe të kaluarat.
Komisioni Evropian, të cilit i skadon man-
dati sivjet, nuk ka me çka të lëvdohet – as
si investim mendor e as si rezultat – në
pajtimin mes Kosovës dhe Serbisë. Syni-
mi për “normalizim” ilustrohet më së miri
me pesë vjet të kota negociatash për tar-
ga automobilistike (me cilat targa mund
të hyhet në Serbi e me cilat në Kosovë)
dhe në fund me taksën 100 për qind,
shenjë e abnormalitetit të plotë. Kur të
dalin për të votuar, ata të paktë që dalin
për të votuar (në Sllovaki në zgjedhjet e
kaluara dolën vetëm 13 për qind të votue-
sve, në nivel të BE-së mezi 40) nuk do të
kenë në mendje as K-në e Kosovës e as S-
në e Serbisë. Problemi i parë me të cilin
ballafaqohet votuesi evropian sot është
dobësimi i lidhshmërisë mes tij (interesa-
ve, identitetit etj.) dhe Bashkimit Evro-
pian , funksionimit institucional të tij.
Konflikti i papërfunduar mes Serbisë dhe
Kosovës duket aq i largët sot, sa ka qenë i
largët edhe para pesë vjetësh; do të traj-
tohet nga pasardhësja apo pasardhësi i
zonjës Mogherini. Nëse do të ketë fat, pa-
suesja apo pasuesi do të ketë më shumë
besueshmëri, invencion, dinamikë dhe
përkushtim, dhe nëse do të ketë fat, do të
kërkojë më shumë ndihmë prej shteteve
anëtare dhe diplomacive të tyre. Nëse jo,
mund të vazhdojë të merret me targat
automobilistike, ngase kjo çështje edhe
pas pesë vjetësh nuk është zgjidhur.

3. Ndoshta është kohë e mirë për të men-
duar për zgjedhje të parakohshme në Ko-
sovë. Legjitimiteti politik i Qeverisë
kaherë ka rënë nën tehun e funksionalite-
tit parlamentar, por arsyeja kryesore pse
kryeministri dhe Qeveria e tij kanë vazh-
duar me përkrahje tej fuqisë parlamenta-
re ka qenë pozicionimi i drejtë ndaj dë-
meve që i ka sjellë Kosovës Hashim Thaçi
me negociatat sekrete dhe josekrete me
përfaqësuesit e Serbisë. Kryeministri dhe

kundërshtuesit e “këmbimit” në e jashtë
Qeverisë kanë arritur që në masë të
madhe ta amortizojnë hovin që kishte
marrë iniciativa për këmbim territoresh e
popullatash, e filluar para mbi çerek
shekulli nga Dobrica Qosiqi dhe e vazh-
duar këto ditë nga Hashim Thaçi dhe për-
faqësuesit e Serbisë. Rreziku që, në fjalët
e Daniel Serwerit, ky “zombi i ndarjeve
etnike” të paraqitet edhe një herë është
ende këtu, ndonëse me gjasa të vogla.
Këto ditë përtypet, edhe pse me zë
gjithnjë e më të ulët, ideja që Kosova e
Serbia , edhe para zgjedhjeve të Serbisë ,
të arrijnë një “marrëveshje kornizë”. Kjo
“marrëveshje kornizë” do të ishte arsyetim
, në njëfarë mënyre, se Komisioni Evro-
pian ka bërë diçka në “dialog” dhe po ia
servon Komisionit të ardhshëm tryezën e
përgatitur për të vazhduar “dialogun”. Një
ide e këtillë nuk do të ishte as e mirë e as
e efektshme. Nuk do të ishte e mirë, sepse
procesi i “dialogut” ka nevojë për një kor-
nizim më ambicioz, inventiv dhe efikas, e
këtë nuk mund ta bëjë ekipi i cili ka
prodhuar procesin epokal të targave au-
tomobilistike. Për arsye të njëjtë nuk do të
ishte e efektshme: një proces i ri nuk
duhet t’i ngarkojë zgjedhjet në Serbi e as
ato në BE. Rrjedhimisht, nuk duhet të jetë
barrë për Kosovën; partitë kosovare duhet
të dalin në zgjedhje pa u ngarkuar me
druajtje se dikush në Bruksel në fund të
mandatit do të prodhojë diçka që i bie
hise Komisionit të ardhshëm Evropian.

4. Di që në të lexuar këtë shkrim jo pak
anëtarë të udhëheqjeve partiake kosova-
re do të pyesin: a thua çka thonë ambasa-
dat, apo Ambasada? Me muaj të tërë,
madje gjatë tërë vitit 2018, kam dëgjuar
këtë dhe atë anëtar të udhëheqjes së kë-
saj apo asaj partie duke thënë se amba-
sadat, apo ambasada, nuk po lejojnë të
shkohet në zgjedhje. Nëse e ngremë
këtë relacion përtej trishtimit të meka-
nizmit operacional (idesë që partitë
marrin udhëzime nga ambasadat apo
shkojnë për të kërkuar mendim vetjak
në ambasadë, siç thuhej në kohën e ko-
munizmit kur shkohej në Komitet) dhe
mbërrijmë tek ideja e krijimit të kushte-
ve të një energjie të rifreskuar politike,
atëherë ndoshta përgjigjja e natyrshme
do të ishte që Kosova duhet të mbajë
zgjedhjet e veta të hershme së bashku
me ato të Parlamentit Evropian, dhe
koincidentalisht , Serbisë . Këtë duhet
ta bëjë, nëse nuk ka arsye tjetër, për shkak
të negociatave me Serbinë dhe nevojës që
në një proces më ambicioz e serioz të ar-
rihet një marrëveshje paqeje mes dy ven-
deve , madje nëse është e mundur , edhe
brenda vitit 2019.

STINË, JO E MËRZITSHME,
ZGJEDHJESH

ANALIZË ||||||||||||||||||||||||||||||||||||||||||||||||||||||||||||||||||||||||||||

Nga Veton SURROI

I SHIHNI DHE DËGJONI SI
FLASIN PROVINCIALISTËT
SHQIPTARË?!

“"U zbraz Republika e Kosovës! U
zbraz Republika e Shqipërisë! U
zbraz Lugina! U zbraz Malësia! U
zbraz Ilirida!"
Njëra ndër arsyet kryesore pse
shqiptarët ikin është mungesa e
një shteti të fortë. E një shteti
federal, i cili kënaq egot
provinciale por që nuk e restrikton
potencialin dhe hap rrugën për
krijimin e mundësive që ofron
madhësia natyrore dhe liria
panshqiptare.
Provincialistët dhe lokalistët
meskinë shqiptarë e dinë edhe
vetë që s' mund të jenë më të
mençur se sa themeluesit e SHBA-
së dhe elitat e saj, të cilat shtetin
më të fortë në botë e krijuan si të
vetëm në vend se të krijonin 13
shtete, të cilat do të
zhullubuzhiteshin në rastin e
sfidës së parë.
Mbajeni mend: derisa të shikojmë
problemet dhe zgjidhjen e
problemeve tona të përbashkëta
ndaras dhe me mendësi të lagjeve,
nuk do të ketë ndryshime dhe as
përmirësime thelbësore për
popullin shqiptar dhe as për ju
provincialistë kullufatës. Prandaj
mos qani dhe pretendoni që
demek po mërziteni për zbrazjet.
Frenimi i zbrazjes së tokave
shqiptare fillon me bashkimin e
Republikës së Kosovës me
Republikën e Shqipërisë dhe
mbaron me konsolidimin e
synimit të çdo kombi: shtetit-
komb shqiptar, qoftë si federal apo
unitar! Punoni me ne për këtë!”, ka
shkruar në profilin e tij në
Facebook, veprimtari Uk Lushi.

Di që në të lexuar këtë shkrim jo pak anëtarë të udhëheqjeve partiake kosovare do të pyesin: a
thua çka thonë ambasadat, apo Ambasada? Me muaj të tërë, madje gjatë tërë vitit 2018, kam
dëgjuar këtë dhe atë anëtar të udhëheqjes së kësaj apo asaj partie duke thënë se ambasadat,
apo ambasada, nuk po lejojnë të shkohet në zgjedhje

Athinë, 1 prill - Në prag të vizitës së sotme në
Shkup, për herë të parë për një media nga
Maqedonia e Veriut, kryeministri i Greqisë,
Aleksis Cipras për MIA-n i shpalos letrat
për bisedimet e nesërme me kolegun e tij
Zoran Zaev dhe delegacionet e dy vendeve
dhe planet e ardhshme për bashkëpunim,
ndërsa flet edhe për rëndësinë e Marrëve-
shjes së Prespës. Gjatë bisedës me korre-
spondenten e MIA-s nga Athina, Aleksis Ci-
pras, thekson se vizita është me rëndësi
historike, e mbështetur në vizionin e ri stra-
tegjik për dy vendet, tregon se do të vijë
me 10 ministra dhe do të nënshkruhen një
varg marrëveshjesh në fusha të ndryshme.

Shprehet se Greqia dhe Maqedonia e
Veriut duhet doemos të jenë partnerë dhe
aleatë, dërgon porosi se Athina duhet të
ketë fqinj të qëndrueshëm dhe të sigurt
verior, ndërsa Shkupi ka nevojë për një fqinj
të fuqishëm që do t’i mbështesë hapat e
saj drejt perspektivës evropiane. Kryemini-
stri grek kujton momentin më të vështirë
në bisedimet, flet për çmimin politik dhe
shpalos se çfarë ndodhi me kravatën që e
mori nga Zaevi pas nënshkrimit të Marrë-
veshjes së Prespës. Intervista e kryemini-
strit grek për MIA-n, njëherësh është inter-
vista e parë e kryetarit të Qeverisë greke
në 10 vitet e kaluara.

"Kjo është vizitë me rëndësi historike, e
mbështetur në vizion të ri strategjik për

vendet tona. Greqia dhe Maqedonia e Ve-
riut duhet doemos të jenë partnerë dhe
aleatë. Përveç kësaj, rezultat i Marrëveshjes
së Prespës nuk është vetëm zgjidhja e çë-
shtjes së emrit dhe çelja e perspektivës
evropiane dhe euroatlantike të Maqedo-
nisë së Veriut. 

Marrëveshja i vendosi themelet për
vendosjen e marrëdhënieve të fuqishme
bilaterale që parashikojnë bashkëpunim
edhe në nivelin ndërkombëtar, evropian
dhe rajonal. Në kuadër të kësaj, do të
mbahet edhe takimi i parë i Këshillit tonë
për bashkëpunim në nivel të lartë me pje-
sëmarrje të 10 ministrave prej më shumë
fushave (ekonomi, energjetikë, mbrojtje,
politikë të jashtme, infrastruk-
turë/transport, zhvillim bujqësor, politikë
digjitale, shëndetësi) dhe do të mbahet fo-
rumi i parë i biznesit me dhjetëra bizne-
smenë nga vendet tona", tha Cipras, ndër-
sa siguroi se do të merren vesh për një Plan
veprimi që do t’i përfshijë të gjitha katego-
ritë e bashkëpunimit si marrëveshja për
bashkëpunim në mbrojtje, marrëveshja
për hapjen e vendkalimit të ri kufitar që
do t’i lidhë Promahin me Majdenin, Me-
morandum për bashkëpunim për procesin
aderues të Maqedonisë së Veriut, energje-
tikë, zhvillim të infrastrukturës, shërbimet
e aviacionit civil.

Gjithsesi, thotë Cipras, kemi përparuar

shpejtë me shumë ndryshime të rëndësish-
me të parashikuara me marrëveshjen. "Por,
edhe marrëveshja, si çdo marrëveshje, me
kalimin e kohës do të haset në test në fu-
shat kritike. Prandaj, është i shtrenjtë dia-
logu dhe besimi që i vendosëm, ndërsa i
kemi vendosur në të gjitha nivelet, duke
filluar nga i imi me Zoranin. Pra, do të
duhet të bisedojmë për aspekte të ndrysh-
me të zbatimit të Marrëveshjes së Prespës,
në të cilat do të duhet të fokusohemi, do të
nënshkruhen edhe vendimet e para të Ko-
mitetit të përbashkët interdisiplinor të ek-

spertëve për tekstet shkollore dhe do njof-
tojmë formimin e Komisionit për shenja
tregtare”që do të punojë në këtë temë ja-
shtëzakonisht të rëndësishme", është sh-
prehur ai. Paralelisht, paralajmëron kryre-
ministri grek, do të bisedojmë për
zhvillimet rajonale dhe bashkë-zhvillimin
e rajonit, duke marrë parasysh ndryshimet
e mëdha të hartës energjetike. "Do të bise-
dojmë për fomacionet kuadrilaterale që i
vendosi Greqia me Maqedoninë e Veriut-
Shqipërinë-Bullgarinë në nivel të MPJ-ve
dhe me Bullgarinë-Rumaninë-Serbinë në
nivel të kryeministrave. Do të bisedojmë
për Procesin e Berlinit, kornizën 16+1 të
Kinës dhe gjithsesi perspektivat e mëdha
ekonomike që u çelën në Panairin
ndërkombëtar në Selanik në vitin 2018 në
të cilin vend nderi ishte SHBA-ja".

Ai ka folur edhe për reagimet kundër
Marrëveshjes së Prespës në Greqi. “Nëse
Qeveria ime do të kishte frikë nga çmimi
politik, as që do të mund ta nxirrte vendin
nga kriza dhe programet ekonomike, e as të
gjejë zgjidhje për sistemin e sigurimeve, e
as që të përballet me krizën e refugjatëve,
as që ta zgjidhë emrin, e as që ta promo-
vojë dialogun e domosdoshëm me Turqinë
përkundër vështirësive të mëdha, e as që t’i
bëjë ndryshimet radikale që nevojiteshin
në fushën e të drejtave të njeriut...", tha Ci-
pras.

Publicitet

ALEKSIS CIPRAS INTERVISTË PËR MIA-n

Me Maqedoninë e Veriut, doemos të jemi partnerë

Shkup, 1 prill - Me sloganin “Bashkë
përpara”, kandidati për president
Stevo Pendarovski në kuadër të fu-
shatës zgjedhore do të promovojë
dy, siç tha ai, “qëllime më të rëndë-
sishme politike edhe atë brenda sh-
tetit të ekzistojë, ruhet dhe të avan-
cohet kohezioni ndëretnik, në
inkulzion të të gjitha bashkësive et-
nike në institucionet e sistemit,
ndërsa në atë të jashtëm vendi
patjetër të integrohet në struktu-
rat euroatlantike. Sipas tij, në këto
zgjedhje sikur rrallë është i thek-
suar dallimi lidhur me qëllimet po-
litike që secili kandidat presiden-
cial dëshiron të arrijë.

“Maqedonia si shoqëri prospe-
ruese, demokratike dhe e integruar
dhe si shtet, është qëllimi im. Kon-
cepti i oponentit kryesor politik
është koncepti i cili çon në izolim,
që dëshiron të anulojë të gjitha për-
fitimet që i kishim në dy vitet e ka-
luara. Luftojnë për anulimin e
Marrëveshjes së Prespës, për anuli-
min e Marrëveshjes së Ohrit, blloki-
min e rrugës drejt NATO-s dhe BE-
së. Ne angazhohemi për Maqedoni
të integruar në Evropë dhe shtet
prosperues me kohezion të mirë
ndëretnik brenda, ndërsa ata an-
gazhohen për Maqedoni para vitit
2001, para Marrëveshjes së Ohrit
ose minimum për Maqedoni të 10
viteve të Nikolla Gruevskit kur
ishim të izoluar edhe në Ballkan, jo

më gjerë”, ka deklaruar dje nga Sh-
tabi qendror zgjedhor, Pendarov-
ski.

Ai ka shtuar nëse nuk jemi de-
mokraci nuk mund të arrijmë pro-
gres në integrimet, nëse nuk jemi
në integrimet nuk mund të jemi de-
mokraci brenda. Pa demokraci, sh-
toi ai, “nuk ka as edhe progres”. Nga
Shtabi qendror zgjedhor, Penda-
rovski uroi për fushatë korrekte dhe
transparente, pasi siç tha, “ajo do
të jetë me rëndësi të marrim datë
për fillimin e negociatave me BE-
në”. Në pyetjen e gazetarëve se cilat
janë pritjet për fushatën zgjedhore
nëse evropiane apo vulgare, Pen-
darovski ka premtuar vetëm qasje
pozitive, pavarësisht nëse nga pala
tjetër do të ketë sulme joparimore
ose ofendime.

“Duke i njohur dy kundër-kan-
didatët nuk pres goditje të ulëta.
Në botën e teknologjive digjitale
dhe të rrjeteve sociale nuk mund
të garantohet për secilin nga mbë-
shtetësit dhe ndjekësit tanë, por
ajo që nënkupton strukturë poli-
tike ajo më mban, nuk do të ketë
sulme vulgare”, ka thënë ai. Pen-
darovski ka informuar se përmes
shtatë deri tetë tribunave të
mëdha me qytetarët dhe tribuna
të vogla ku do të bisedohet me
numër të vogël qytetarësh, do të
qartësojë çka është më mirë ba-
shkërisht të bëhet për shtetin, do
ta shpjegojë politikën e tyre, kon-
ceptin, vizionin dhe strategjinë
për të ardhmen e vendit. Ndryshe,
në profilin e tij, Pendarovski e ka
promovuar spotin e këngës “Të

gjithë një këndojmë”, me të cilën e
ka zyrtarizuar fillimin e fushatës.
Më vargjet “Të gjithë një kën-
dojmë, sonte nga dashuria farë
mbjellim, fusha me lumturi dhe
plot korrje, një botë pa kufi për të
jetuar”, kënga e Stevo Pendarov-
skit motivon, inspiron dhe dërgon
porosi të fuqishme për bashkim,
bashkëjetesë dhe të ardhme të
vetme që e ka ky vend i shkëlqye-
shëm. “Video spoti bart mbësh-
tetje të fortë vizuale nga bukuritë
e vendit tonë, majat malore dhe
lumenjtë dhe muzgut maqedo-
nas, Liqenin e shkëlqyeshëm të
Ohrit, Krushevën revolucionare,
Çarshinë e Vjetër të Shkupit dhe
traditat të cilët jetojnë ne të, he-
ronjtë e sportit maqedonas dhe të
tjera”, ka thënë Pendarovski.

Dibër, 1 prill - Vendimi për president
konsensual të Maqedonisë së Ve-
riut është i arsyeshëm dhe i rëndë-
sisë së madhe dhe ajo do të jep re-
zultate, ka porositur lideri i BDI-së,
Ali Ahmeti nga Konventa partiake
në Dibër, ku është promovuar kan-
didati për kryetar komune i Dibrës,
Hekuran Duka. Dikur, tha Ahmeti,
ka qenë utopi që shqiptar të jetë
ministër i Punëve të Brendshme ose
ministër i Mbrojtjes, të jetë kryetar
i Parlamentit , por edhe ajo ndodhi.

Shteti, ka shtuar ai, patjetër të
ecë përpara drejt NATO-s dhe BE-së
dhe se vetëm me integrimin euroa-
tlantik do të ulet migrimi i madh
në Dibër dhe në shtet. Ai konside-
ron se shqiptarët mund të kenë
vetëm dy parti, jo më shumë pasi
aq janë mundësitë për veprim

efikas të politikës së shqiptarëve në
shtet. “BDI në periudhën e kaluar
ka realizuar disa projekte në Dibër
dhe ka kontribut të paçmuar në zh-
villimin e komunës. Besojmë se
kandidatura e Dukës për kryetar ko-
mune do të thotë edhe zhvillim të

vazhdueshëm të komunës “, ka
thënë Ahmeti dhe ka shtuar se kan-
didati i BDI-së me mbështetjen që
ka nga LSDM dhe PAE garanton fi-
tore. Bashkë duhet të ecim përpara
pa dallim të përkatësisë, ka thënë
Ahmeti.

Në Konventë paraqitje ka pasur
edhe zëvendëskryeministri Bujar
Osmani i cili tha se përkrahja për
kandidatin e BDI-së për kryetar ko-
mune, Hekuran Duka, urolog i
njohur është e rëndësisë së madhe
pasi Dibrën meriton ta udhëheq
edhe më tej kuadër i BDI-së. “Në
prag të anëtarësimit zyrtar në
NATO në vend kanë arrit mbi 600
milionë euro investime. Integrimet
do ta çojnë vendin tonë përpara”,
ka thënë Osmani. Në ndërkohë,
kandidati për kryetar të komunës
Hekuran Duka para të pranishmë-
ve theksoi se do të angazhohet në
realizimin e shumë projekteve që
janë në interes të qytetarëve. Dukën
për kryetar të Dibrës e mbështet
edhe LSDM dhe Partia për Ardhmë-
ri Evropiane. 

Të denoncohen
shkeljet e së
drejtës së
votimit
Shkup, 1 prill - Në zyrën e
Avokatit të Popullit prej
dje qytetarët do të mund
të paraqesin çfarëdo lloj
shkelje të së drejtës së
votimit në linjën telefo-
nike falas 0800 54321. Të
gjitha parregullsitë
mund të paraqiten gjatë
periudhës parazgjedhore
dhe në ditën e votimit. 
Linja telefonike do të
funksionojë çdo ditë
pune nga ora 8 deri në
orën 16 dhe pas para-
qitjeve të qytetarëve do
të veprojë menjëherë,
pas thirrjes së pranuar,
ose porosisë së incizuar.
Avokati i Popullit, me qël-
lim të mbrojtjes të së
drejtës së votimit të qyte-
tarëve do të ndërmarrë
masa urgjente për ve-
prim efektiv nga ana e or-
ganeve kompetente në
procesin zgjedhor dhe in-
stitucionet e tjera të cilat
janë të detyruara t’u sigu-
rojnë mbrojtje të drejta-
ve të tyre të garantuara. 
“Secili ka të drejtë të sh-
prehet për opsionin e tij
pa pësuar kurrfarë pa-
sojash. 
Qytetarët janë ata të cilët
vendosin. Askush nuk
guxon në emër të tyre,
përmes formave të ndry-
shme të presioneve,
shantazheve dhe kërcëni-
meve të vendosë. Qyte-
tarët nuk guxojnë të he-
shtin, përkundrazi duhet
të jenë aktiv, sepse me
paraqitjen në kohë të çdo
lloji parregullsie e
mbrojnë të drejtën e tyre,
ndërsa njëkohësisht kon-
tribuojnë për demokra-
cinë e procesit zgjedhor
në tërësi”, porosit Avokati
i Popullit. 
Avokati i Popullit, apel të
veçantë u bën të gjithëve
që janë në pozitat
udhëheqëse në institu-
cionet dhe personave të
tjerë në administratën
publike, të mos guxojnë
në ndonjë lloj mënyre të
frikojnë dhe të bëjnë pre-
sione ndaj të punësuarve,
dhe të sillen në mënyrë të
përgjegjshme. 

AHMETI NGA DIBRA 

Vendimi për president konsensual, me rëndësi të madhe
||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

PENDAROVSKI PËRMEND DY QËLLIME ZGJEDHORE

Një shtet me
kohezion ndëretnik

"Maqedonia si shoqëri
prosperuese,
demokratike dhe e
integruar dhe si shtet,
është qëllimi im.
Koncepti i oponentit
kryesor politik është
koncepti i cili çon në
izolim, që dëshiron të
anulojë të gjitha
përfitimet që i kishim
në dy vitet e kaluara", ka
thënë Pendarovski

Destan JONUZI

Shkup, 1 prill - Në periudhat pa-
razgjedhore, partitë politike në Ma-
qedoninë e Veriut nuk zgjedhin
mënyra se si t'i bindin qytetarët se
programet e tyre janë më të mirat.
Në çdo cikël zgjedhor në rrjetet so-
ciale (Facebook etj.) shfaqen qin-
dra profile të rreme me simbole
partiake dhe fotografi artistësh e
liderësh, në të cilat proklamohen
politika të caktuara. Madje, hulum-
timet tregojnë se në të shumtën e
rasteve, prapa tyre fshihen edhe
funksionarë partiak dhe shtetërorë,
të cilët atakojnë kundërshtarët e
tyre politik, me qëllim të paraqitjes
së politikave të tyre si superiore,
përballë atyre të kundërshtarëve.

Ndaj këtij sindromi nuk janë
imun as pushtetarët e as opozi-
tarët. Të gjithë janë në gjah pas vo-
tave të të rinjve të cilët janë më të
pranishëm në rrjetet social. Por a
thua sa do të zgjasë ky fenomen
politik? Bashkimi Evropian (BE) në
procedurë ka një Ligj, i cili sanksio-
non këtë dukuri, ndërsa pritet të
miratohet në vjeshtë të këtij viti.
Në legjislativin e Maqedonisë së
Veriut, i njëjti pritet të inkorporohet
për dy vite, pasi të gjitha parame-
trat e miratimit dhe aplikimit ja-
pin këtë afat kohor. Ndërkohë, ditë
më parë rrjeti më i madh social Fa-
ceboook ka mbyllur 2632 faqe, gru-
pe apo profile te rrejshme të cilët

kanë mashtruar lexuesit. Facebook
sqaron se mes faqeve te mbyllura,
212 janë me origjinë nga Maqedo-
nia dhe Kosova. Administratorët e
faqeve të mbyllura kanë postuar
materiale me përmbajte politike
(degraduese, shantazhuese, ofen-
duese), religjioze dhe nacionaliste.

Dame Çkatroski, njohës i
rrjedhave politike në vend dhe ko-
munikimeve në rrjetet sociale,
thotë se "lufta" ndaj dukurisë së
profileve të rreme që “gatuajnë” po-
litikë partiake mund të bëhet
vetëm me një marrëveshje midis
medias dhe politikës, ose me ligj.
"Shumë është i rëndësishëm rapor-
ti i qytetarëve ndaj këtij fenomeni.
I njëjti fenomen mund të luftohet
me një marrëveshje midis medias
dhe politikës, ose me një ligj të
veçantë. Por, për këtë nuk janë të
gatshme partitë politike. Profilet e
rreme janë pjesë e propagandës
politike. Militantët apo funksio-
narët partiak nga profilet e rreme
nuk japin llogari për asgjë, andaj
më mirë gatuajnë politikë në 500
profile të rrejshme se sa në një të
vërtet. Funksionarët politik në të
shumtën e rasteve janë tekstshk-

ruesit e statuseve të këtyre profile-
ve të rreme", deklaroi për gazetën
KOHA, Dame Çkatroski, analist.

Nga ana tjetër, Selim Ibraimi,
nga platforma analitike "ISSD - Ma-
cedonia", thotë se ky fenomen siç
ndikoi në SHBA gjatë zgjedhjeve
presidenciale, mund të rezultojë
me pasoja fatale për proceset e ni-
sura demokratike në Maqedoninë
e Veriut. Nga ana tjetër, sipas tij, aq
sa janë pozitive mediat online, po
ashtu po të njëjtat janë një armë e
fortë dhe helmuese për publikun
dhe politikën. "Tani viteve të fun-
dit disa portale dhe profile të rrej-
shme janë në shërbim të grupeve
të interesit dhe fraksioneve poli-
tike. Më parë ishin debatet politike
që reduktonin këtë luftë informati-
ve politike për të luftuar kundërsh-
tarin politik, tani më kjo ka ndry-
shuar duke kaluar shpeshherë në
gjuhë të urrejtjes dhe nxitjes së
fragmentimit politik. Artikulimi i
ideve politike hapur para elektora-
tit dhe publikut aktualisht për
gjendjen socio-politike të Maqe-
donisë duhet të jetë një formë që
duhet mbështetur. Shpalimi i ideve
dhe dallimet politike në mediat on-

line me profile të rrejshme shpe-
shherë nuk është pasqyrë reale e
forcave politike apo të individëve.
Në vazhdimësi, rrjetet sociale gji-
gante janë duke praktikuar metoda
të detektimit të profileve të rreme
duke i fshirë nga sistemi. Kjo formë
e komunikimit tregon për nivelin
e antagonizmave politike në Ma-
qedoninë e Veriut dhe nevojës për
konsolidim politik e shoqëror", dek-
laroi Ibrahimi për gazetën KOHA.

Ai thekson se politikanët dhe
grupet e interesuara duhet të dalin
hapur në publik dhe jo të fshehën
pas profileve që rezultojnë të kenë
ndikim afatshkurtër në elektorat
apo në proceset politike. 

"Jo gjithherë individët zgjedhin
modelin e hapur. Lufta informative
e fshehtë e rrjeteve sociale rezul-
ton të jetë një mënyrë e re në rritje
në Maqedoni, por pa studime
konkrete nga universitetet tona
dhe institucionet", nënvizon Ibrahi-
mi. Drejtuesit e rrjetit social Face-
book, kanë njoftuar se deri më tani
ka hequr nga rrjeti i tyre, 212 faqe,
grupe dhe llogari, që ishin të an-
gazhuara në sjellje të bashkëren-
duar joautentike që kishin
origjinën në Maqedoni dhe Kosovë.
Ndërkaq, nga Ministria e Punëve
të Brendshme kanë bërë të ditur se
nuk janë konsultuar nga Facebook-
u për një hap të tillë, mirëpo e për-
shëndesin këtë iniciativë për sank-
sionimin e faqeve që shpërndajnë
lajme të rrejshme. 

"Kjo që ndodh ditëve të fundit
është komplet aksion I vetë kompa-
nisë “Facebook” pa pjesëmarrjen
tonë. Ajo që mund të them është që
ne kemi bashkëpunim të mirë me
këtë kompani si dhe me të gjitha
kompanitë e tjera që kanë rrjete
sociale. Bashkëpunimi jonë krye-
sorë është sanksionimi I veprave
penale siç janë: gjuha e urrejtës,
shpërndarja e materialeve kne-
sofobike si dhe rrezikim të sigurisë.

Këtu mund të them se së bashku
me Facebook-un dhe Prokurorinë
Publike i qasemi këtij problemi.
Këto aksione janë të mirëseardhu-
ra sepse po sanksionohen profile
që shpërndajnë lajme të rrejshme",
ka deklaruar Toni Angellovski,
zëdhënës i policisë.

Sipas statistikave të publikuara
nga Facebook, vetëm në Maqedo-
ninë e Veriut dhe Kosovë mbi 600
mijë njerëz kanë qenë lexues të fa-
qeve të mbyllura, apo ndryshe
thënë, kanë qenë target i lajmeve
dhe profileve të rreme. Beteja ‘gue-
rile’ digjitale do të vazhdojë edhe
në të ardhmen, por nevojiten
zgjidhje sistemore që nga gara të
largohen të gjithë ata ‘kalorës’ që
nuk iu përmbahen rregullave të ga-
rimit. 

RRJETET SOCIALE DHE POLITIKA

Kalorësit e betejave "guerile" digjitale
"Lufta" ndaj dukurisë së
profileve të rreme që
“gatuajnë” politikë
partiake mund të bëhet
vetëm me një
marrëveshje midis
medias dhe politikës,
ose me ligj, thonë
njohësit e rrethanave
politike dhe të
platformave online

Shpalimi i ideve dhe dallimet
politike në mediat online me
profile të rrejshme
shpeshherë nuk është
pasqyrë reale e forcave
politike apo të individëve. Në
vazhdimësi, rrjetet sociale
gjigante janë duke
praktikuar metoda të
detektimit të profileve të
rreme duke i fshirë nga
sistemi. Kjo formë e
komunikimit tregon për
nivelin e antagonizmave
politike në Maqedoninë e
Veriut dhe nevojës për
konsolidim politik e
shoqëror 

SELIM IBRAIMI 

Shumë është i rëndësishëm
raporti i qytetarëve ndaj këtij
fenomeni. I njëjti fenomen
mund të luftohet me një
marrëveshje midis medias
dhe politikës, ose me një ligj
të veçantë. Por, për këtë nuk
janë të gatshme partitë
politike. Profilet e rreme janë
pjesë e propagandës
politike. Militantët apo
funksionarët partiak nga
profilet e rreme nuk japin
llogari për asgjë, andaj më
mirë gatuajnë politikë në
500 profile të rrejshme se sa
në një të vërtet 

DAME ÇKATROSKI 

EDHE ZYRTARISHT NISI FUSHATA 
Duke filluar nga 1 prilli, në Maqedoninë e Veriut
(RMV) edhe zyrtarisht filloi fushata për zgjedhjet e
gjashta presidenciale, ndërkaq do të përfundojë më
19 prill. Në zgjedhjet presidenciale që do të mbahen
më 21 prill, të drejtë vote kanë 1.808.131 qytetarë,
ndërkaq në garën për president forcat do t’i matin
tre kandidatët, të cilët sipas shortit që u tërhoq në
Komisionin Shtetëror Zgjedhor, në fletën e votimit,
numrin 1 do ta mbajë kandidati i pavarur, Blerim
Reka, i cili ka mbështetjen e partive opozitare
shqiptare, numrin 2 do ta ketë kandidatja e VMRO-
DPMNE-së, Gordana Siljanovska, ndërkaq me
numrin 3 në listë do të jetë kandidati i përbashkët i
30 partive politike, Stevo Penadrovski. Ndryshe nga
dy kandidatët e parë, për Pendarovskin këto
zgjedhje do të jetë përpjekja e dytë e tij për t’u ulur
në kolltukun e të parit të shtetit. Blerim Reka
fushatën e filloi nga sheshi Skënderbeu në Shkup,
me moton “Reka për Republikën", ndërsa u shpreh
se koncept kryesor do të ketë krijimin e një

Republike multietnike dhe euroatlantike. “Do të
angazhohem për një Republikë për të gjithë dhe në
vend të sundimit të individualizmit, do të ketë
sundim të së drejtës, e jo siç është tani - gjyqësori
dhe administrata e politizuar, ndërsa Parlamenti
imunizon dhe amniston përgjegjësit për vepra
kriminale”, u shpreh Reka. Në ndërkohë, Gordana
Siljanovska - Davkova e mbështetur nga partia
opozitare maqedonase fushatën zgjedhore e filloi
nga Ohri me moton “Drejtësi për Maqedoninë,
atdheu thërret”, që sipas Siljanovskës, fushata e saj
do të ketë dy fytyra - njëra është ajo qytetare dhe e
dyta është se, pas kandidaturës së saj qëndron
partia më e madhe opozitare VMRO-DPMNE.
Kandidati me numrin 3 në listën zgjedhore, Stevo
Pendarovski, njëherit kandidat presidencial që ka
mbështetjen e LSDM-së dhe tre partive shqiptare
(BDI, PDSH dhe Alternativës), fushatën zgjedhore e
nisi me moton “ Së bashku përpara”, ndërsa për
qyteti zgjodhi Prilepin. 

Koha

Gjendet një grua e
vdekur në Vardar
Është gjetur një trup i një gruaje në
ujërat e Vardarit nën urë në afërsi të
Kompleksit të bankave në Shkup. Si-
pas informacioneve të para, bëhet
fjalë për një grua të moshës rreth 70-
vjeçare, e cila ka rënë në Vardar dhe
është mbytur. Në vendin e fatkeqësi-
së janë ekipet e Ndihmës Mjekësore
Emergjente dhe MPB-së.

Dy të lënduar në hyrje
të fshatit Gllogjë
Të dielën mbrëma rreth orës 20.00,
në rrugën rajonale Tetovë-Jazhincë,
para hyrjes për në fshatin Gllogjë, ka
ndodhur një aksident komunikacio-
ni në të cilin janë përfshirë dy vetura,
edhe atë një veturë e tipit Opel Astra
me targa të Tetovës e drejtuar nga
34-vjeçari me iniciale D.S nga fshati
Odër, si dhe një Lada Niva gjithashtu
me targa të Tetovës, të drejtuar nga
38-vjeçari me iniciale D.N nga fshati
Gllogjë. Dy bashkudhëtarët e veturës
së tipit “Opel Astra”, të moshës 4 dhe
7 vjet janë dërguar në spitalin klinik
të Tetovës për marrje të ndihmës
mjekësore. Është kryer hetim në ven-
din e ngjarjes, si dhe po vërtetohet
shkaku i këtij aksidenti, rrethanat në
të cilat ka ndodhur dhe gjithçka
tjetër që ndërlidhet me aksidentin
në fjalë.

Nipi vret dajën
Gjashtëdhjetë e gjashtëvjeçari S.M.
nga Koçani, i cili është sulmuar fiziki-
sht në shtëpinë e tij, nga nipi i tij V.Z.
(19), ka vdekur dje rreth orës 13:00
në Spitalin Klinik të Shtipit. Siç kum-
toi MPB, S.M. nga i nipi i janë shkak-
tuar lëndime me një gjësend metalik
në pjesën e kokës. Trupi i personit të
vdekur është dorëzuar për autopsi.
V.Z. është shoqëruar në polici dhe
është ndaluar në Stacionin Policor të
Koçanit për procedurë të mëtejme.
Është njoftuar prokurori publik.

Vazhdojnë aksionet e
policisë në
komunikacion
Në kuadër të aktiviteteve të kontrol-
lit që realizojnë pjesëtarët e policisë
nga Sektori për punë të brendshme
në Tetovë, të dielën në rajonin e Te-
tovës nga ora 10.00, deri në orën
16.00, theks i veçantë në këto kon-
trolle kanë qenë motoçiklistët, si dhe
shpejtësia me të cilën lëvizin au-
tomjetet brenda dhe jashtë vendba-
nimeve. Pas kësaj, janë zbuluar dy
kundërvajtje që kanë të bëjnë me
motoçiklistët për mospasje të poli-
sës së sigurimit si dhe mospasje të
lejes adekuate për vozitje, për të cilët
janë përgatitur padi për kundër-
vajtje, ndërsa janë konstatuar edhe
16 tejkalime të shpejtësisë, me ç`rast
janë përgatitur edhe 13 paralajmëri-
me me shkrim. (U.H)

KRONIKË

Omer XHAFERI

Shkup, 1 prill - Në mënyrë insti-
tucionale jemi të përgatitur për
ballafaqimin me të gjitha aktivi-
tetet ilegale në kufijtë në shekul-
lin 21, porositi kryeministri Zo-
ran Zaev në hapjen e
konferencës rajonale me temë
“Përforcimi i kapaciteteve të
Qendrave koordinuese për me-
naxhimin e integruar kufitar”, që
mbahet në Shkup. Në konfe-
rencën dyditore marrin pjesë
përfaqësues të Drejtorive kufi-
tare dhe doganore nga Maqedo-
nia e Veriut, Shqipëria, Bosnjë e
Hercegovina, Bullgaria, Greqia,
Kosova, Rumania dhe Turqia të
cilët do t’i ndajnë praktikat më të
mira ndërkombëtare për paran-
dalimin e krimit të organizuar
dhe korrupsionit.

Zaevi e përshëndeti përcakti-
min që të punohet së bashku që
të sigurohet menaxhimi i përba-
shkët kufitar, duke vlerësuar se
është bërë progres serioz, por se

mund të arrihet akoma më
shumë. Për aktivitetet globale
ndërkufitare ilegale, tha ai, janë
të nevojshme përgjigje përkatë-
se. Në botën globale, nëse
qarkullimi i lirë i njerëzve dhe
produkteve duhet të jetë masi-
malisht efikas, dyfish më shumë
duhet të jenë më efikase masat
për luftë kundër krimit të organi-
zuar, duke e përfshirë edhe kor-
rupsionin dhe migrimin ilegal,
tregtinë me armë, kontrabandi-
min e drogës dhe tregtinë me
njerëz. Si portë e Bashkimit Evro-
pian, Ballkani Perëndimor është
pikë kryesore e këtyre aktivite-
teve ilegale. Prandaj detyrë e
jona institucionale dhe morale
është t’i ndalojmë të gjitha akti-
vitetet ndërkufitare kriminele.
Përgjigje efikase ndaj këtyre çë-
shtjeve jep menaxhimi i inte-
gruar kufitar në nivel kombëtar,
tha Zaev, transmeton shërbimi
qeveritar për informim. Ai thek-

soi se bashkëpunimi midis qen-
drave koordinuese për me-
naxhim kufitar në korniza
ndërkombëtare parë nga per-
spektiva e sotme, është me
rëndësi thelbësore për paranda-
limin, zbulimin dhe dëshmimin
e veprave penale të cilat
ndodhin në vendkalimet kufita-
re si edhe luftën me krimin e or-
ganizuar dhe terrorizmin. “Në
këtë drejtim, Qeveria e Repu-
blikës së Maqedonisë së Veriut
mbetet me angazhimin e fuqi-
shëm në luftën kundër krimit të
organizuar dhe korrupsionit dhe
e mbështet këtë konferencë.
Jemi të gatshëm ta japim të
gjithë logjistikën e domosdosh-
me dhe mbështetjen institucio-
nale si kontribut i yni për t’u bal-
lafaquar me të gjitha të këqijat
në kufijtë në shekullin 21”, thek-
soi kryeministri.

Sipas ambasadorit të Misio-
nit të OSBE-së në Shkup, Kle-

mens Koja, konferenca është me
rëndësi të madhe për këmbimin
e përvojave dhe praktikave më
të mira për punën e integruar
kufitare dhe ruajtjen e sigurisë
në kufijtë si edhe përmirësimin e
shërbimeve kufitare. Drejtori i
Drejtorisë Doganore, Gjoko Ta-
nasoski, nga ana tjetër, porositi
se shërbimet e caktuara kufitare
në përgjithësi janë më efikase
kur bashkëpunojnë dhe ve-
projnë bashkërisht. Për arritjen e
qëllimit kufij të hapur dhe të si-
gurt, për Drejtorinë Doganore
do të thotë nevojë për ndryshi-
me të vazhdueshme dhe pranim
i mënyrave të reja të punës, të
cilat e tejkalojnë punën kryeso-
re të institucionit si institucion
për pagesën e taksave, theksoi
Tanasoski. Organizatorë të kon-
ferencës janë OSBE dhe Qendra
Koordinuese Kombëtare për
menaxhim kufitar të Republikës
së Maqedonisë së Veriut.

Shkup, 1 prill - Ish-drejtori i Feni In-
dustr, Jusuf Mirakhmedov,
kërkohet me fletëarrest
ndërkombëtar në bashkëpunim
me Interpolin. Mirakhamedov
drejtor i Fenit u vendos nga Kuniko
Risorisis  (Cunico Resources)  në
periudhën nga vitit 2015 deri në
vitin 2017. Kërkohet për vepër të
kryer penale “Larje parash dhe të
ardhura tjera prej veprave ndë-
shkuese” sipas nenit 237 dhe “Ke-
qpërdorim të detyrës dhe autorizi-
meve zyrtare” sipas nenit 535 nga
Kodi Penal. Në nëntor të vitit 2017,
Drejtoria e policisë financiare pa-
rashtroi padi penale për Mirakh-
medov, duke e dyshuar për ke-
qpërdorim të detyrës dhe
autorizimeve zyrtare. Atëherë
gjatë hetimit Policia financiare ka
konfirmuar se Jusufi, ish-drejtor
në mënyrë të kundërligjshme ka

tjetërsuar rezervave të feronikelit
dhe minierave tjera nga fabrika.
Në dhjetor të vitit të njëjtë, Drejto-
ria ka parashtruar edhe padinë e
dytë penale kundër Mirakhmedo-
vit për shkak dyshimit për keqpër-
dorim të detyrës dhe autorizimit
zyrtare. Mirakhmedovka bërë
shlyerje të pabazë të kërkesave të
pa vjetërsuara të Fenit me të cilat
dyshohet se e ka dëmtuar fabrikën
për 51.505.526 dollarë amerikanë.
Gjithashtu është ngritur proce-
durë për dhënien e fletë-arrestit
ndërkombëtar edhe kundër Xhe-
remi Neads (Jeremy Neads) drej-
tor ekzekutiv i Kuniko Risorsis (Cu-
nico Resources) dhe drejtor
ekzekutiv i Fenit në periudhën nga
viti 2015 deri në vitin 2017. Këto
kanë qenë disa nga arsyet që Feni
më 30 shtator të vitit 2017 të hapë
procedurë falimentuese.

Fletëarrest ndërkombëtar
për Jusuf Mirakhmedov

KONFERENCË E DREJTORIVE KUFITARE

Të gatshëm të ruajmë kufijtë 

Shkup, fundjava 
me 29 aksidente
Shkup, 1 prill  - Dy këmbësorë, një shofer i mopedit, një biçik-
list dhe një bashkudhëtarë me automjet vozitës kanë marrë
lëndime të rënda trupore, ndërsa 17 me lëndime të lehta
trupore nga gjithsej 18 prej 29 aksidente që kanë ndodhur
gjatë fundjavës së kaluar në rrethinën e Qytetit të Shkupit.
në 11 aksidente është shkaktuar dëm material. Sipas komu-
nikatës nga SPB- Shkup, janë sanksionuar 158 shoferë, një
shofer i cili ka vozitur nën ndikimin e alkoolit, 57 para se të
pajisen me të drejtën e drejtimit të automjetit dhe tetë fille-
starë. Nga trafiku janë larguar tre vetura të parregullta tek-
nikisht, 54 të paregjistruara dhe tre vetura për mbingarkesë.
Për parkim jo të rregullt janë shqiptuar 216 masa, ndërsa me
veturën speciale “karrotreci” janë larguar 149 automjete.
Janë dënuar edhe 20 këmbësorë të cilët kanë kaluar rrugën
jashtë vijave të bardha, 12 këmbësorë të cilët kanë kaluar
rrugën në dritën e kuqe të semaforit, 27 shoferë të cilët kanë
kaluar udhëkryqin në dritën e kuqe të semaforit, dy të cilët
nuk kanë dhënë leje për kalim të këmbësorëve në vijën e
bardhë, një për rreshtim jo të rregullt, një shofer i cili nuk ka
dhënë leje për kalim të automjeteve në zonën e udhëkryqit,
27 për mospërdorim të helmetës mbrojtëse, 21 për mospo-
sedim të rripit të sigurisë gjatë drejtimit të automjetit dhe
25 për përdorim të celularit nga ana e shoferëve gjatë kohës
së drejtimit të automjetit.

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Zaevi e përshëndeti
përcaktimin që të
punohet së bashku
që të sigurohet
menaxhimi i
përbashkët kufitar,
duke vlerësuar se
është bërë progres
serioz, por se mund
të arrihet akoma më
shumë

Koha

Shkup, 1 prill - Edhe krahas para-
lajmërimeve, në fundjavë nuk
vazhduan bisedimet mes grupeve
të punës mes pushtetit dhe opo-
zitës për Ligjin për Prokurorinë pu-
blike me të cilën duhet të zgjidhet
statusi i ardhshëm i Prokurorisë
Speciale Publike. Ministrja e
Drejtësisë, Renata Deskoska,
lidhur me 65-të amendamentet të
cilat i dorëzoi opozitarja VMRO-
DPMNE për Ligjin për Prokurorinë
publike ka deklaruar se qëllimi
është të shkatërrojnë PSP-në dhe
të ndalojnë me procedurat.

“Me ato amendamente
shkatërrohet PSP-ja, shkatërrohen
hetimet dhe procedurat të cilat i
ka marrë PSP-ja. Ato nuk janë
amendamente të cilët mund të
përmirësojnë tekstin”, tha Desko-
ska për TV21. Ajo tha se nuk është
optimiste se do të arrihet marrëve-

shje me VMRO-DPMNE-në. “Konk-
luzioni ishte se VMRO-DPMNE
duhet të bëjë konsultime me qël-
lim që t’i harmonizojë qëndrimet
me rekomandimet e bashkësisë
ndërkombëtare, sepse ligji vetëm
për sjellje të ligjit  nuk është diçka
që do të na mundësojë hapje të
negociatave me BE-në”, deklaroi
Deskoska.

Zëdhënësi i VMRO-DPMNE-së,
Naum Stoillkovski, ndërkohë dje,
në pyetjen e gazetarëve nëse do të
ketë takime të grupeve të punës
lidhur me ndryshimet në Ligjin për
Prokurorinë publike ka deklaruar
se takimi duhet ta caktojë Mini-
stria e Drejtësisë, ose ministrja De-
skoska. “Me sa e di është lënë pe-

riudhë për konsultime brendapar-
tiake pas së cilës do të pasojë takim
i ri i grupeve të punës”, ka thënë
Stoillkovski. Zëvendëskryeministri
për Çështje evropiane Bujar Osma-
ni tha se nuk është përcaktuar data
konkrete për rutën e katërt forma-
le të negociatave midis partive po-
litike për ligjin e ri për Prokurorinë
Publike me të cilin duhet të
zgjidhet statusi i ri i Prokurorisë
Publike Speciale, megjithatë ko-
munikime joformale ka çdo ditë.
Sipas tij, akoma ka hapësirë që të
gjendet zgjidhje e cila do t’i këna-
qte të gjitha palët dhe të sillet ky
ligj me konsensus.

“Pres të vazhdojnë bisedimet
që të arrihet konsensus sipas shem-

bullit të konsensusit që u soll Ligji
për antikorrupsion dhe konflikt in-
teresash. PSS është një prej tre
shtyllave kryesore të sistemit tonë
për luftë kundër korrupsionit dhe
tentimit tonë për kthimin e qeveri-
sjes të së drejtës”, tha Osmani.

Është i mirë, tha ai, që Qeveria
gjegjësisht Ministria e Drejtësisë i
pranoi parimet kryesore të opo-
zitës në pikëpamje të këtij ligji dhe
është mirë që opozita u kthye me
propozim amendamente konkre-
te, që do të thotë se jemi duke hyrë
në bisedime serioze për gjetjen e
zgjidhjes. "Ajo që nuk guxon të
ndodhë është që të devijohet esen-
ca e këtij institucioni gjegjësisht e
këtij ligji, megjithatë vlerësoj se
akoma ka hapësirë që të gjendet
zgjidhje e cila do t’i kënaqte të
gjitha anët dhe të sillet ky ligj me
konsensus, duke e pasur parasysh
faktin se kredibiliteti i institucio-
nit dhe qëndrueshmëria do të jetë
akoma më e madhe nëse arrihet
konsensus lidhur me këtë çështje",
u shpreh zëvendëskryeministri
Osmani.

Lidhur korrespondencën e
kryetarit të Parlamentit, Talat Xha-
feri dhe ministres së Drejtësisë, Re-
nata Deskoska, Osmani tha se
Xhaferi absolutisht ka të drejtë kur
thotë se vetëm Kuvendi është ai që
mund ta diktojë dinamikën e
Dhomës Ligjdhënëse. Ligji për
Prokurorinë publike miratohet me
dy të tretat e shumicës dhe është
një nga kushtet për marrjen e
datës për hapjen e bisedimeve me
BE-në. (D.J)

Omer XHAFERI

Shkup, 1 prill - Taksi-shoferët në
Shkup kërkojnë plotësimin e kërke-
save të tyre. Institucionet përkatëse
heshtin. Si rezultat i këtij mos koor-
dinimi, më tepër vuajnë qytetarët.
Të pranishëm gjithandej, taksistë të
licencuar dhe ilegal, në taksi stacio-
ne të shënuara dhe të improvizuara,
ata ndikojnë që komunikacioni ditor
në kryeqytet ti ngjajë një rrëmuje.

Sindikata e Transportit dhe
Lidhjeve në konferencën e fundit për
media theksoi se nëse organet kom-
petente, siç janë Qyteti i Shkupit, Mi-

nistria e Transportit dhe Qeveria nuk
i qasen me seriozitet kërkesave për
shtimin e kontrolleve dhe vërteti-
mit të licencave për taksi-shoferë,
ata do të organizojnë protesta.  

“Edhe pse na u premtua nga ana
e tyre se do të zgjidhet problemi,
deri më tash ende nuk është ndër-
marrë asnjë aktivitet plotësimin e
kërkesave tona”, tha Zoran Dionisiev
nga Sindikata e Transportit dhe

Lidhjeve. Vërejtjet kryesore të Sin-
dikatës kanë të bëjnë me faktin se
taksistë ilegal zakonisht udhëhiqen
nga persona, të cilët “taksi veturën” e
kanë si veprimtari plotësuese. Të
dhënat e kompanive legale të taksi-
stëve në Shkup flasin se konkur-
rencë jolojale ju bëjnë personat që
punojnë në ushtri, policë të pensio-
nuar apo zjarrfikës. Për shkak të
stazhit të benificuar, kjo kategori e

qytetarëve në Maqedoninë e Veriut
në pension dalin gati dhjetë vite më
herët se punëtorët e zakonshëm.

Autoritet e Qytetit të Shkupit
ndërkohë thonë se në kuadër të
kompetencave që ata i kanë, vazhdi-
misht punojnë në organizimin e
auto-taksi transportit. Mirëpo, nga
atje nuk japin përgjigje konkrete se
si dhe kur Qyteti i Shkupit mendon
ta zgjidh këtë problem shumëvjeçar.
Jo zyrtarisht thuhet se në Shkup ek-
zistojnë mbi 5 mijë taksi-shoferë,
prej të cilëve vetëm gjysma janë të
regjistruar si taksistë legal.

“Nuk kemi të dhëna korrekte se
sa është numri i taksi-shoferëve jo të
licencuar. Porse e dimë se rreth 2400
taksi posedojnë licenca për vozitje.
Sipas dispozitave të Ligjit për tran-
sport në komunikacionin rrugor, in-
spektorët përveç sanksioneve me
gjoba nga 500 euro, i konfiskojnë
edhe veturat që nuk disponojnë me
certifikatë për taksistë”, thonë për

KOHA nga Qyteti i Shkupit. Pavarë-
sisht kontrolleve që i kryejnë inspek-
torët e komunikacionit rrugor pranë
Qytetit të Shkupit, taksistë e licen-
cuar apelojnë që në terren duhet të
dalë edhe Inspektorati i Punës dhe ai
i Tregut. 

Rëndësinë e ekzistimit të polici-
së komunale në Shkup e vërteton
fakti se gjatë vitit 2018, vetëm katër
inspektorë të Repartit për kontrolle
në komunikacionin rrugor në Qyte-
tin e Shkupit, kanë kryer inspekti-
min taksi shoferëve. “Gjatë vitit të
kaluar janë kryer 231 kontrolle mbi
taksi shoferët. Prej tyre 116 janë kon-
trolle të rregullta, 38 kontrolle
mbikëqyrësh dhe një kontroll në
bazë të ankesës. Në bazë të këtyre
kontrolleve, inspektorët tanë kanë
shqiptuar 35 vendime për marrje të
përkohshme të veturës. Mes tjerash
janë përpiluar shumë procesverba-
le dhe shqiptuar shumë gjoba”, po-
tencojnë nga Qyteti i Shkupit.

Lëndohet
një 7-vjeçar
në Gërçec
Shkup, 1 prill - Një ngjarje e
rëndë ka ndodhur në Ko-
munën Saraj të Shkupit, por
fatmirësisht pa viktima. Sipas
policisë, të dielën, në ora
18.30 në fshatin Gërçec të Sa-
rajit, një kamion “Mercedes
508” me targa të Shkupit, i
drejtuar nga I.A. (45) nga
fshati Shishevë, ka goditur
një fëmijë shtatëvjeçar me
biçikletë nga fshati Gërçec.
Fëmija ka marrë lëndime të
rënda trupore dhe është tran-
sferuar në Klinikën e qytetit,
ku i është afruar ndihmë
mjekësore. Në vendin e
ngjarjes hetime ka kryer një
ekip i MPB-së.

Shtrenjtohen
derivatet e
naftës
Shkup, 1 prill - Benzina nga
mesnata do të shitet me
çmim më të lart për 2.5 deri
në 3 denarë për litër, derisa
çmimi i dizelit rritet për gjy-
smë denari për litër, kështu
vendosi sot Komisioni Rregul-
lator për Energjetikë (KRRE).
Eurosuper BS-95 rritet për 2.5
denarë dhe do të shitet 68.5
denarë për liter, Eurosuper
BS-98 rritet për tre denarë
dhe do të kushtoj 70.5 denar
për litër. Derisa çmimi me
pakicë i dizelit do të rritet për
gjysmë denari dhe do të ku-
shtoj 61 denarë për liter.

S’KA REND NË KOMUNIKACIONIN RRUGOR

Gjysma e taksistëve, pa licenca
“Edhe pse na u premtua
nga ana e tyre se do të
zgjidhet problemi, deri
më tash ende nuk është
ndërmarrë asnjë
aktivitet plotësimin e
kërkesave tona”, tha
Zoran Dionisiev nga
Sindikata e Transportit
dhe Lidhjeve

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Koha

S'KA ASNJË TAKIM MES GRUPEVE PUNUESE

Pushojnë bisedimet për PSP-në
Zëdhënësi i VMRO-
DPMNE-së, Naum
Stoillkovski, ndërkohë
dje, në pyetjen e
gazetarëve nëse do të
ketë takime të grupeve
të punës lidhur me
ndryshimet në Ligjin
për Prokurorinë
publike ka deklaruar se
takimi duhet ta caktojë
Ministria e Drejtësisë,
ose ministrja Deskoska

Fisnik PASHOLLI 

Shkup,1 prill - Afaristët në Maqedo-
ninë e veriut kërkojnë kalendar ta-
timor, apo një kornizë të qartë dhe
saktë kohore të kohës kur do të mi-
ratohen dhe ku do të vlejnë ndry-
shimet që kanë të bëjnë me rritjen
eventuale të tatimeve dhe kom-
pensimeve të tjera fiskale. Thënë
ndryshe, biznesi kërkon që me
kohë të informohet për të gjitha
ndryshimet në pagesën e tatime-
ve, duke vendosur një kornizë
kohore fiskale që nënkupton anu-
limin e telasheve për kompanitë
në planifikimin e cikleve investue-
se, planeve të ndryshme afariste
etj. Sektori i biznesit kërkon që në
të ardhmen që me kohë të dijë për
çfarë do ndryshimesh lidhur me
tatimet dhe pagesat e tjera.

"Propozojmë një zgjidhje siste-
more të quajtur 'kalendari tatimor',
ku ndryshimet tatimore do të
kumtohen deri më 30 qershor,
ndërsa do të implementohen nga 1
janari i vitit të ardhshëm. Një hap i
tillë do të eliminojë paqartësitë tek
biznesi dhe do të mundësojë para-
shikueshmëri të ambientit të biz-
nesit”, thotë Zoran Jovanovski nga

Oda Ekonomike e Maqedonisë.
Sipas tij, si komunitet i biznesit,

nuk bisedojnë për llojet e ndryshi-
meve tatimore, ku çdo herë ka ar-
gument "për" dhe "kundër" nga të
dyja palët, por në këtë rast sh-
trohet çështja vetëm e mënyrës se
si realizohen ndryshimet në page-
sën e tatimeve. Ai thotë se ekzi-
ston kohë e mjaftueshme edhe për
debatet e ndryshme me të gjithë
palët e prekura, ku sipas tij, më me
rëndësi është të ketë debate cilëso-
re se sa sasiore. Jovanovski shton
më tej se propozimet e tyre për 'ka-
lendarin tatimor' nuk duhet të
ngatërrohen me terminin të njëjtë
që e përdor Drejtoria për të Ardhu-
ra Publike, që në fakt paraqet një

përkujtim për parashtrimin e lloje-
ve të ndryshme të paraqitjeve tati-
more. Në ndërkohë, javën e kaluar
- edhe afaristët gjerman në Maqe-
doni kanë kërkuar nga ekzekutivi
parashikueshmëri në zbatimin e
politikave qeveritare, që të mun-
den më lehtë të planifikojnë dhe
realizojnë investimet e tyre. Ato
presin edhe një konsultim më të
madh para miratimit të ligjeve të
ndryshme si dhe tek realizimi i
reformave. Njëherësh, kanë adre-
suar edhe kritika për përshpejti-
min në vendosjen e tatimit pro-
gresiv, ku sipas tyre, reforma
tatimore erdhi shumë herët, ndër-
sa ato nuk kanë qenë të kyçur në
realizimin e saj në suaza afatgjate,

por vetëm në suaza afat shkurte.
Nga ana tjetër, të dhënat udhë-

zojnë se për afër 14 për qind janë
më të larta të ardhurat e shtetit që
i vjel në emër të tatimit personal
vetëm për muajin janar të këtij viti.
Në muajin e parë të vitit 2019, janë
grumbulluar 1 miliardë e 174 mi-
lionë denarë apo për 13.8 për qind
më shumë tatim pas vendosjes së
tatimit më të lartë progresiv për të
ardhurat më të larta se 90 mijë de-
narë. Me ndryshimet e reja ligjore,
prej fillim të vitit, tatimi në të
ardhura deri në 90 mijë denarë pa-
guhet me shkallën prej 10 për
qind, ndërsa të ardhurat më të lar-
ta se 90 mijë denarë tatimoren me
shkallën prej 18 për qind.

Shkup, 1 prill - Qytetarët e Maqedo-
nisë vitin e kaluar kanë shpenzuar
133.7 milionë euro online që është
për 23.8 milionë euro ose 17.8 për
qind më shumë se vitin e kaluar.
Më shumë kanë blerë nga faqet e
huaja të internetit, por gjithashtu
janë blerë edhe produkte nga e-
dyqanet e vendit nga jashtë. Ana-
liza e Asociacionit të Maqedonisë
për E-tregti tregon se gjatë vitit
2018 qytetarët kanë fituar më
shumë besim në e-tregti dhe onli-
ne porositë dhe se ka rritje të num-
rit dhe vlerës së transaksioneve me
karta vendore online drejtë tetarë-
ve online vendor dhe të huaj.

“Pjesa më e madhe po 64 për
qind e vlerës së transaksioneve të
realizuara me kartela pagesore të
dhëna në vend janë dhënë jashtë
vendit gjegjësisht janë realizuar
drejtë tregtarëve jashtë, ndërsa 36
për qind e transaksioneve janë rea-
lizuar drejtë online tregtarëve në

vend. Gjatë vitit 2018 të huajt dyfi-
sh e kanë rritur numrin e transak-
sioneve të bëra online ndaj dyqa-
neve online të Maqedonisë.

“Poseduesit e kartelave page-
sore të dhëna jashtë vendit duk-
shëm kanë rritur numrin dhe vlerë-
stëe transaksioneve online. Numri
i transaksioneve online të realizua-

ra në vitin 2018, në favor të vende
virtuale për shitje në vend, u rrit
me 132 për qind krahasuar me 2017.
Ajo që është veçanërisht e rëndësi-
shme për e-shitësit e Maqedonisë
është se gjatë 2018 janë realizuar
gjithsej 120,291 transaksione nga
poseduesve të kartave të pagesës
nga ana e bankave të huaja në favor

të tregtarit të brendshëm ose sh-
prehur me vlerë gjithsej 5.4 milionë
euro kanë hyrë në Maqedoni në
emër të online blerjes, që paraqet
rritje prej rreth 78 për qind kraha-
suar me vitin 2017. Ndoshta, pjesë
të madhe në këto transaksioneve
kanë njerëzit e zhvendosur nga sh-
teti që blejnë produkte apo shër-
bime në vend, por në çdo rast kjo
normë ka shënuar ndikim pozitiv
në ekonominë e Maqedonisë,
thonë nga Asoacioni.

Në pajtueshmëri me numrin e
pajisjeve të vendeve virtuale për
shitje (ueb faqja për e-tregti), në
përfundim me 31.12. 2018 në Re-
publikën e Maqedonisë së Veriut
aktive janë 871 vende të shitjes
Bëhet fjalë për sqarojnë nga Aso-
ciacioni, për vende shitje aktive të
regjistruara të cilat janë paraqitur
nga ana e pesë bankave që për mo-
mentin ofrojnë e-tregti si pjesë e
shërbimeve. (Q.A)

Fletëparaqitjet
tatimore ju
vijnë në imejle
Shkup, 1 prill - Drejtoria e të
Ardhurave Publike prej dje ka
nis t’i dorëzojë fletëparaqitjet
tatimore të plotësuara vjetore
tatimpaguesve për të ardhurat
e realizuara në vitin 2018.
Fletëparaqitjet e plotësuara
vjetore do të dorëzohen në
mënyrë elektronike edhe pro-
filet shfrytëzuese që para-
prakisht i ka regjistruar tatim-
paguesit, ndërsa në e-mail
adresën shfrytëzuesi do të
marrë notifikacion se është
dërguar fletëparaqitja tatimo-
re e plotësuar vjetore, të cilën
duhet ta konfirmojë apo kor-
rigjojë. Ky është viti i parë në
të cilin qytetarët marrin fletë-
paraqitje të plotësuar vjetore
tatimore. Deri vitin e kaluar
qytetarët për të ardhurat e
realizuara në vitin paraprak i
kanë dorëzuar fletëparaqitjet
tatimore vjetore deri te Drej-
toria e të Ardhurave Publike,
ndërsa me reformën që u rea-
lizua gjatë vitit të kaluar, qyte-
tarët në mënyrë elektronike
do të marrin fletëparaqitjet ta-
timore vjetore. Në sistemin
elektronik të Drejtorisë së të
Ardhurave Publike janë regji-
struar gjithsej 700 mijë tatim-
pagues.

Mbi 50 hektarë
pyll përfshihen
nga zjarri
Koçan, 1 prill - Në zjarrin që i
përfshiu shpatet e Maleve të
Osogovës afër fshatit Cera të
Koçanit deri më tani janë dje-
gur mbi 50 hektarë pyje me ah
dhe dushk. Zjarrfikësit e Njësi-
ti Zjarrfikës Territorial të Koça-
nit që tre ditë janë në terren,
por janë të pafuqishëm në
lokalizimin e zjarrit për shkak
të terrenit të pakalueshëm,
ndërsa era e fortë dhe vegjeta-
cioni i thatë plotësisht ndih-
mojnë që zjarri të përhapet sh-
pejt. “Më shumë se 48 orë jemi
në terren dhe i kemi an-
gazhuar të gjithë zjarrfikësit
dhe pajisjen me të cilën dispo-
nojmë, për momentin ende
është aktiv një vatër, por shpre-
sojmë se deri pasdite edhe kjo
do të shuhet. Sipas indikacione
fillestare që i shqyrtuam shkak
për zjarrin është faktori njeri”,
theksoi komandanti i Njësitit
Zjarrfikës Territorial Bllagoj
Paunov Për momentin në ter-
ren janë ekipet kujdestare të
përbërë nga zjarrfikës, inspek-
torë, policë dhe përfaqësues të
“Ekonomizimit me Pyje” dhe të
Komunës së Koçanit.

RRITEN SHIT-BLERJET NË INTERNET 

Mbi 133 milionë euro shpenzime online

AMBIENT I PARASHIKUESHËM BIZNESI 

Afaristët kërkojnë
"kalendar tatimor"

Biznesi kërkon që me
kohë të informohet për
të gjitha ndryshimet në
pagesën e tatimeve,
duke vendosur një
kornizë kohore fiskale e
që nënkupton anulimin
e telasheve për
kompanitë në
planifikimin e cikleve
investuese, planeve të
ndryshme afariste dhe
të tjera

||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Koha



9AKTUALE
Koha, e martë, 2 prill 2019 

Urim HASIPI

Tetovë, 1 prill - Janë paraparë 3570
vende të lira për regjistrimin e
nxënësve në shkollat e mesme të
Tetovës për vitin akademik
2019/2020. Në ndërkohë, shkollën
fillore në Tetovë dhe rrethinë gjith-
sej e përfundojnë 2130 nxënës fillo-
ristë. Këta nxënës nga Tetova dhe
komunat përreth do të mund të të
regjistrohen në 6 shkollat e mesme,
respektivisht në dy gjimnaze, në
shkollën e mesme ekonomike, tek-
stil, të bujqësisë, si dhe shkollën e
mesme të muzikës. Nga Komuna
e Tetovës thonë se risi për këtë vit
janë disa drejtime në shkollën e
mesme të mjekësisë, ku ka disa
drejtime të reja. Në mesin tyre drej-

timi gjinekologji obstetrikë dhe
përkujdesje. “Sivjet në Shkollën e
mesme të mjekësisë do të pra-
nohen nxënës në drejtimin Gji-
neokologji dhe Obstetrikë. Po ash-
tu, në këtë shkollë është miratuar
edhe hapja e drejtimit për teknik
për përkujdesës. Ky drejtim është
përcaktuar nga ana e MASH-it, dhe
kjo nuk ishte kërkuar nga ana e kë-
shillit të prindërve të shkollës. Do të
jemi në komunikim me MASH-in,
ose të bëhet përmirësimi i konkur-
sit, ose do të mbetet ky drejtim, për
shkak se në këtë regjistrim, në këtë
drejtim nevojiten 30 pikë, që është
një profil arsimor tre vjeçar, dhe
mendimi i këshillit të prindërve ish-
te që të hapen drejtime që janë
kompatibile me trendet e reja dhe
që i kërkon tregu i punës”, tha Ah-
med Qazimi, udhëheqës i Sektorit
për Arsim në Komunën e Tetovës.

Sipas tij, kuota prej 30 pikëve për
drejtim është në mospërputhje me
drejtimet tjera, ku kërkohen 70
pikë, dhe më pas do të ketë fluks
në këtë drejtim, dhe do të regji-
strohen nxënës që kanë sukses të
dobët në shkollat fillore, ndërsa më
pas mundësia është që ata të tran-
sferohen në drejtime tjera. Sipas
konkursit të MASH-it, në Gjimna-
zin e Tetovës “Kiril Pejçinoviq”, në
vitin e parë janë paraparë të regji-
strohen 510 nxënës në 15 paralele
edhe atë 102 nxënës në 3 paralele
me mësim në gjuhën maqedonase
dhe 408 nxënës në 12 paralele me
mësim në gjuhën shqipe. Në Gjim-
nazin e dytë, “7 Marsi”, në vitin e parë
janë paraparë të regjistrohen 408
nxënës në 12 paralele me mësim në
gjuhën shqipe. Në shkollën e me-
sme komunale të mjekësisë “Nikol-
la Shtejn”, në vitin e parë janë para-

parë të regjistrohen 680 nxënës në
20 paralele, prej tyre, 204 nxënës
në 6 paralele me mësim në gjuhën
maqedonase, 442 nxënës në 13 pa-
ralele me mësim në gjuhën shqipe
dhe 34 nxënës në 1 paralele në
gjuhën turke. Në Shkollën e mesme
ekonomike “8 Shtatori”, në vitin janë
paraparë vende të lira për 442
nxënës në 13 paralele, prej tyre, 102
nxënës në 3 paralele me mësim në
gjuhën maqedonase dhe 340
nxënës në 10 paralele me mësim në
gjuhën shqipe. Në Shkollën e me-
sme profesionale të bujqësisë “Mo-
sha Pijade”, në vitin e ka vende të
lira për 1054 nxënës në 31paralele,
prej tyre, 408 nxënës në 12 paralele

me mësim në gjuhën maqedonase
dhe 646 nxënës në 19 paralele me
mësim në gjuhën shqipe. Në Shkol-
lën e mesme komunale të tekstilit
“Gjoçe Stojçevski”, në vitin e parë do
të mund të regjistrohen 340 nxënës
në 10 paralele, edhe atë, 34 nxënës
në 1 paralele me mësim në gjuhën
maqedonase dhe 306 nxënës në 9
paralele me mësim në gjuhën shqi-
pe. Në Shkollën e mesme të mu-
zikës “Todor Skallovski-Tetoec”, në
vitin e parë do të mund të regji-
strohen 68 nxënës në 2 paralele, re-
spektivisht 34 nxënës në 1 paralele
me mësim në gjuhën maqedonase
dhe 34 nxënës në 1 paralele në
gjuhën shqipe.

Shkup, 1 prill - Kopshti për fëmijë
“Piter Pani” dhe kopshtet tjera që
funksionojnë në kuadër të kopsh-
ti “Fodani” në Çairit kanë shënuar
Apriliadën, ndërsa kanë organi-
zuar ahengje dhe shëtitje të fë-
mijëve në sheshin Skenderbeu dhe
në Çarshi të Shkupit. Të maskuar
me maska nga heronj dhe figura të
ndryshme të filmave vizatimor, fë-
mijët e kopshtit “Piter Pani” kanë
kënduar e vallëzuar në pjesën e
vjetër të Shkupit.

Aheng për fëmijë Apriliada
“Shkupi qesh” për të gjitha shkol-

lat, kopshtet, fëmijët, tinejxherë
dhe qytetarë të qytetit të Shkupit

ka organizuar në sheshin “Maqe-
doni” edhe Qyteti i Shkupit.

Në apriliadë morën pjesë fë-
mijë me Sindromën e Daunit nga
"Trisomija 21", të cilët fitojnë çmi-
me të shumta dhe mirënjohje në
kategorinë e tyre. Sheshi ishte
ndarë në disa zona ku ka aktivite-
te të ndryshme për vizitorët, ndër-
sa ahengu përbëhej nga argëtimet
me maska, këngë, lojëra, balet mo-
dern dhe seksione tjera të QKF
“Karposh”, “Bilbili i artë”, valle në
grupe nga shkollat fillore dhe foto-
grafimit në mur fotografish bashkë
me super heronjtë: Spajdermen,
Ajronmen, Supermen, Betmen.

Shkup, 1 prill - Qendra për Diabet
pranë Klinikës Universitare për En-
dokrinologji, Diabetit dhe Së-
mundjeve Metabolike në Shkup,
promovoi aparatin (fondus kame-
ra) për skrining të retinopatisë dia-
betike, donacion nga Federata
Ndërkombëtare e Diabetit (Inter-
national Diabetes Federation -
IDF). Dr.Tatnja Milenkoviq nga Kli-
nika e Endokrinlogjisë tha se për
herë të parë klinika merr një aparat
për skrining, që ndihmon pa-

cientët të sëmurë me diabet. 
“Me këtë aparat ne mund të

bëjmë skriningun, e cila ndihmon
në zbulimin e hershëm të retino-
patisë diabetike ose ndryshimet
në sy që ndodhin te kjo kategori e
njerëzve. Ky është një donacion,
ku mund të vizitohen një numër i
madh i pacientëve, ndërsa përmes
fondus kamerës mund të marrim
fotografi specifike të syrit”, tha Mi-
lenkoviq. Në këtë promovim mori
pjesë prof. Nam Cho nga Federata

Ndërkombëtare e Diabetit, i cili
tha se ky aparat do të parandalojë
verbërimin e pacientëve diabetik. 

“Dhjetë vite pas zbulimit të së-
mundjes së pacientëve me diabet,
çdo i katërti pacient vuan nga reti-
nopatia diabetike dhe praktikisht
te këta pacientë ka rrezik të madh
të verbërohen. E vetmja mënyrë
për t’u penguar kjo situatë është
të bëhet skrining ose të kërkohet
në fazë e hershme e retinopatisë
diabetike”, tha prof. Nam Cho. Ai

theksoi se syri luan rol të rëndësi-
shëm në jetën e njeriut dhe ky apa-
rat është i dedikuar për pacientët
që vuajnë nga retinopatia diabe-
tike. Federata Ndërkombëtare e
Diabetit ndërkohë ka paralajmë-
ruar të donojë edhe dy aparate të
tjera. Ndryshe, në Maqedoninë e
Veriut ka 160.000 pacientë të
prekur nga diabeti i tipit 2, ndërsa
në nivel global - një në katër perso-
na janë të prekur nga kjo së-
mundje. (D.K) 

Shi dhe
temperatura më
të ulëta ditëve 
të ardhshme
Shkup, 1 prill - Ulje të temperatu-
rave për pesë deri në shtatë gradë
Celsius dhe reshje të shiut gjatë
ditëve të ardhshme paralajmë-
rojnë meteorologët. Nga sot pa-
sdite, siç informojnë nga DPHM,
pason periudhë e motit me
vranësira të ndryshme me reshje
lokale të shiut dhe me erë mesa-
tare jugore. Nga e mërkura tem-
peraturat e ditës do të ulen për
pesë deri në shtatë gradë Celsius.
Nesër temperatura minimale do
të lëvizë prej minus dy deri në
pesë, të mërkurën prej dy deri në
tetë, të enjten prej një deri në sh-
tatë, të premten prej dy deri në
tetë, të shtunën prej tre deri në
nëntë dhe të dielën prej katër
deri në 10 gradë Celsius. Tempe-
raturat e ditës, nesër do të jenë në
interval prej 13 deri në 23 gradë
Celsius, të mërkurën prej 11 deri
në 18 gradë Celsius, të enjten prej
12 deri në 18, të premten prej 12
deri në 19, të shtunën prej 13 deri
në 19 gradë Celsius dhe të dielën
prej 16 deri në 22 gradë celsius.

Apriliada në shesh dhe te Skënderbeu

Fondus Kamera për Klinikën e Endokrinologjisë
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

/////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////// //////////////////////////////////////////////////////////

NË SHKOLLAT E MESME TË TETOVËS, 3570 VENDE TË LIRA

Shkollat e mesme presin 2130 semimaturantë
Kuota prej 30 pikëve për
drejtim është në
mospërputhje me
drejtimet tjera, ku
kërkohen 70 pikë, dhe më
pas do të ketë fluks në
këtë drejtim dhe do të
regjistrohen nxënës që
kanë sukses të dobët në
shkollat fillore, ndërsa
më pas mundësia është
që ata të transferohen në
drejtime tjera

PUBLIKOHET KONKURSI PËR REGJISTRIM NË
SHKOLLAT E MESME 

Ministria e Arsimit dhe Shkencës gjatë kësaj fundjave e publikoi
Konkursin për regjistrimin e nxënësve në arsimin e mesëm në vitin
shkollor 2019/2020 për arsimin në gjimnaze, arsimin profesional dhe
arsimin e mesëm për nxënësit me nevoja të veçanta arsimore.
Paraqitja dhe regjistrimi i parë i nxënësve do të jetë më 17 dhe 18
qershor 2019 ndërsa listat me rezultatet nga regjistrimi dhe vendet e
lira do të publikohen më 19 qershor. Paraqitja dhe regjistrimi i dytë i
nxënësve është më 24 dhe 25 qershor ndërsa rezultatet nga
regjistrimi dhe vendet e lira do të publikohen më 26 qershor.
Paraqitja dhe regjistrimi i tretë i nxënësve do të bëhet më 1 korrik
2019, ndërsa rezultatet nga regjistrimi dhe vendet e lira do të
publikohen ditën e ardhshme. Të dhëna për vendet e lira sipas
paraleleve dhe gjuhës mësimore për të gjitha shkollat në vend si
edhe informacione për dokumentet e nevojshme dhe kushtet dhe
kriteret për regjistrim i përmban Konkursi të cilin MASH e publikoi
në ueb faqen e saj. Koha



10 MARKETING
Koha, e martë, 2 prill 2019 



11FORUM
Koha, e martë, 2 prill 2019 

Themelues: Arben Ratkoceri dhe Lirim Dullovi

E
 p

ë
rd

it
sh

m
e

 i
n

fo
rm

a
ti

v
e

w
w

w
.k

o
h

a
.m

k

Botues: Koha Production SHPK | Adresa e botuesit dhe redaksisë: Bul. Goce Delçev nr.11,  | Q.T. Mavrovasja lok.14 - përdhesë, Shkup | Gazetë ditore - botohet çdo ditë përveç të dielës | Shtypi dhe distribuimi:“Sloboden Pecat” - rr. Kej 13 Noemvri nr.3/1-238, Shkup, 5000 kopje | Data e shtypjes e hënë, 1 prill 2019 | Numri i parë i gazetës doli më 22 Nëntor 2006
Drejtor: Lirim DULLOVI | Kryeredaktor: Vedat MEMEDALIU | Redaktor përgjegjës: Emin AZEMI | Ndihmëskryeredaktor: Evis HALILI | Redaktor teknik: Halil BERISHA

E-mail: koha@koha.com.mk  | Tel: 02 3179 - 904; Tel: 02 3179 - 905; Tel: 02 3179 - 906; Fax: 02 3118 - 060; | MARKETING: Bekim SHAQIRI • marketing@koha.com.mk; Tel: 02 3179-904; Mob: 071 372 222 | Përgjegjës për distribuim: Afrim DULLOVI -  Tel: 071 372 221
Përfaqësues ligjor: Shtëpia e avokatëve Inter Partes - Shkup  

K
o
h

a

NPK "Koha Production" Num. i xhirollogarisë: 210063340670177; Tutunska Banka -Shkup; Numri tatimor 4030008022772 

M
uajin e kaluar, dy vende
që zotërojnë armë
bërthamore, India dhe
Pakistani, qenë në prag

të luftës midis tyre. Incidentet kufi-
tare mes tyre, ishin një mesazh i frik-
shëm mbi të ardhmen. Nëse kon-
trollet mbi armët bërthamore
vazhdojnë të dobësohen, më shumë
vende me gjasë do të zhvillojnë këto
lloj armësh. Dhe kur një vend ia del
të ketë armë bërthamore, rivalët e tij
kanë të ngjarë të bëjnë të njëjtën
gjë. Konfliktet lokale, do të kenë be-
fas potencialin për t’u përshkallë-
zuar në një luftë bërthamore. Ashtu
si me shumë fqinjë, India dhe Paki-
stani kanë një mosmarrëveshje ter-
ritorial mes tyre, konkretisht mbi
pronicat Xhamu dhe Kashmir, në Hi-
malaja. India kontrollon pjesën më
të madhe të tyre, ndërs Pakistani
sponsorizon fshehurazi, sulme mili-
tantësh radikalë. Konflikt të tilla, ek-
zistojnë në mbarë botën. Ata janë
një pasojë e natyrshme e gjeografi-
së dhe e politikës. Nëse palët
kundërshtare armatosen me armë
bërthamore, këto grindje rajonale,
do të kthehen paprimtas, në një po-
tencial apokaliptik.

Kjo ishte krejtësisht e qartë edhe
muajin e kaluar, përgjatë kufirit
Indi-Pakistan. Kriza shpërtheu, kur
një kamikaze shpërtheu një maki-
ne të mbushur me eksploziv, pranë
një karvani ushtarak indian, duke
vrarë më shumë se 40 ushtarë. India
fajësoi për këtë sulm Pakistanin, që
ka një histori të gjatë të mbështetjes
së akteve të tilla. Në shenjë hak-
marrje, Një Dehli dërgoi avionët e
vet luftarakë të bombardonin, ato
që u tha se ishin kampet e stërvitjes
së terroristëve, brenda Pakistanit.
Njëri nga avionët u rrëzua, dhe pilo-
ti i saj u kap. Atëherë kur mund të
mendohej, se kriza mund të kishte
dalë jashtë kontrollit, ajo u zbut pa-
pritur. Rezltoi se sulmet ajrore të In-
disë, ishin vetëm një shfaqje force,
dhe nuk kishin vrarë asnjë njeri. Pi-
loti indian u lirua nga Pakistani, që i
quajti kapësit e tij “zotërinj”. Është e
lehtë të përfytyrohen, edhe përbal-
lje më të rrezikshme, në vende të
tjera të botës. Fuqitë më të tmerr-
shme të reja bërthamore, mund të
jenë Irani dhe Arabia Saudite. Irani,
ka aftësitë e mjaftueshme shkenco-
re për të ndërtuar një bombë, dhe
Arabia Saudite, mund ta blejë atë
që ka nevojë.

Zënkat mes udhëheqësve të
këtyre dy vendeve, janë sot shumë të
frikshme. Nëse të dyja do të kishin

armë bërthamore, jo një skenar i
largët nëse vazhdojnë tendencat ak-
tuale, lufta mes tyre mund të jetë
shkatërruese. Pra, mund të ketë një
luftë mbi Tajvanin, nëse Tajvani do
të ndërtonte një arsenal armësh
bërthamore, për të konkurruar me
Kinën. Serbia dhe Kosova, janë në
një konflikt të ashpër për shkak të
mosmarrëveshjeve territoriale. Po
kështu edhe Armenia dhe Azer-
bajxhani. Sapo zbrita nga avionic,
gjatë një vizite në Ekuador, më ra në
sy një hartë gjigante të vendit, e pik-
turuar në murin e terminalit. M’u
duk e çuditshme. Ekuadori dukej
shumë më i madh se sa më kujtohej
mua. Më në fund e kuptova, se në
këtë hartë, kufijtë e saj kishin përf-
shirë edhe territorin në Amazonë,
që Ekuadorit ia mori Peruja në
shekullin XIX, dhe që Kuito e pre-
tendon ende. Mbi hartë shk-
ruhej:”Ekuadori ishte, është, dhe do
të jetë gjithmonë, një komb i Ama-
zonës!”. Mosmarrëveshja mbi këtë
territor, ka shkaktuar disa luftëra mi-
dis Perusë dhe Ekuadorit. Më e fun-
dit, në vitin 1995, shkaktoi qindra të
vrarë. Në një botë ku armët bërtha-
more janë të përhapura gjerësisht,

pasioni politik, mund ta kthejë një
mosmarrëveshje të ashpër si kjo, në
një katastrofë globale.

Kjo botë po del nga binarët. Ad-
ministrata Trump, ka vepruar në
mënyrë sistematike, për të minuar
marrëveshjet, që kanë frenuar
përhapjen e armëve bërthamore,
brenda kufijve, ndoshta të me-
naxhueshëm, gjatë gjysmës së
shekullit të fundit. Kohët e fundit,
Uashingtoni njoftoi se do të tërhi-
qet nga Marrëveshja e Forcave
Bërthamore, me Rreze të Mesme e
vitit 1987 me Rusinë, e cila ruan  një
kontrolli mbi disa lloj raketash
bërthamore. Hapa të tillë prodhojnë
pak ose aspak përfitime ushtarake,
dhe dëmtojnë Shtetet e Bashkuara,
para opinionit publik botëror. Poli-
tikëbërësit kryesorë rreth presiden-
tit Trump, e kundërshtojnë idenë e
kontrollit të armëve. Ata kanë ri-
marrë qasjen agresive, të filluar nga
presidenti Xhorxh W.Bush, i cili i
tërhoqi Shtetet e Bashkuara, nga
traktati Raketave Anti-Balistike në
vitin 2001. Ai akt, i la Rusisë dhe
Kinës duart e lira, për të zhvilluar
një brez të ri, raketash hipersonike.
Të gjitha hapat larg kontrollit të

armëve bërthamore, kanë efekte të
tilla. Duke hequr dorë nga kontrolli
i armëve, Shtetet e Bashkuara, sh-
pallin dëshirën e tyre për një botë pa
traktate; dhe nëse kjo i lejon vendet
e tjera, të ndërtojnë arsenale armë-
sh bërthamore, qoftë e bërë.

Heqja dorë nga kontrolli i armë-
ve rrit mundësinë që qeveritë me
ambicie të dhunshme, irredentiste,
të mund të ndërtojnë ose të blejnë
armë bërthamore. Kjo përzierje e
paqëndrueshme, një konflikt lokal
dhe armë bërthamore, mund një
prodhojë një ditë shpërthimin, të ci-
lit i frikësohet njerëzimi. Përplasja e
muajit të kaluar midis Indisë dhe
Pakistanit, ishte një paralajmërim.
Në atë rast, mbizotëruan kokat e
ftohta, por kjo nuk do të ndodhë
ç`do herë. Përmes anulimit të
marrëveshjeve, që kufizojnë armët
bërthamore, ne e sjellim më afër
mundësinë e shpërthimit të një luf-
te bërthamore. 

(Boston Globe)

Autori është bashkëpunëtor në 
Institutin Uotson për Çështjet

Ndërkombëtare dhe Publike, 
në Universitetin Braun

Përplasja e
muajit të kaluar
midis Indisë dhe
Pakistanit, ishte
një
paralajmërim.
Në atë rast,
mbizotëruan
kokat e ftohta,
por kjo nuk do të
ndodhë ç`do
herë. Përmes
anulimit të
marrëveshjeve,
që kufizojnë
armët
bërthamore, ne
e sjellim më afër
mundësinë e
shpërthimit të
një lufte
bërthamore

KOHA PËR KARIKATURËN E DITËS

Pranë një lufte bërthamore Nga
Stephen KINZER

Jetën e zakonshme dhe të qetë
të një fshati “të harruar” e ndry-
shon ardhja e tri prostitutave në
kafenenë ilegale të dy vëllezërve
Makro. Burrat, edhe përkundër
përpjekjeve të grave të tyre për t’i
ndaluar, tërë kohën e kalojnë në
kafene duke harxhuar paratë e
fundit në alkool dhe seks.

Në shkollë mbizotëron gjendje
kaotike, xhamia mbetet pa besim-
tarë. Vetëm dy të rinjë përfitojnë
nga kjo rrethanë duke arritur të
realizojnë lidhjen e dashurisë të
ndaluar nga prindërit. Në fund
gratë çohen në kryengritje. Si pa-
sojë kafeneja digjet, ndërsa jeta në
fshat duket se do të kthehet përsë-
ri në normalitet.

Kjo është historia që trajton fil-
mi “Pranverë e harruar në fshatin e
harruar” e cila pati premierën të
premten në Shkup.

Me regji dhe skenar të Kush-
trim Bekteshit, në film përfshihen

një kastë e njohur aktorësh nga Ko-
sova, Maqedonia, Shqipëria dhe
Bullgaria si : Shkumbin Istrefi,
Osman Ahmeti, Ndriçim Xhepa,
Luan Jaha, Salaetin Bilall, Muzbaj-
din Qamili, Vjollca Bekteshi Hami-
ti, Adriana Matoshi, Diana Spaso-

va, Hismet Ramadani, Musa Isufi,
Ervin Bejleri, Romir Zalla, Adrian
Aziri, Bujar Ahmeti, Shengyl
Ismaili, Donikë Ahmeti, Taulanta
Jupi, Mona Mustafa, Sokol Hajrul-
lai, Ilire Vinca, Vebi Qerimi, Adem
Karaga, Muzafer Etemi, Besmir Bi-

traku, Gentë Ratkoceri, Lili Çavda-
rova Suçeva, Amernis Nokshiqi Jo-
vanovska, Emine Kadriu, Flora Ka-
driu, Blerim Dardhishta,
Muhamed Arifi, Mendim Murtezi,
Teuta Ajdini Jegeni, Drita Kaba Ka-
raga, Elhame Bilalli, Hajrullah Ra-

mizi, Zijadin Murtezi, Vaske Niço,
etj… Xhirimet e filmit janë reali-
zuar në fshatin Gjonomadh të
rrethit të Korçës.

Filmi “Pranverë e paharruar në
fshatin e harruar” është bashkë-
prodhim në mes Manufaktura Pro-
duction (Maqedoni) me producent
Sasho Pavslovski, Media&Film Pro-
duction (Kosovë) me producent
Mumin Jashari, Ska-Ndal Produc-
tion (Shqipëri) me producent Genc
Permeti dhe Skupifestival (Maqe-
doni) me producent Muzbajdin
Qamili dhe Osman Ahmeti. Filmi
është i mbështetur financiarisht
nga Agjencioni për Film i Maqedo-
nisë, Qendra Kinematografike e
Kosovës, Qendra Kombëtare e Ki-
nematografisë së Shqipërisë, Ra-
diotelevizioni i Kosovës, Radiote-
levizioni i Maqedonisë 2 dhe
Radiotelevizioni i Shqipërisë.

“Ndoshta shqiptarët në me-
sjetën e hershme mund të kenë
humbur shumë tokë te serbët, ato
nuk ishin aspak një popull që po
shuhej. Që nga fundi i shekullit të
13 ata nisën një sulm drejt veriut në
Selanik, Epir dhe Greqi, që nga fun-
di i shekullit të 17 një sulm të dytë
drejt verilindjes deri në Novi Pa-
zar, Nish dhe Vranja. Në mesjetë
ato dolën si një popullsi e krish-
terë e lashtë me kulturë më shumë
qytetare, e cila ishte shumë më
pranë grekëve dhe romanëve dal-
matë, sesa serbët e sapokonver-
tuar”. 

Kështu shkruan Kostandin Ji-
recek, historiani i njohur grek në
librin “Historia e Serbëve”. Sipas tij,
“për krishterimin dëshmojnë
mbetjet e terminologjisë së vjetër
latine në gjuhën e tyre dhe shumë
emra vendesh me prejardhje nga

emrat e shenjtë. 
Në dokumentin e manastirit të

Deçanit (1330) dhe në kadastrën e
Shkodrës (1416) ) çdo shqiptar
mban dy emra;i pari ishte një emër
i krishterë, rrallë një romak (si Ca-
lens nga Calenda ose Tanusius) ose
kombëtar (Barda “i bardhë”, Pro-
gon, Bitri etj.), i dyti zakonisht emri
i një fisi apo i një fshati, më rrallë
emërtimi i një veçorie vetiake, si “i
(e) bukur” (Mira), “i(e) vogël” (Voga-
li) e të tjera si këto. Më të shumtët
e këtyre emrave të fiseve sot janë
ende të njohur si emra fisesh ose
fshatrash: Tuzi (tanimë në 1330),
Prekali, Shkreli, Kastrati etj. Në ka-

dastër në vitin 1416 p.sh. në “villa i
Tusi” (Tuzi në Podgoricë) quhen të
16 pronarët e shtëpive Tusi që e
kanë zanafillën nga kryetari Jurco
Tusi, ndërkohë që në Grouemira
grande (shqip “gruaja e buku”) nga
20 shtëpi ishin të banuara vetëm
11. 

Në male në lindje të Liqenit të
Shkodrës ishin vendosur fise të
mëdha, si Hotajt (Hoti) që ende
sot vazhdojnë të jenë shumë të
rëndësishëm, të përmendur shpe-
sh që nga viti 1330. Por vendimtarë
në mesjetë nuk ishin fiset, por
kryetarët dhe fisnikët; historia e
gjendjes së sotme të fiseve malë-

sore shqiptare veriore nuk mund
të ndiqet kaq shumë për shkak të
mungesës së lajmeve. Romakët e
Danubit, paraardhësit e rumunë-
ve, në Mezinë e Sipërme dhe në
Dardani kanë vuajtur në të
shumtën, e rasteve, nga dyndjet e
popujve që nga shekulli i 5 dhe
kanë imigruar në pjesën më të
madhe, pjesërisht përtej kufirit të
dikurshëm gjuhësor të latinishtes.
Për barinjtë nuk ishte i vështirë lar-
gimi në zona më të largëta. Ato
gjetën vendbanime të reja në Ro-
dope, në Hemus, në Maqedoni,
në Tesali, e cila u quajt në fund të
mesjetës “Vllahia e Madhe” , në
Epir, në tërë Serbinë, ku nuk mun-
gojnë në asnjë nga dokumentet
e shekullit të 12 – 14 të manastirit,
në Bosnjë dhe në Hercegovinë, ku
raguzianët i mbanin si vllahë në
Trebinjë, Ljubine dhe Gacko, fiset
Zubci, Banjani, Nikshiqët,
Drobnjacit etj., po ashtu në malet
bregdetare të Kroacisë sidomos
nga Cetinja deri në krahinat e Lika
dhe të Krbavas. Ato vetë vazhdo-
nin ta quanin veten sipas dësh-
misë së gjeografit venecian Do-
menico Negri romani), ashtu siç e
quajnë veten maqedono-ru-

munët e sotëm (arumunët)
arămân. Duke folur mbi besytnitë
në Ballkan, ai merr shembullin e
malazezëve ku çdo shtëpi ka sh-
pirtin e saj mbrojtës, i quajtur sjen
(fjalë për fjalë: hije) ose sjenovik;
mund të jetë një njeri i gjallë, një
qen, një gjarpër apo një pulë. “Po
ashtu liqenet, malet, pyjet kanë
sjenin e tyre, që mund të quhet
edhe me një fjalë turke Džin. Sje-
ni p.sh. i malit Riječki Kom në
ishullin Odrinska Gora në skajin
verior të liqenit të Shkodrës nuk
lejon askënd të marrë edhe një
degë, një kërcell bari apo një kokr-
rizë të vogël nga pylli që është
gjithmonë i gjelbër; keqbërësin
ai e ndjek përmes mjegullës dhe
pasqyrimeve të mrekullueshme të
ajrit. Shpirtra të ngjashëm të pyllit
i kanë frikë shqiptarët në pyjet ha-
lorë të krahinës së Lurës, ku nuk
guxojnë që të ngrenë nga toka
edhe degët e thara). Kjo të kujton
krejtësisht korijet e shenjta të li-
tuanezëve të lashtë. Në burimet e
mëvonshme shfaqen të këqijtë
“bjesi”, demonët ose djajtë, ku të
krishterët futnin edhe perënditë
pagane)”, shkruan Jirecek.

(Gazeta Shqip)

Filmi “Pranverë e harruar në fshatin
e harruar”, u prezantua në Shkup

Historiani grek: Shqiptarët kanë
humbur shumë tokë tek serbët

Në dokumentin e
manastirit të Deçanit
(1330) dhe në kadastrën e
Shkodrës (1416) ) çdo
shqiptar mban dy emra;i
pari ishte një emër i
krishterë, rrallë një
romak (si Calens nga
Calenda ose Tanusius)
ose kombëtar (Barda “i
bardhë”, Progon, Bitri
etj.), i dyti zakonisht emri
i një fisi apo i një fshati 

Sherafedin KADRIU

Nexhat Rexha është nga ata
poetë që nuk e ndryshon unin
poetik, e as nuk ka nevojë ta ndry-
shojë, sepse në poezinë e tij
marrëdhëniet ndërmjet fjalëve
janë jashtëzakonisht të theksua-
ra (sipas R. Velek e O. Voren).
Duke i grishur domethëniet e
fjalëve të reja, fjalët e poezisë së
Nexhatit,  materializojnë sisteme
të kurorëzuara estetike, të cilat
gëlojnë për dashurinë ndaj
atdheut të lirë, për bukuritë e tij
natyrore, për hershmërinë e
tokës Arbërore, ku duhet gjur-
muar rrënja jonë, pse e ka nxjerrë
në dritë nga gollet e errëta, tej
antikitetit, atje ku themele ilire
ruan gjaku i derdhur për liri.
Paksa romantik ky rikthim në
Ilirinë e moçme dhe Arbërinë
mesjetare, po si ndryshe ta për-
ballësh të sotmen, nganjëherë të
hidhur me vetveten! Nuk është
as koncept filozofik, e as trajtim
eseistik, po një dell artistik që
zhgënjimin e poetizon metafo-
rikisht, duke bërë përpjekje t’ia
kthejë buzëqeshjen Atdheut në
ciklin e parë të këtij vëllimi poe-
tik. Atij Atdheu që i është mbu-
shur vragë e mrrola fytyra, pak
vite pasi i pati buzëqeshur e
ëmbla liri.  Në këtë kontekst,
duket se poezitë janë të mendua-
ra intelektualisht, sepse poeti
nuk ka baltëzuar nga pozita kam-
pesh për tërë ato fenomene
negative të trashëzuara në sho-
qërinë e pasluftës.  
Vështruar hollë e hollë, në atë
botën e përjetësisë shpërfaqen
imazhe në trajtë siluetash a
pamje skeletesh të shpirtëzuara,
disi si ikona të së keqes që nuk
zhdavariten nga sytë, duke u
zgërdheshur si kalorësit e
mesjetës së vonë të përballur me
pasqyra metropolesh, të cilat
reflektojnë tone ngjyrash të hijë-
zuara me të hirtën.  
Kështu e ndërton poeti jo
zhgënjimin, po imazhin e
zhgënjimit, që si i tillë sa është
metaforik, po aq është ironik e
injorues njëkohësisht.
Nganjëherë merr trajtë të një
dashurie inatçore, që do t’i falë

buzëqeshjen pasojës pa e
nëpërkëmbur të nxehtin e diellit
dimëror. Kjo mënyrë e strukturi-
mit semantik e poetik, është
manifestim impresionist (jo
poezi impresioniste) që nuk i lë
vend idealizmit të tepruar, e as
romantikës së shpronësuar ...

Poezitë e këtij vëllimi kanë
diçka të tej dyzuar në qasje tema-
tike e semantike, edhe si mbarë-
shtim. Herë vijnë si lirikë e
shqetësuar, e herë tjetër si varg i
dramatizuar, i thyer qëllimshëm
në mes, për ta përmbyllur kupti-
min e vargut prijës. Pastaj, e pa
thëna qartë qëllimisht, vjen e
kapur fort në faqet e librit të lirisë
dhe dashurisë njëkohësisht,
sendërtuar nëpërmjet gjuhës
poetike. 

Në zemrën e pa gjumë/ Buzët i
shkrije në ngutjen/ E pritjeve në
oazë/ I thurrje himne dashurisë/
Derisa fletët shkundën frytin / E
kësaj stine eufori (Anatemë)

Autori ka një përvojë të gjatë
në fushën e krijimtarisë letrare,
që bie në sy menjëherë për kujde-
sin që ka ndaj figurës, po patjetër
edhe ndaj gjuhës. Dhe, që të mos
bie pre e kontrastit të paqëndrue-
shëm, ai këngëton ide qe manife-
stohen me gjuhën e artit, jo me
atë gjuhen që të vë në pozitat e
kopjimit të bisedave të rastit, ani
pse në shikim të parë, copëzat e
bisedave të tilla mund të tingël-
lojnë si gjuhë arti, çfarë na bie të
lexojmë shpesh në krijimet kër-
pudha pas shiut, që është një nga
shkaqet pse nuk lexohet sot poe-
zia si dikur, edhe perpos sa e sa
shkaqeve tjera që mund të numë-
rohen pa më të voglin problem. 

Damarët e trupit tim shkapër-
derdhen/ Nëpër stacionet e pritjeve/
Deri në muzgun mozaik/ Atje ku
dhembjet plasin kujën/ Dhe ne
shikohemi sy më sy (Dera prej
druri) 

E tmerrshmja nuk lindi sot.
Ajo ka udhëtuar që nga prehisto-
ria për t’i ndarë shekujt. As sot
nuk i lidhë dot në përgjumje. Ves i
keq! Shume i keq! Gjithçka duam
ta nisim me veten tonë në njëjës a
në shumës qoftë. Nuk është kjo
një ide e largët që vjen e zë vend
në poezinë e Nexhatit, nuk është

një temë që ka pushuar, e autori e
sjell për shëmbëllim, nuk është
motiv i thirrur në tejqyrë, është
përsëritje që vlon si në flakë
Janarësh, kur secili do të ngrohë
veten e tij, se pakëz mendojnë për
t ë h u a j s i m i n .  
Vepra ka tre cikle: Si t’ia kthej
atdheut buzëqeshjen, Mbi qepal-
la të atdheut dhe Në gërshetin e
kësaj vjeshte. 
Vetë cikli i parë Si t’ia kthej
atdheut buzëqeshjen, është
pyetje retorike që të rrënqeth. Dje
u fitua liria, vetëm pas 2000 vite-
sh (kujto këtu Mbertërinë
Dardane shek. IV-I p.e.s.) dhe në
vend se t’i këndohej zhvillimit e
gëzimit, poeti ka strukturuar
buzëqeshjen e munguar!  Dhe
nuk është i vetmi. Vështirë të
takosh ndonjë poet të sprovuar
që sot shkruan për atdheun, e të
mos ketë për temë zhgënjimin. E
kush na zhgënjeu, e pse na
zhgënjeu e thotë semantika e
strukturuar artistikisht në poe-
zinë e Nexhatit. 

Liria në dimër/ Bën gjumë ariu/
Çlirimtarët e atdheut/ Krismat keq i
ngatërruan/ Liria në gjumë

Po ndonjëherë, lehtas, fare
lehtas, si puna e mizës pas veshit,
poeti nguc keq:

Kush dredhon ditën/ Natën terr
kërkon/ Atdheun sa keq/ Ai e mash-
tron (Froni)

Zhgënjimin e shoqëron edhe
inati, pse:  

Pushtuesit/ Buza në gaz i shkon/
Për marritë tona (Shkel e shko)

Atdheu i Nexhatit nuk është
vetëm pjesa e liruar sot. Në radhë
të parë është Arbëria e moçme.
Janë të gjitha pjesët e mbetura
me sy nga liria. Është Çamëria,
Fletë e rënë në stinë dhembjesh\
Fryt i ruajtur në loçkë të zemrës, -
siç e himnizon poeti.  Është
atdheu mëmë, që nuk po arnohet,
ani pse pergamena ruan\rrënjët
në thellësi (Kohë e arnuar).
Prandaj, janë përsëritjet në situa-
ta të reja, të cilat sjellin tema të
mëdha. E si te mos i krijonte dy-
tre vargje për vijën e këputur
nëpër rrugët pa kufij teksa sodi-
ste herë rrymimet në thellësi, e
herë qetësinë e sipërfaqes së detit
Jon-Adriatik (Përsëritje e verbue-

s e ) .  
Gjithçka ndodh në kohën e harli-
sur, që ka mbetur pa ngjyrën e
trokitjeve, ajo simfoni e humbur
në një pikturë (Simfoni e hum-
bur). Poezia Pak elegji është
strukturuar tamam si një elegji e
mirëfilltë për Arbërinë e plotë,
por me  rrudha shumë që nuk ka
humbur asgjë nga bukuritë e
padukshme, thotë poeti. Vetë
elegjinë e ka mësuar nga atdheu,
dhe do ta këndojë sot e nesër pa
pushim që të mos vdes fjala e
b a b ë s .  
Në të këtillë gjendjeje, poeti di të
namë të gjithë ata që i vunë
atdheut kurorën mashtruese, e
hëngrën dhe po e hanë shumë
herë, kurse idealin tonë po ia
hedhin fytyrës. Dhe shpërthen:
Ruajuni mallkimit të ëndrrës
f e n i k s .
Pasi ka parë e ka ndjerë, ka formë-
suar bindjen se diku duhet të jetë
një ilaç që shëron të keqen, e
kërkon: Është fleta e bimës
Arbërore që se ku ka tretur, se ku
është fshehur, pa të cilën kot gjur-
mojmë rrënjën e dhimbjeve të
gjata në histori (Kthim në vargun
tim).  

Po kështu nuk mund të mbe-
tet në erë e të tundet mesazhi si
leckë e shqyer. Aty është poeti. I
ndjeshëm, jo profet, por profeti-
zues, jo i bazuar në perceptime,
por në vëzhgime: 

Si fletët e vjeshtës/ Që bien në
përqafim/ Ngadalë zgjohen shiki-
met/ Nga gjumi i mashtrimit/ 

U bëftë kështu, siç thotë poeti!
Cikli i dytë Mbi qepalla të

atdheut përfshin poezitë përkush-
tuese për heronjtë e periudhave
të ndryshme historike. Janë edhe

poezitë përkushtuese për shkrim-
tarë të ndryshëm që autori i ka
për zemër. Përpjekjet e autorit
për të vënë në pah karakteristikat
shquese të secilës figurë janë ato
që e shquajnë ciklin si të tillë.
Është e vërtetë që  poezitë përku-
shtuese janë të vështira për t’u
veshur me art, ndoshta pse vetë
bëmat e heronjve kanë tejkaluar
edhe artin, e poetët u kanë para-
prirë. Nuk di të thotë njeriu, nëse
në liri pushon arti, apo nis më
fuqishëm. Në mos tjetër, e mira
është se çdo poezi për të rënët
është një përmendore që nxit
kthim koke prapa, për të mos har-
ruar, se  thonë që harresa fsheh
përsëritjen. 

Cikli i tretë Në gërshetin e kësaj
vjeshte për motiv ka dashurinë.
Poezitë janë strukturuar me një
ritëm elastik, varg lirik, ndjenjë
që përkujton më parë se vepron. 

Sa herë lulet e kuqe/ I kam këpu-
tur për Ty/ Me shikimet kah qielli /
Dhe ardhjen e frikshme/ Në kapër-
cim largësish 

Natyrshëm që flet mosha e
poetit. Meraku njëmend e djeg
edhe Stambollin, prandaj:

Kujtesa/ Ujëvarë në qepallë /
Pranverë dëshirash thurë. / Pranverë
dëshirash  

Krejt në fund do të thoshim se
qasja jonë ndaj këtij vëllimi poe-
tik ka pasur për qëllim të vë në
pah qëllimin estetik të mjegullisë
së ndryshimeve ose të paqartësi-
së, pa një qëndrim të paracaktuar
teorik, jo si një vështrim i sforcuar,
por si një meditim për poezinë e
këtij poeti, për të sjellë para
lexuesit një komunikim intensiv
me veprën “Duke kërkuar hijen
tënde”.

IMAZHI ARTISTIK
NË TRAJTË
SILUETASH

(Meditim për
përmbledhjen
poetike “DUKE

KËRKUAR HIJEN
TËNDE” të poetit

Nexhat Rexha, botuar
nga Shtëpia Botuese

Beqir Musliu, 2017)

MEQË AGIMI PËRFLAKET 

Meqë agimi përflaket dhe, ja, shkrepëtijnë rrezet,
me që, pasi më kish treguar shpinën aq kohë, shpresa rikthehet
tek unë që e thërras, i përgjërohem dhe i lutem pafundësisht,
meqë kjo lumturi pranon që të jetë e imja përjetësisht,
le të heqim dorë nga mendimet ndjellakeqe, ah!,
mjaft me ëndërrat e trembura, mjaft
me ironinë dhe me fytyrën e nxirë
dhe fjalën prej nga shfaqej një shpirt pa frymë.
E mjaft me ata grushta të mbledhur e kolerën hata
për keqbërësit e idiotët e tërbuar;
mjaft me ankimet bajate! Mjaft, pra,
me harrimin në pije të nëmura rikërkuar!
Sepse unë dua, tani që një Kreaturë
E ndritshme në natën time ka prurë
Kthjelltësinë e një dashurie të pavdekëshme, mbretëreshë
E hireve, buzëqeshjeve, mirësisë dhe haresë,
Unë dua, prirë nga ju, sytë e bukur të flakëve dehëse
Që janë tuajt, apo dora në të cilën dora ime do të dridhet,
të ecin drejt, qoftë nëpër shtigjet e myshkut të gjelbër
qoftë nëpër çepurët dhe gurët që pengojnë udhëtimet;
po, dua të ec drejt e krenar në Jetën time
drejt vorbullave të së cilës do më shtyjë fati vrullshëm,
pa dhunë, pa lakmi dhe pa ankime:
do jetë detyra ime e lume në luftëra amshueshëm.
E meqë, për të mbajtur ritmin e udhëtimit tim,
do këndoj ninulla për të përkundur veten,
besoj se ti, e dashur, do të më dëgjosh me durim;
e nuk kërkoj, vërtetë, asnjë Parajsë tjetër.

GUASKAT

Çdo guaskë e lëmashkur në atë
Shpellë ku ne kemi bërë dashuri
Ka veçanësinë e saj gjithsesi.
Njëri nga shpirtrat tanë ka purpurin që
Ia ka dhënë ngjyrën e gjakut zemrës sonë
Kur unë digjem zjarr dhe ti flakëron;
Shpirti tjetër dobësitë e tua imiton
E zbehtësitë tënde tua kur ti je e lodhur
Se me sytë e mi përqeshës je e inatosur.
Njëri është pasqyra që të tregon
Bukurinë e veshëve, tjetri ndërkaq
Qafën tënde të shkurtër na e shfaq;
Por, vetëm njëri prej tyre, më pushton.

FLUTURO, KËNGË PA SKAJ

Fluturo, këngë, pa skaj
Shko e thuaji Asaj
Se, në zemrën time besnike,

gëzueshëm ka sjellë dritën
një rreze, duke fshirë,
hiremadhja, hijet
e dashurisë: trazimin,
drojtjen e dyshimin.
Dhe ja dita e madhe si vjen!
Kaq kohë e nemitur
Dhe e shastisur-
e ndjen?
Hareja ka kënduar
Si një pulëbardhë e gëzuar
Në hapësirat e paskajshme.
Fluturo këngë e pafajshme
E qofsh e mirseardhur
E pritur krahëhapur
Pa ankimet e kota të atij që hareshëm
më në fund rikthehet.

ËNDRRA IME E ZAKONTË

Shpesh natën më çudit një ëndërr, më sëmbon,
Një grua që s’e njoh, q’e dua dhe më do,
Që s’ është kurdoher’ as fare gjithajo
As fare tjatër, dhe më do, më kupëton.
Më kupëton, dhe zemrën si kristal të qartë
Ma di vetëm ajo, edhe ma zgjidh problemn’ e saj
Vetëm ajo; ballin e zbet’ e dirsur valë
Vetëm ajo më flladit me lot’ e saj.
A ësht’ e zeshk’ a bjonde ruse? Nuk e di!
Ç’i thonë? Emr’ i saj i ëmbël tingëllin
I dashur dhe syrgjyn prej jetës plot me zi.
Ka sy si të statujës, edhe zën’ e ka
Të larkmë dhe të qetë, plot me rëndësi
Dhe me lezet, si zë që s’ bën më shamata.

LAKMITË

Trupi është fruti i kafshuar i kopshtieve çfarëdo
fruti i hidhur që mpin dhëmbët e atyre
që janë përvëluar nga dashuria e vetme,
është çlodhje për të fortët, është hareja e tyre.
Dashuri! Je emocioni i atyre të cilët tmerri i jetës
nuk i dëshpëron, Dashuri, që nën mokrat e tua grive
hamendjet e gruarve dhe ua bën ushqim
shpirtzinjve të shtënë pas shtrigave,
Dashuri, nganjëherë ke fytyrën e bariut të mire
Që ëndërron të dashurën Tjerrëse me furkë pranë vatrës
Netëve të dimrit, në ngrohtësinë e flakës,
Dhe është trupi i asaj Tjerrëseje, dhe tani
Ka ardhur koha që e ëndërruara do të vijë
Çast i shenjtë apo jo! Thjesht delir, Trup dhe Dashuri?

PA
UL

 VE
RL

AI
NE

 

Kush ishte Paul
Verlaine ?
Paul Verlaine i lindur në Metz, u
arsimua në Liceu Impérial Bona-
parte (tani Lycée Condorcet) në
Paris dhe më pas mori një post në
shërbimin civil. Ai filloi të shk-
ruante poezi në moshë të hersh-
me dhe fillimisht u ndikua nga lë-
vizja Parnassien dhe udhëheqësi i
saj, Leconte de Lisle. Poema e parë
e publikuar nga Verlaine u botua
në vitin 1863 në La Revue du pro-
gres, një botim i themeluar nga
poeti Louis-Xavier de Ricard. Ver-
laine ishte një frekuentues i sallo-
nit të Marquise de Ricard (nëna e
Louis-Xavier de Ricard) në 10 Bou-
levard des Batignolles dhe vende
të tjera shoqërore, ku ai i fërkonte
supet me figura të shquara arti-
stike të ditës: Anatole France, Em-
manuel Chabrier, poet dhe humo-
rist Charles Cros, idealisti cinik
anti-borgjez Villiers de l'Isle-
Adam, Théodore de Banville,
François Coppée, Jose-Maria de
Heredia, Leconte de Lisle, Catulle
Mendes dhe të tjerë. Koleksioni i
parë i publikuar nga Verlaine, Poè-
mes saturniens (1866), ndonëse
komentoi keq nga Sainte-Beuve, e
themeloi atë si një poet premtimi
dhe origjinaliteti. 
Vitet e fundit të Verlainës panë sh-
mangjen e tij në varësinë e
drogës, alkoolizmin dhe varfërinë.
Ai jetoi në lagjet e varfra dhe spi-
talet publike, dhe kaloi ditët e tij
duke pirë absinthe në kafenetë e
Parisit. Për fat të mirë, dashuria e
njerëzve për artin e tij ishte në
gjendje të ringjallte mbështetjen
dhe të sillte një të ardhur për Ver-
laine: poezia e tij e hershme u riz-
bulua, stili i tij i jetesës dhe sjellja
e çuditshme para turmave tërho-
qën admirim dhe më 1894 u
zgjodh "Princi i poetëve "nga
shokët e tij. 
Poezia e tij u admirua dhe njihet si
e çuditshme, dhe shërbeu si burim
frymëzimi për kompozitorët. Ga-
briel Fauré kompozoi shumë mé-
lodies, të tilla si ciklet e këngëve
Cinqu mélodies "de Venise" dhe La
bonne chanson, të cilat ishin cilë-
simet e poezive të Verlaines. Clau-
de Debussy vë në muzikë Clair de
lune dhe gjashtë nga poezitë e ga-
lerive Fêtes, që janë pjesë e kolek-
sionit mélodie të njohur si Recueil
Vasnier. Reynaldo Hahn vendosi
disa nga poemat e Verlaines, ash-
tu siç bëri kompozitori belg-brita-
nik Poldowski (vajza e Henryk
Wieniawski). 
Varësia e tij e drogës dhe alkooliz-
mi i kapën dhe morën një taksë në
jetën e tij. Paul Verlaine vdiq në
Paris në moshën 51 vjeç më 8 ja-
nar 1896; ai u varros në Cimetière
des Batignolles (ai u varros së pari
në ndarjen e 20-të, por varri i tij u
zhvendos në ndarjen e 11-të, në
rrethrrotullim, një vend shumë
më i mirë-kur u ndërtua Bulevardi
Périphérique).

Serbia është vendi i vetëm në
Evropë i cili nuk i ka vënë sanksio-
ne Rusisë. Këto dy vende kanë
nënshkruar shumë marrëveshje
bashkëpunimi mes vete, në fu-
shën e tregtisë, informatikës, ba-
shkëpunimit digjital dhe tekno-
logjik, si dhe shfrytëzimit të
energjisë bërthamore në kushtet
e paqes. Presidenti i Serbisë Alek-
sandar Vuçiq gati gjithmonë e
përmend "Rusinë mike", kur flet
për çështjet madhore. Vizita e
fundit e presidentit të Rusisë Vla-
dimir Putin në Beograd, ka zgjuar
vëmendjen e të gjithë qytetarëve
të Serbisë. Nga kjo vizitë kanë ka-
luar dy muaj, por Vuçiqi ende flet
shpesh për qëndrimin e Putinit
në Beograd dhe lidhjet e ngushta
me Moskën.

SHOQATAT E SHUMTA 
RUSO-SERBE

Shumica në Serbi beson se Ru-
sia e do popullin serb dhe anasjel-
ltas. Vitet e fundit në Serbi janë
krijuar shumë shoqata për
ruajtjen e miqësisë dhe traditave
serbo-ruse. Vetëm në Nish (qytet
në jug të Serbisë) ekzistojnë disa
shoqata të këtilla. Më e madhja
është shoqata "Naisus", e cila është
themeluar në vitin 2009. Anëtar i
kësaj shoqate është edhe gazeta-
ri Borivoje Ugrinoviq. “Familja ime
është rritur dhe shkolluar mbi
bazën e letërsisë dhe traditave
ruse. Babai ka qenë profesor i
gjuhës ruse, franceze dhe letërsisë.
Të gjithë në shkollë kemi mësuar
rusisht. Fëmijët tanë e dinë shumë
mirë gjuhën ruse dhe janë të njof-
tuar me traditat, kulturën dhe

edukatën ruse”, thotë për DW Bo-
rivoje Ugrinoviq, kryetari i bordit
të shoqatës Naisus. Shoqata
numëron rreth 400 anëtarë dhe
përpiqet të afirmojë, siç thuhet,
vlerat e miqësisë mes popullit serb
dhe atij rus, kulturën, traditat dhe
fenë e përbashkët.

“Përveç shkrimtarëve klasikë
me të cilët jemi rritur, siç janë Go-
goli, Pushkini, Dostojevski dhe të
tjerë, afërsia me Rusinë shihet
edhe tek gjuha, feja dhe afërsia
shpirtërore mes këtyre popujve.
Ka shumë çështje që kanë
ndikuar në përcaktimin e familjes
sime, dhe shumë familjeve të tje-
ra, për anëtarësim në këtë sho-
qatë. Historia e Serbisë dhe Rusi-
së ka lidhje të përbashkëta që nga
shekulli 18, kur Rusia ka filluar të
ndihmojë Serbinë, si në arsim
ashtu edhe në luftëra”, thotë Ugri-
noviq.

NDIHMA RUSE NUK ËSHTË
NDALUR KURRË

Ugrinoviq pohon se ndihma e
Rusisë nuk është ndalur kurrë. Një
numër i madh arkitektësh rusë ka
projektuar shumë godina të spita-
leve dhe universiteteve në Serbi.
Një shembull i ndihmës është
edhe rikonstruktimi i kishës "Sve-
ti Sava" (Shën Sava) në Beograd,
për të cilën Rusia ka ndarë 10 mi-
lionë euro. Një shembull tjetër
është edhe qendra humanitare në
Nish, në të cilën në shtatë vitet e
fundit janë investuar 30 milionë
euro. Këtu është investuar shumë
edhe në stërvitjen e personave për
veprim në situata të jashtëzakon-
shme.

Ugrinoviq mendon se Rusia
nuk "dëshiron të përzihet në punët
e brendshme të vendeve të tjera",
por edhe vet e ka vërejtur se
shumë media ruse shkruajnë për
zhvillimet në Serbi. Ato shkruajnë
për protestat e fundit, por edhe
për Kosovën dhe zhvillimet atje.
Në Serbi mendohet se Rusia nuk
do të lejojë që në Kosovë të vendo-
së vetëm BE dhe vendet, të cilat e
kanë njohur pavarësinë e Kosovës.
Besohet se një rol shumë të rëndë-
sishëm këtu ka edhe qëndrimi i
Kishës Ortodokse Serbe, e cila dë-
shiron që Kosova të mbetet në Ser-
bi. Ugrinoviq mendon se çështja e
kufijve të jashtëm është një çë-
shtje kombëtare dhe shpirtërore.

Edhe Sasha Saviq mendon se
patriotizmi është shumë me
rëndësi. Ai është kryetar i klubit
"Noćni vukovi iz Rusije" (Ujqët e
natës nga Rusia)", anëtar nderi i
të cilit është edhe Putini. Saviq ka
lindur në Berlin, në një familje
punëtorësh. Në kohën e rrëzimit
të Murit të Berlinit, babai tij tho-
shte: "Kjo nuk është aspak punë e
mirë". Pas shkatërrimit të ish-Ju-
gosllavisë, Saviq është përcaktuar
kundër influencës perëndimore
në Serbi, kundër kulturës, mu-
zikës dhe të gjitha gjërave tjera
që vijnë nga Perëndimi. “Unë kam
qenë i ri, por në vete kam zbuluar
inatin dhe nevojën e luftimit të të
gjitha gjërave që vijnë nga Perën-
dimi. Jam lajmëruar në njësitë
vullnetare dhe një kohë kam qenë
në luftëra. Shoqërohem edhe me
shoferë të motorëve, të cilët kanë
ideologji interesante. Unë gjith-
monë e kam dashur lirinë, por li-

rinë sipas traditës serbe dhe jo
perëndimore. Kështu kam zbu-
luar edhe klubin "Ujqët e Natës",
dhe kam shkuar në Rusi, për herë
të parë në vitin 2010”, thotë ai për
DW.

RESPEKTI I TRADITËS RUSE
Saviq pohon se në klubin e tij

vlerësohet tradita ruse, feja orto-
dokse dhe kultura ruse. Merremi
me punë humanitare, ruajtjen e
familjes dhe vlerave familjare,
thotë ai duke shtuar se "nga dëshi-
ra për t'ua kthyer shërbimet e vël-
lezërve rusë, për pjesëmarrje në
luftërat e ish-Jugosllavisë, ai ka
shkuar dhe ka luftuar në Krime".
Në një bisedë me ministrin rus të
Mbrojtjes Shojgu në Beograd, Sa-
viq thotë se ministri rus e ka pye-
tur pse ke shkuar në Krime? "Në
Krime kam shkuar për të ndih-
muar Rusinë që ta kthejë ate që i
takon, ndërsa ju tani duhet të na
ndihmoni që Serbisë t'i kthehet
ajo që i takon (fjala është për Ko-
sovën)".

Saviqi kujdeset për këtë klub
edhe në Republikën Serpska dhe
në Mal të Zi, por marshimet e tyre
me motorë, nën moton "Ballkani
Rus", janë kundërshtuar nga am-
basada amerikane në Bosnje-Her-
cegovinë, e cila e ka klasifikuar
këtë ekskursion si të rrezikshëm
për stabilitetin dhe paqen. Ky
klub është në listën e zezë ame-
rikane për shkak të lidhjeve me
seperatizmin në Krime. Saviq
mendon se "të gjithë serbët në
zemër e kanë Lindjen ndërsa ma-
terialisht furnizohen nga Perën-
dimi".

Shqipëria nga
turizmi arkëtoi
1.8 miliard euro
Ekonomia shqiptare vitin e kaluar
ka arkëtuar  mbi një miliard e 850
milion euro  bruto të ardhura  nga
turizmi, që është më lartë,  nivel
historik i vërejtur deri tani. Të
dhënat zyrtare  nga Banka qen-
drore  e Shqipërisë tregojnë se  vi-
tin e fundit, turizmi është një nga
sektoret  më dinamike  të ekono-
misë shqiptare. Krahasuar me vi-
tin 2017, të ardhurat që i merr
ekonomia nga turizmi janë rritur
pothuajse për nëntë për qind prej
1,7 miliard euro në 1,85 miliard
euro në vitin 2018.
Sipas bankës qendrore,  vetëm në
kuartalin e tretë, kur është kulmi i
sezonit, të huajt kanë shpenzuar
mbi 683 milion euro në Shqipëri
për turizëm ose për udhëtime të
ndryshme ose 16 për qind  më
shumë nga viti paraprak. Edhe vi-
tin e kaluar më shumë se një e
treta e turistëve  janë kosovar ose
35 për qind e numrit të tërësi-
shëm,  vijojnë banorët e Maqedo-
nisë së Veriut 11,4 për qind, grekët
9,3 për qind, italianët 7,3 dhe ma-
lazezët 6 për qind. Por, jo vetëm
që të huajt shpenzojnë në këtë
vend edhe qytetarët shqiptarë vi-
tin e kaluar  nuk kanë kursyer për
udhëtime në vendet tjera. Të
dhënat konfirmojnë se vitin e ka-
luar shqiptarët kanë shpenzuar
1,4 miliard euro për udhëtime  në
vendet e huaja ose 13 për qind
më shumë nga viti paraprak.

Taksa nuk hiqet
pa plotësimin 
e kushteve
Zëvendëskryeministri Fatmir Li-
maj ka deklaruar se Qeveria e Ko-
sovës nuk do ta heqë taksën ndaj
mallrave serbe derisa të reflek-
tojë Beogradi zyrtar. Ai tha për te-
levizionin publik se taksa nuk do
të hiqet pa plotësimin e kushteve
nga ana e Serbisë. “Janë qindra
arsye që na kanë detyruar ta
vëmë taksën. Duhet të pushojnë
arsyet për ta hequr taksën. Taksa
nuk do të hiqet pa plotësimin e
kushteve. Besoj se kjo është e
qartë për të gjithë. Vetvetiu taksa
nuk hiqet pa plotësimin e kushte-
ve, kërkesave të Kosovës që ka në
raport me Serbinë”, tha Limaj
duke shtuar se pret që Serbia të
reflektojë në këtë drejtim. Ndry-
she, kryeministri Ramush Haradi-
naj ka përsëritur disa herë se tak-
sa, e vendosur në nëntorin e vitit
të kaluar, nuk do të hiqet derisa
Serbia të njohë shtetin e Kosovës.
Nga ana e saj, Serbia ka kushtë-
zuar vazhdimin e dialogut me he-
qjen e taksës.

Serbët me zemër në Rusi,
e furnizohen në Perëndim

Serbia dëshiron të anëtarësohet në Bashkimin Evropian, por nuk i mohon lidhjet shumë të ngushta
vëllazërore me Rusinë. Rusia nuk është kundër anëtarësimit të Serbisë në BE, por në NATO

Një goditje befasuese kanë
sjellë zgjedhjet lokale të mbajtura
një ditë më parë në Turqi, teksa
partia në pushtet e presidentit Re-
cep Tayyip Erdogan ka humbur
kontrollin e kryeqytetit Ankara,
ndërsa flitet të ketë humbur Stam-
bollin, edhe pse numërimi i kutive
u ndalua pikërisht nga komisioni i
partisë së presidentit. Ky është një
“grusht që të shpie në agoni” për
personin që ka dominuar politikën
turke për gati 16 vite. Sa i përket
qytetit më të madh për nga popul-
lsia, Stambollit, pretendime për fi-
toren e zgjedhjeve bashkiake filli-
misht kishte AKP-ja në pushtet,
por që dita e djeshme i dha fito-
ren CHP-së në opozitë. 

Humbja e Stambollit, vend në
të cilin ka nisur karrierën e tij poli-
tike dhe ku ka shërbyer si kryetar
në vitet 1990, mund të nënkuptojë
një problem edhe më të madh për
mbështetjen që gëzon ai.
Megjithatë, në rang kombëtar,
aleanca e udhëhequr nga partia
AKP e presidentit ka fituar më
shumë se 51% të votave në
zgjedhjet lokale. Erdogan siguri-
sht që nuk e ka pritur mirë rezulta-
tin, por është munduar të minimi-
zojë zhurmën e tyre, duke u
shprehur se “edhe nëse kemi pa-
sur ndonjë mangësi, është detyra
jonë ta korrigjojmë atë”.

“Në vendet ku kemi kandiduar
në zgjedhje si Partia AK apo së ba-
shku me Aleancën Popullore,
gjithsej fituam 778 bashki, respek-
tivisht 16 qytete metropolitane, 24
provinca, 538 distrikte dhe 200 qy-
teza”, deklaroi Erdogan në fjalimin
e tij tradicional nga ballkoni i seli-
së së partisë së tij. Duke iu referuar
rezultateve të para, Erdogan tha

se ato tregojnë se rreth 56 për qind
e komunave në mbarë vendin do
të udhëhiqen nga Partia AK. Ai i
kishte quajtur zgjedhjet e së dielës
si diçka “jetike” për vendin dhe par-
tinë e tij, pasi ato mbaheshin mes
një periudhe tejet të rënduar eko-
nomike, aq sa mund të konside-
roheshin edhe si një “referendum”

për lidershipin e tij. Më shumë se
57 milionë shtetas turq patën të
drejtën e votës për zgjedhjet për
kryebashkiakët dhe këshilltarët e
rinj. Por cilat janë rezultatet e deri-
tanishme? Kandidati Mansur Ya-
vas i Partisë Republikane Popullo-
re (CHP) ka fituar qartazi në
Ankara. 

Ndërkohë, Stambolli shkoi në
një garë “kokë më kokë”. Kandidati
i CHP-së në Stamboll, Ekrem Ima-
moglu, deklaroi fitoren me afër 28
mijë vota diferencë, ndërkohë që
AKP-ja kishte shpallur fitoren e ish-
kryeministrit Binali Yildirim me
4000 vota përpara. Që të dy kandi-
datët raportohet të ketë marrë më
shumë se 4 milionë vota secili. Por,
në duart e partisë opozitare ka rënë
edhe qyteti i tretë më i madh i Tur-
qisë, Izmiri. “Njerëzit kanë votuar
në favor të demokracisë. Ata kanë
zgjedhur demokracinë mbi
gjithçka”, është shprehur udhëhe-
qësi i opozitës, Kemal Kiliçdaroglu.
Ndonëse në Stamboll, mbështetë-
sit e AKP-së së Erdoganit pushtuan
rrugët me flamuj për të festuar
triumfin, ishte Erdogani që i shtan-
gu teksa fliste për fansat e tij në
Ankara, kur la të kuptohej se AKP-
ja mund të ketë humbur edhe kon-
trollin e Stambollit.

Erdogan gjithsesi u zotua ta
fokusonte lidershipin e tij tek eko-
nomia e vendit, përpara zgjedhje-
ve kombëtare të programuara për
t’u mbajtur në vitin 2023. Një gaze-
tar i shquar turk, Rusen Çakir, tha
se rezultati i këtyre zgjedhjeve ish-
te “po aq historik sa ai i vitit 1994”,
duke iu referuar kështu vitit kur Er-
dogan u zgjodh kryebashkiak i
Stambollit.

Ish-kryeministri i Italisë, Sil-
vio Berlusconi tha se ai do të ga-
rojë në zgjedhjet e Parlamentit
Evropian, që mbahen në muajin
maj, pasi, siç u shpreh ai, dëshi-
ron që të luftojë për një BE më të
bashkuar.

Berlusconi, 82-vjeçar, e bëri pu-
blik lajmin për pjesëmarrjen e tij
në zgjedhjet e Parlamentit Evro-
pian, gjatë konventës së partisë së
tij të qendrës së djathtë Forza Ita-
lia, e cila ka humbur mbështetjen
viteve të fundit, për shkak se vo-

tuesit kanë zgjedhur parti të tjera
të djathta, që kanë diskurs anti-
migrantëve dhe janë euroskeptikë,
siç është Partia Liga. Kjo parti
udhëheqë me Italinë dhe është në
koalicion me lëvizjen Pesë Yjet.
Partitë e koalicionit qeverisës në
Itali dëshirojnë që të ndalin pro-
cesin e integrimit evropian dhe që
fuqia të rikthehet te qeveritë e sh-
teteve të BE-së.

Por, Berlusconi tha se dëshiron
pikërisht të kundërtën. Ai tha se
dëshiron që Evropa të “rikthehet

në projektet e themeluesve të saj,
të cilët dëshironin një Evropë më të
bashkuar, një Evropë me një poli-
tikë të jashtme të përbashkët dhe
me një politikë të përbashkët të
mbrojtjes”. Berlusconi tha se nëse
Evropa bashkohet ushtarakisht,
atëherë do të ishte “fuqi” e madhe
botërore. 

Berlusconi, që ka shërbyer për
tri mandate si kryeministër i Itali-
së, në muajin janar fillimisht e ki-
shte përmendur mundësinë e gari-
mit në zgjedhjet evropiane. Për

gati pesë vjet, Berlusconit i ishte
ndaluar që të garonte për ndonjë
post publik, pasi ishte dënuar për

mashtrim me taksa. Por, vitin e ka-
luar, një gjykatë vendosi që t’ia
heqë këtë ndalesë.

Zelenski 
afër postit të
presidentit
Komediani Volodimir Zelenski ka
dalë i pari në zgjedhjet presiden-
ciale në Ukrainë, por pa mundur
të marrë shumicën e nevojshme.
Ai rezulton se ka fituar 30.4 për
qind të votave. I dyti është rendi-
tur kreu aktual i shtetit, Petro Po-
roshenko, i cili mori 17.8 për qind,
ndërsa e treta ka dalë ish kryemi-
nistrja Julia Timoshenko. Në
bazë të ligjit, dy më të votuarit
do të përballen në raundin tjetër,
që do të mbahet më 21 prill. Kan-
didati favorit është aktori Zelen-
ski. Ai është bërë i njohur në se-
rialin televiziv “Shërbyesit e
Popullit”, ku luan rolin e presi-
dentit.

Ekzekuton me
armë 7 anëtarët
e familjes 
së gruas
Shuhet familja. Një iranian ka
qëlluar me armë zjarri shtatë
anëtarë të familjes së gruas së tij
në qytetin jugperëndimor Dez-
ful, bëjnë të ditur mediat venda-
se. Agjencia shtetërore e lajmeve
IRNA, tha të dielën se sulmuesi
kishte përdorur një armë kalla-
shnikov duke lënë të vdekur në
vend pesë burra dhe dy gra, për-
para se të qëllonte veten. Më-
sohet se autori i masakrës ka
shpëtuar dhe është dërguar në
spital. Ky nuk është rasti i vetëm
që një person ekzekuton të
gjithë familjen. Në muajin Janar
të vitit 2017, një sulmues kishte
vrarë pesë persona në qytetin
Arak. Një muaj më vonë, një
burrë kishte vrarë dhjetë fa-
miljarë të tij në një zonë rurale
në jug të vendit.

Rikthehet “kavalieri”, Berlusconi garon për deputet
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

//////////////////////////////////////////////////////////

Fitore pa shkëlqim
Humbja e Stambollit,
vend në të cilin
Erdogani ka nisur
karrierën e tij politike
dhe ku ka shërbyer si
kryetar në vitet 1990,
mund të nënkuptojë
një problem edhe më
të madh për
mbështetjen që
gëzon ai

HDP KURDE POHON SE ËSHTË DËMTUAR 
Partia prokurde HDP ka kritikuar Qeverinë për dëmtimin e
saj. Gjatë fushatës janë arrestuar 713 përfaqësues dhe
anëtarë të HDP. 107 prej tyre ende janë nën masa arresti,
kumtoi partia. Opozita pohon se partia në pushtet i ka
shfrytëzuar të gjitha kapacitetet shtetërore dhe mediat për
fushatë. Vendi është polarizuar ndërsa opozitarët pohojnë
se ata janë kriminalizuar dhe quajtur "terroristë".

KA DHE TË VRARË 
Zgjedhjet kanë kaluar me probleme të mëdha. Agjencia e
lajmeve DHA njofton edhe për një incident të rëndë në një
vendvotim në Pötürge. Një person ka shtënë me armë zjarri
dhe ka vrarë dy të tjerë. Vrasësi më pas është arrestuar.
Temel Karamollaoglu, kryetar i partisë së vogël Saadet,
thotë se të vrarët kanë qenë vëzhgues të partisë së tij në
vendvotim. Ata kanë protestuar për shkak të parregullësive
në këtë vendvotim dhe i pasojë janë vrarë. 

Inteligjenca artificiale ka më-
suar të parashikojë vdekjet e pa-
rakohshme për shkak të sëmundje-
ve kronike te njerëzit e moshës së
mesme, shkruan revista “Plus One”,
sipas studimeve të Universitetit të
Notinghamit, pasi kishte studiuar
të dhënat e gjysmë milion njerëz-
ve të moshës 40-69 vjeç, të
mbledhura në bankën e të dhëna-
ve biologjike, UK Biobank, midis
viteve 2006 dhe 2010.

Sistemi ka treguar se është
shumë i saktë në parashikimet e
tij, madje edhe më mirë se ato të
bëra nga ekspertë njerëzorë,
veçanërisht në parashikimin e së-
mundjeve kardiovaskulare. “Ne
kemi zhvilluar një qasje gjithëpërf-

shirëse, duke përdorur faktorë de-
mografikë, klinikë dhe të jetesës si

frutat e përditshme, konsumi i pe-
rimeve dhe mishit e tjerë”, thotë

koordinatori i studimit, Stephen
Weng.

Një hartë e parashikimeve të
bëra mbi vdekshmërinë e këtij gru-
pi të njerëzve u mor dhe u verifikua
me të dhënat nga Byroja Kombëta-
re Britanike e Statistikave në lidhje
me vdekjet, tumoret dhe pranimet
në spitale, dhe siç ndodhi në raste
të tjera, kompjuteri e mundi nje-
riun. Sipas studiuesve, inteligjenca
artificiale në të ardhmen do të jetë
thelbësore për zhvillimin e mjekë-
sisë së personalizuar, por do të ne-
vojiten studime të mëtejshme për
të verifikuar dhe vërtetuar këto al-
goritme edhe në grupet e tjera të
popullsisë, përpara se të përdoren
si rutinë mjekësore.

Patate të skuqura, kokoshka
dhe hamburgera: dëshira për ush-
qime të kripura është e shkruar në
neurone, sipas studimit të botuar
në revistën “Nature” nga një grup i
Institutit Kalifornian të Teknologji-
së (Caltech), që identifikoi qarqet
nervore që “ndriçojnë” duke ush-
qyer mallin për këto ushqime. Stu-
dimi u krye në trurin e minjve labo-
ratorikë, në sajë të shënuesve
gjenetikë që lejojnë analizimin e
aktivitetit të grupeve specifike të
qelizave përmes stimujve të lehtë.
Sipas studiuesve, të koordinuar

nga Yuki Oka, studimi mund të na
ndihmojë të kuptojmë më mirë se
si trupi i njeriut rregullon nevojën

për kripëra të tilla si natriumi, i cili
është thelbësor për organizmin.
“Kjo, pasi ai është i përfshirë në ak-

tivitetin kardiovaskular dhe tran-
smetimin e impulseve nervore”,
shpjegon Oka. Por, natriumi, sipas
studiuesve nuk mund të sinteti-
zohet nga trupi dhe të futet në
dietë. Prandaj, kur trupi bëhet i
pakët, truri aktivizon sinjale spe-
cifike të oreksit që çojnë në një
rritje të konsumit. “Ne kemi identi-
fikuar një ‘popullatë’ të qelizave të
trurit tek minjtë që shërben pikëri-
sht për të kënaqur këtë nevojë për
natrium në trup dhe për të rregul-
luar nivelet e konsumit të tij”, thek-
soi Oka.

Dredhëzat
përmirësojn
ë shëndetin
e zemrës
Studime të shumta kanë
gjetur një lidhje midis
konsumimit të dredhëza-
ve dhe përmirësimit të
shëndetit kardiovaskular .
Dredhëza përmban pig-
mentin anthocyanins , i
cili mund të luajë rol të
madh në reduktimin e in-
flamacionit, stresin oksi-
dativ, presionin e gjakut
dhe madje edhe përmirë-
simin e kolesterolit. “Ndër-
sa është shumë herët për
të deklaruar nëse dredhë-
za mund të zvogëlojë pre-
sionin e gjakut, një studim
premtues tregoi efektet
potenciale të zgjerimit të
enëve të gjakut”, nutritio-
nisti Lily Soutter. “Studimi
përdori ekstrakte të ujit të
fletës së luleshtrydhe dhe
tregoi një përmirësim në
qarkullimin e gjakut bren-
da unazave aortale të kaf-
shëve”.

Ethet nga bari është një alergji
që mund të përfshijë edhe pjesën e
hundës. Por hithrat therëse shihen
si një trajtim premtues natyral për
ethet e barërave. Hulumtimi i tubit
provues tregon se ekstraktet e hith-
rave mund të pengojnë inflamimin
që mund të shkaktojnë alergjitë se-
zonale. Kjo përfshin bllokimin e re-
ceptorëve të histaminës dhe ndali-
min e qelizave imune nga lëshimi i
kimikateve që shkaktojnë simpto-
ma të alergjisë. Megjithatë, studi-
met njerëzore vënë në dukje se
hithrat e hidhur janë të barabarta
ose vetëm pak më të mira në trajti-

min e etheve të barit sesa një hapë
qetësuese. Përderisa kjo bimë
mund të jetë një ilaç premtues

natyror për simptomat e etheve të
barit, nevojiten më shumë studime
njerëzore afatgjata.

Pankreasi
artificial
bëhet
realitet
Pankreasi artificial, në sajë të
përparimeve shkencore dhe
prototipeve të reja të zhvillua-
ra kohët e fundit, është një
ëndërr e vërtetë dhe mund të
realizohet në të ardhmen te
shumë pacientë me diabet tip
1, forma më pak e përhapur e
diabetit, por që në çdo rast ka
të bëjë me 20 milionë njerëz
në botë, sipas studiuesve
Charlotte Boughton dhe Ro-
man Hovorka nga Universiteti
i Cambridget, të cilët pas 10
vjetësh kërkime të këtyre tek-
nologjive që kërkojnë të imi-
tojnë sjelljen e pankreasit
njerëzor. Diabeti i tipit 1 (i va-
rur nga insulina), është një së-
mundje autoimune, pasi siste-
mi imunitar “çmendet” dhe
“gllabëron” një pjesë të pank-
reasit të pacientit, qelizat
beta, të cilat prodhojnë insu-
linë. Një studim i kohëve të
fundit, i botuar në revistën
“Diabetologia” ka treguar se
rastet e diabetit 1 rriten në
Evropë me 3.4 për qind çdo vit
dhe se nëse kjo tendencë
mbetet e pandryshuar do të
dyfishohet në 20 vjet.

Muzika ka efekt anti-dhimbje dhe një ditë
mund të arrijë efektin e njëjtë si analgjezikët,
sipas një studimi të botuar në revistën “Fron-
tiers in Neurology” nga ekspertë të Universite-
tit amerikan të Utahut. Ekspertët kanë testuar
“përzierjen” e muzikës dhe ilaçeve te minjtë
me dy forma të ndryshme dhimbjesh, infla-
matore dhe kirurgjikale.

Ata përdorën barna të ndryshme duke
përfshirë ibuprofen dhe një kanabinoid në një

dozë më të ulët se sa rekomandohet. Ata i
krahasuan efektet e muzikës me ato të
zhurmës së ambientit. Doli se, së bashku me
muzikën (pjesë nga Mozarti), ibuprofeni
zvogëlon dhimbjen inflamatore me 93 për
qind më shumë se ilaçet. Vetëm muzika ka
zvogëluar dhimbjet kirurgjikale me 77 për
qind.

“Grali i Shenjtë do të ishte kombinimi i
ilaçeve të duhura me paradigmën e re të ek-

spozimit ndaj muzikës, për të arritur të njëjtat
efekte analgjezike me doza më të vogla të
ilaçeve”, theksoi ai.

Truri ka marrëdhënie me ushqimet e kripura

Muzika ka efekt anti-dhimbje

Luftoni alergjinë me hithra 
////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Inteligjenca artificiale parashikon
vdekjet e parakohshme!

Shkup, 1 prill - Të dielën u zhvilluan
përballjet e javës së 25 në Ligën e
Parë Futbollistike të Maqedonisë
së Veriut. Në derbin e javës së 25,
në stadiumin në Turnovë, Akade-
mia Pandev mundi Renovën me 2-
1, falë dy penaltive të realizuara
nga Doriev dhe Stoilov. Ndërkohë
në Strumicë, Bellasica shënoi fito-
ren e parë pas 8 javësh duke mun-

dur FC Shkupin me 2-0. Një gol i
mjaftoi Vardarit që të arkëtojë pikë
maksimale ndaj Sileksit në Shkup,
ndërsa në barazim 1-1, u mbyll
takimin në mes Makedonija Gjorçe
Petrovit dhe Rabotniçkit. Kampio-
ni aktual, Shkëndija , në Tetovë,
deklasoi Pobedën me 5-2, falë rea-
lizemeve të Alimit, Totres, Bejtul-
lait, Radeskit dhe brazilianit Zhu-

nior. “Sigurisht se jam i kënaqur.
Është e vërtetë se në start të gjy-
smëstinorit pranveror na mungo-
nin golat. Ishim në nivel dhe sh-
presoj se edhe në ndeshjet e
ardhshme Shkëndija të jetë në ni-
vel të njëjtë dhe të shënojë sa më
shumë”, komentoi trajneri Qatip
Osmani efikasitetin e skuadrës në
fitores 5:2 kundër Pobedës. Një
triumf bindës i shoqëruar me lojë
të bukur për sy nuk duhet të ketë
hapësirë për kritikë, por tekniku
kuqezi beson se skuadra ka seg-
mente ku duhet të përmirësohet.
“Nuk duhej të ndodh të pranojmë
gola, por kur rezultati është bindës
ndodh të ketë rënie. Golin e parë e

pranuam kur ishim në epërsi 3:0,
goli i dytë erdhi kur rezultati ishte
5:1. Kur ke epërsi të lartë vetvetiu
krijohet siguri në skuadër ku bie
koncentrimi dhe si rezultat pë-
sojmë gol”. Për shefin e stafit tek-
nik arsye gëzimi nuk ishin vetëm fi-
torja, tre pikët dhe efikasiteti i
kënaqshëm. Osmani potencon
rëndësinë e sulmuesit Marjan Ra-
deski që kthehet ngadalë në
formën e njohur pas pauzës prej 8
muajve si rezultat i operimit të liga-
menteve. “Gëzohem që Radeski
kthehet në ekip dhe shpresojmë sa
më shpejtë ta sjellim në formën op-
timale sepse bëhet fjalë për lojtar
shumë të rëndësishëm për ekipin

tonë. Shpresojmë se Radeski deri
në fund të kampionatit të kthehet
në formën që kishte para se të lën-
dohet”, tha Osmani, i cili më në fund
shprehet i kënaqur me mënyrën si
skuadra interpretoi lojën me shumë
volum dhe kombinime. “Mendoj se
kur orientohemi në këto elemente,
sigurisht se bazohesh në potencia-
lin e lojtarëve që ke në skuadër.
Shkëndija si kundër Sileksit ashtu
edhe e bazoi lojën me pasime të sh-
pejta dhe me kombinime. Në këto
segmente ne jemi më të fortë dhe
sigurisht se vetvetiu krijohet ideja
se ne duhet edhe në të ardhmen të
insistojmë në këtë stil loje”, përfun-
doi Qatip Osmani.

Shkup, 1 prill - Të martën në
program do të jenë ndeshjet e
javës së 19 në Ligën e Dytë Lindje -
Perëndim. Deri në përfundim të

sezonit kanë ngelur edhe nëntë
takime për tu zhvilluar ndërsa nga
(sot) e martë do të zhvillohen nde-
shjet e para të rrethit të tretë. Lide-
ri aktual në Ligën e Dytë- Perëndi-

mit, Struga Trim Lum si vendas do
të mirëpret Vëllazërimin, teksa La-
bunishti do të jetë nikoqire e Kora-
bit. Një ndeshje mjaft interesante
pritet të jetë ajo midis dy skuadrave
lokale, Gostivarit dhe Genç Kalem-
lerit, Pelisteri në Manastir do të jetë
nikoqir i Teteksit, ndërkohë Skopje
në Autokomandë do të kërkojë hak-

marrje ndaj Goblen Juniorit për atë
disfatë të para dy javëve. Ndërkohë
në Ligën e Dytë – Lindje, java e 19 do
të sjellë ndeshje të lehta për skua-
drat favorite. Boreci pas disfatës së
sotme ndaj Tikveshit, do të ketë
mundësinë të rikuperohet shumë

shpejtë me një fitore si vendas ndaj
Detonit Junior, Tikveshi takohet me
Plaçkovicën, Kozhuvi luan ndaj Par-
tizan Obrshanit, Bregallnica
takohet me Vardar Negotinës, dhe
Kit Go para tifozëve vendas pret
ndaj Sasas. (F.N)

Ylli kosovar i futbollit, Shefki
Kuqi, që është shqiptari i parë i Ko-
sovës që ka luajtur në Premierligë,
në një intervistë ka pranuar se nuk
kishte pranuar që të luajë për
Kombëtaren e Shqipërisë, meqë i
kishin kërkuar para. “Thoshin nëse
e do pasaportën, nëse do me luajt
në kombëtare... unë s’kam qenë i
interesuar për aso gjërash dhe
zgjodha Finlandën”, ka thënë Kuqi.
Kuqi nuk ka komentuar më tej se
kush i kërkoi para. Tutje aty ka ko-

mentuar ndeshjet e kombëtares
së Kosovës në futboll. Ka thënë se
lojtarët e Kosovës janë ndjerë nën
presion. “U futën pak edhe në atë
emocionin e publikut”, ka thënë
Kuqi. Duke folur për ndeshjen
kundër Bullgarisë, ai i ka dhënë
notë pozitive futbollistëve të Ko-
sovës. “Ne po i harrojmë gjërat, por
Bullgaria nuk është një kombëtare
e sotit, është një kombëtare me
traditë e cila ka marrë pjesë në
shumë gara ndërkombëtare. Ajo
që më bëri përshtypje ishte që Bul-
lgari e kishte parë nivelin e Kosovës
dhe kishte ardhur këtu për t’u
mbrojtur dhe eventualisht për të
shfrytëzuar rastin nga gjuajte të
lira, si në rastin e golit”, ka thënë
Kuqi. “E ndjej vetën si pjesë e Ko-
sovës edhe pse kam dal herët,
mendoj se çka ka nevojë të ndih-
mojë unë jam këtu. Jemi një komb

i vogël dhe sa më shumë i ndih-
mojmë njëri-tjetrit më të fortë
bëhemi”, ka thënë ai. Ka folur edhe
për Milot Rashicën, edhe për faktin
që të dy janë nga Vushtrria. “Milo-
ti për mendimin tim e ka gjet veten
shumë mirë, e ka kuptuar se kush
është dhe çfarë mund të bëjë në
Werder Bremen”, ka thënë Kuqi.
Kuqi ka kaluar nëpër disa skuadra
angleze. Fillimisht në Sheffield, më
pas në Ipswich Town, e më pas në
Blackburn, Crystal Palace e kah
fundi i karrierës edhe në Newca-
stle United. “Nëse fizikisht dhe
mentalisht nuk je i përgatitur në
futbollin anglez nuk mund të
mbijetosh”, ka thënë Kuqi, derisa
ka shtuar se më lehtë e ka pasur
në Premierligë se sa Champion-
ship. “Në Premierligë futbolli është
në tjetër nivel, më teknik. Ndërsa
ndeshjet në Championship janë

më të forta fizikisht”, ka thënë
Kuqi. “Fakti pse unë kam ndërruar
shumë skuadra është sepse unë
nuk kam pranuar që të bëj stërvitje
gjatë gjithë javës dhe në ditën e
ndeshjes të ulem në publik, pa
marrë parasysh pagës. Natyrisht
nuk kam kërkuar siguri të plotë se
do të luajë në çdo ndeshje, por
nëse e kam lexuar nga trajneri se
nuk jam në planet e tij ose për t’u
angazhuar në ndeshje ose për të
qenë në bankën rezervë, unë nuk
kam qëndruar në atë ekip”, ka
thënë Kuqi. Kuqi është në rrugë
për t’u bërë trajner i futbollit, deri-
sa ka thënë se zeja e trajnerit është
krejt ndryshe nga të qenit futbolli-
st. Për Kuqin është shkruar edhe
një libër në Finlandë, që mban em-
rin “Demi i Kosovës”, e ku përshk-
ruhet gjithë karriera e tij në fut-
boll.

Shaqiri nuk
luajti as ndaj
Tottenhamit,
shpërthejnë
tifozët e
Liverpoolit
Ylli shqiptar i Liverpoolit,
Xherdan Shaqiri, nuk u para-
qit as në kryendeshjen e xhiros
në Premier Ligë ndaj Tot-
tenhamit duke nxitur sërish
reagim të madh të tifozëve të
“Të Kuqve”. Pavarësisht se ishte
në formë të mirë, Shaqiri nuk
është paraqitur për skuadrën e
Jurgen Kloppit që nga 24
shkurti, në barazimin me
Manchester Unitedin. Ai ka
qenë në bankën rezervë në
gjashtë ndeshjet e fundit të Li-
verpoolit. Edhe pse Liverpooli
fitoi 2 me 1 ndaj Tottenhamit,
rrjeti social “Twitter” është
mbushur me kritika për Klop-
pin pse nuk po e inkuadron
Shaqirin. Tifozë të shumtë
thonë se nuk po i kuptojnë ar-
syet pse reprezentuesi i Zvicrës
nuk po luan fare. Në 21 para-
qitje deri tash për Liverpoolin
në Premier Ligë, Shaqiri ka
shënuar gjashtë herë.

Për të luajtur për Shqipërinë, më kërkuan para
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

FILLON RRETHI I TRETË NË LIGËN E DYTË
LINDJE DHE- PERËNDIM

Struga TL nikoqire 
e Vëllazërim

TRAJNERI I SHKËNDIJËS I LUMTUR ME FITOREN NDAJ SILEKSIT

Osmani: Edhe në të ardhmen
të insistojmë në këtë stil loje

“Sigurisht se jam i kënaqur. Është e vërtetë se në start të gjysmëstinorit pranveror na
mungonin golat. Ishim në nivel dhe shpresoj se edhe në ndeshjet e ardhshme Shkëndija të
jetë në nivel të njëjtë dhe të shënojë sa më shumë”, deklaroi trajneri Qatip Osmani



20 SPORT
Koha, e martë, 2 prill 2019 

Ministria e mjedisit jetësor dhe planifikimit hapësinor të

Republikës së Maqedonisë

SHPALL

Kërkesë për dhënien e Lejes për shfrytëzim të ujit nëntokësor në

lokacionin PK 3923/1 KO Robovë për nevojat e SHA Zhito

Malesh f.Smojmirovë komuna e Berovës.

Në pajtim me nenin 30 paragrafi 1 të Ligjit të ujërave (Gazeta

Zyrtare e Republikës së Maqedonisë nr.87/08, 06/09, 161/09,

83/10, 51/11, 44/12, 23/13, 163/13, 180/14, 146/15 dhe 52/16),

deri te Ministria e mjedisit jetësor dhe planifikimit hapësinor të

Republikës së Maqedonisë, është dorëzuar kërkesë për dhënien e

Lejes për shfrytëzim të ujit nëntokësor  për nevojat e SHA Zhito

Malesh me nr.UP1 - 11/5-270 prej datës 26.02.2019.

Parashtrues i kërkesës

SHA "Zhito Malesh"

f.Smojmirovë

komuna e Berovës

Koordinatat sipas sistemit nacional koordinativ:

Y=7651777,135m; X=4623104,993m; Z=825m;

Informata në lidhje me kërkesën, opinioni i interesuar mund të

marrë në Ministrinë e mjedisit jetësor dhe planifikimit hapësinor

në e-mail: n.pavlovska@moepp.gov.mk

Opinioni i përfshirë, në afat prej 15 ditëve nga dita e publikimit të

kërkesës, ka të drejtë të dorëzoj mendime dhe komente në formë

me shkrim deri në Ministrinë e mjedisit jetësor dhe planifikimit

hapësinor, Sheshi i Nënës më të Shenjtë nr.3, 1000 Shkup. 

S H P A L L J E
Për pranim të kandidatëve për specializime në UKIM Fakulteti i farmacisë Shkup

Universiteti "Shën Kirili dhe Metodij" Fakulteti i farmacisë Shkup publikon shpallje për paraqitje të kandidatëve për
specializime sipas degëve të specializimit në vijim:
A. Specializime private
Hulumtim dhe kontroll të ilaçeve 9 vende
Farmacia klinike 3 vende
Kimia toksikologjike 4 vende
Farmakognozia 3 vende
Teknologjia farmaceutike 2 vende
Farmakoinformatika 7 vende
Kimia sanitare 1 vend
Praktika e barnatores 10 vende

Kandidatët e interesuar në pajtim me nenin 141 të Ligjit për mbrojtje shëndetësore duhet t`i plotësojnë kushtet në
vijim: punë praktike të mbaruar, provim profesional të dhënë dhe licencë për punë.
Kandidatët së bashku me kërkesën për specializim duhet ta parashtrojnë dokumentacionin në vijim:

 certifikatë për Fakultet të farmacisë të mbaruar,
 certifikatë për provim profesional të dhënë,
 licencë për punë,
 nënshtetësi maqedonase.

Dokumentet parashtrohen në origjinal ose kopje të vërtetuar në noter në arkivin e Fakultetit ose përmes postës në
adresën në vijim UKIM Fakulteti i farmacisë Shkup rr. Majka Tereza nr.47, Shkup. Shpallja zgjat 30 ditë llogaritur nga
dita e publikimit të saj.
Për informata të plotësueshme:
Tel. 02 3126032/121
e mail: bema@ff.ukim.edu.mk

UKIM Fakulteti i farmacisë Shkup

Interi humbi me rezulta-
tin minimal 0-1 ndaj Lazios në
“San Siro”, duke mos shfrytë-
zuar një asist për të konsoli-
duar pozitën në zonën Cham-
pions, ndërsa të shumta ishin
kritikat në drejtim të Spallet-
tit, që vendosi të mos grum-
bullojë Mauro Icardin. Në për-
fundim të takimit, trajneri
sulmoi ashpër sulmuesin
argjentinas, por edhe drejtue-

sit e skuadrës, duke thënë se
ai nuk bën diferencën dhe se
duhet të vijojë të qëndrojë ja-
shtë ekipit. “Të negociosh me
ndërmjetësues, me një lojtar,
për ta bindur të veshë fanel-
lën e Interit, mendoj se është
poshtëruese në drejtim të
tifozëve dhe të shokëve të
skuadrës. Icardi duhet të qën-
drojë jashtë për mënyrën se
si është sjellë dhe është e
drejtë që të luajnë të tjerët.
Është çështje besueshmërie.
Ne kemi humbur edhe nde-

shje të tjera me Icardin në fu-
shë, madje për shumë vite
skuadra nuk shkonte në
Champions, ndonëse ishte
Icardi. Messi dhe Ronaldo
bëjnë diferencën, por ka pak si
ata në qarkullim. Të negocio-
sh me avokat, për të veshur fa-
nellën e Interit, është poshtë-
ruese”, tha i nervozuar
Spalletti. Më pas tekniku
zikaltër theksoi se disiplina
është më e rëndësishme për
një lojtar, ndërsa mbylli fjalën
e tij duke thënë se Icardi do të

jetë në grup, duke filluar nga
ndeshja e ardhshme, por pas
këtij sulmi vështirë se do të
gjejë disponueshmërinë e
argjentinasit. “Gjëja që ka
rëndësi në një lojtar është di-
siplina, ndaj duhet të hedh në
fushë atë që e meriton të
luajë, është një kusht i vazh-
dimësisë që ka trajneri. Flisni
për Icardin sepse ju doni të
bëni filmin tuaj. Duhet të ish-
te një ndeshje jashtë, tani ai
sërish në grup”, shtoi trajneri i
Interit

Allegri: Ronaldo e ka
shumë vështirë të
rikthehet në kohë për LK
Massimiliano Allegri e ka pranuar se Cristiano
Ronaldo do ta ketë shumë të vështirë të riaftë-
sohet në kohë për ndeshjen e parë të Juventusit
kundër Ajaxit në çerekfinale të Ligës së Kam-
pionëve javën e ardhshme. Ronaldo është duke u
shëruar nga një lëndim që e pësoi javën e kaluar
në një ndeshje kualifikuese për Kampionat Evro-
pian mes Portugalisë dhe Serbisë. Duke folur në
një konferencë për media të hënën para nde-
shjes kundër Cagliarit në Serie A të martën, Alle-
gri tha se Ronaldo po punon mirë në përpjekje
për të qenë i gatshëm për ndeshjen e Champion-
sit. “Cristiano po punon mirë, por vështirë se do
të jetë i gatshëm për ndeshjen tonë kundër
Ajaxit. I kemi nëntë ditë për ta vlerësuar
gjendjen e tij”, tha Allegri. Ai foli edhe për një
numër lojtarësh tjetër të rëndësishëm që përbal-
lën me lëndime. “Douglas costa mund të riaftë-
sohet për Ajaxit, Sami Khedira mund të jetë i
gatshëm për Milanin, Mario Mandzukic ka ethe
dhe nuk e di nëse do të jetë kundër Cagliarit.
Mattea Perin mori një goditje në shpatull dhe
shpresojmë se do të rikuperohet për Ajaxin, Pau-
lo Dybalën e vlerësojmë sot dhe Spinazzola ka
probleme me gjurin”, zbuloi Allegri.

Publicitet

Spalletti sulmon ashpër Icardin
“Të negociosh me
ndërmjetësues, me
një lojtar, për ta
bindur të veshë
fanellën e Interit,
mendoj se është
poshtëruese në
drejtim të tifozëve
dhe të shokëve të
skuadrës. Icardi
duhet të qëndrojë
jashtë për mënyrën se
si është sjellë dhe
është e drejtë që të
luajnë të tjerët Është
çështje
besueshmërie”, ka
deklarur Spalletti

Roger Federer triumfoi në Ma-
stersin e Miami-t, duke mundur
thjesht dhe pa shumë vështirësi gji-
gantin amerikan John Isner. Më 23
mars tenisti zviceran ishte shumë
pranë disfatës me tenistin Radu Al-
bot, megjithatë pas humbjes së se-
tit hapës në takimin me tenistin
moldav Roger, fitoi 6 ndeshje
radhazi, madje pa humbur asnjë
set. Ishte finalja e 50 në karrierë për-
sa i përket turneve Masters, për
numrin 5 të botës, praktikisht një
finale pa histori, sepse 37-vjeçari
nga Bazeli fitoi shortin dhe preferoi
për t’ia lënë shërbimet pikërisht te-
nistit nga Shtetet e Bashkuara. 34-
vjeçari nga Karolina e Veriut u para-
qit në finale pa humbur asnjë set,
për më tepër duke fituar 9 nga 10
setet e luajtur me tie break, sido-
qoftë Roger Federer këtë herë nuk i
dha asnjë mundësi dhe dominoi
nga fillimi në fund setin e parë. Fil-
limisht John Isner anuloi dy
mundësi për break në game-n
hapës në shifrat 15-40, megjithatë

pas barazimit veterani helvet mori
dy pikë rresht, për t’u shkëputur më
pas 2-0. Tenisti amerikan kishte fi-
tuar në Paris-Bercy përballjen e fun-
dit ndërmjet tyre në turnetë ATP,
gjithsesi këtë radhë Federeri u tre-
gua i pamëshirshëm, duke e thyer
plot tre herë në servis numrin 9 të
botës, për të mbyllur llogaritë e se-
tit të parë në vetëm 24′ gjithsej. Në
setin e dytë kampioni në fuqi i Ma-

stersit të Floridas u përmirësua në
servis dhe pavarësisht se kërkoi dy
herë ndihmën e fizioterapistit
gjithcka shkoi sipas shërbimit deri
në game-n e dhjetë. Pikërisht në
këtë game problemet e gjigantit
amerikan u theksuan akoma më
shumë dhe Roger Federer përfitoi
pa u sforcuar aspak, për të mbyllur
gjithë takimin me rezultatin 6-1, 6-
4, në diçka më tepër se një orë lojë.

12 muaj më parë Isner në Key Bi-
scane siguroi suksesin më të madh
në karrierë, duke thyer në tre sete
gjermanin Alexander Zverev,
megjithatë këtë radhë raketa e parë
e tenisit amerikan u duk i pafuqi-
shëm dhe i çarmatosur përballë
lojës së tenistit zviceran, që pas
triumfit në Dubai koleksionoi edhe
një tjetër pikërisht në Stadiumin
Hard Rock, në Miami Gardens, ku
edhe u mbajt turneu edicionin e
sivjetshëm, për t’u bërë njëherësh
edhe i pari tenist që siguron dy tur-
ne të fituar në tre muajt e parë të vi-
tit 2019. Roger që dy javë më herët
u mund në finalen e Indian Wells-it
nga austriaku Dominic Thiem, të
hënën në mesditë do të këmbejë
pozicionet pikërisht me tenistin
nga Wiener Neustadt, për t’u
rikthyer si numri 4 i botës, ndërkaq
John Isner pavarësisht se humbi
400 pikët e finales do të ruajë statu-
sin e tij aktual si tenist i dhjetëshes
së parë të botës në klasifikimin e
përgjithshëm ATP. Mastersi i radhës
do të zhvillohet në mesin e muajit
prill dhe bëhet fjalë për turneun e
Montecarlos, në fushat me dhe,
ndërkaq ky ishte trofeu i 28 Masters
për tenistin helvet, për më tepër në
moshëm 37 vjeç e 8 muaj, një
rekord padyshim, duke u ngjitur në
këtë mënyrë në kuotën 101 turne të
fituar gjithsej në karrierë.

Veniten shpresat e Charlotte
Hornets për një vend në zonën
play off në Konferencën e Lindjes
në NBA. Skuadra me pronar
legjendën e basketbollit amerikan,
Michael Jordan, u dorëzua pa ku-
shte në parketin e Golden State
Warriors, 137-90. Trioja e përbërë
nga Steph Curry (25 pikë), Klay
Thompson (24 pikë) dhe Quinn
Cook (21 pikë) dominoi që në fil-
lim të sfidës, ndërsa në radhët e
Hornets i vetmi që u shpëtoi kri-
tikave ishte Guillermo Hernango-

mez, që e mbylli takimin me  22
pikë të shënuara. Humbje në mi-
nutat e fundit për Denver Nuggets
90-95 ndaj Washington Wizards,
edhe pse skuadra nga Colorado e
udhëhoqi takimin thuajse në tre
perioda.  Troy Brown  me 24 pikë
dhe dyshja e formuar nga Jabari
Parker (20 pikë) dhe Thomas
Bryant (20 pikë e 14 “rebound”) u
dhuruan fitoren e papritur skua-
drës mike. Sukses plot shkëlqim
për Los Angeles Clippers 113-96
ndaj Memphis Griezzlies. Spikati

veçanërisht Danillo Gallinari me
27 pikë e 14 “rebound”, pa nënvlerë-
suar mbështetjen e Montrezl Har-
rell (20 pikë)  dhe të Lou Williams
(17 pikë). San Antonio Spurs dësh-
tuan 106-113 përballë Sacramento
Kings, me Buddy Hield që rezultoi
më i miri për Kings me 26 pikë, por
kjo fitore vlen vetëm për statistikë,
pasi Sacramento  është matema-
tikisht jashtë zonës play off. Pengu
i skuadrës teksane, e drejtuar nga
Gregg Popovich, është fakti se nuk
përfitoi nga humbja e papritur e

Oklahoma City Thunder 103-106
ndaj Dallas Mavericks. Nuk mjaf-
tuan 27 pikët dhe 11 “rebound” të
Paul Geroge, apo “triple-double” i
Russell Westbrook (25 pikë,  11 asi-
ste e 11 “rebound”), pasi Mavericks
përmbysën gjithçka në minutat e
fundit falë lojës së Trey Burke dhe
Jalen Brunson, respektivisht me 25

dhe 18 pikë. Fitore pa vlerë e Los
Angeles Lakers, 102-130 në parke-
tin e  New Orleans Pelicans pa pra-
ninë e LeBron James, ndërsa
Milwaukee Bucks, të konfirmuar
forcë e parë në Lindje, lëshuan
ndaj Atlanta Hawks, duke u mpo-
shtur me vetëm një pikë diferencë
në kohën shtesë, 136-135.

Khabib Nurmagomedov e ka mundur Conor
McGregorin edhe një herë, kësaj radhe jashtë ka-
fazit të UFC-së, në rrjetin social Twitter, duke ia kuj-
tuar atij se paratë vijnë dhe shkojnë, por nderi që
ai e humbi në një mbrëmje të famshme nuk do t’i
rikthehet më, pasi irlandezi e talli Khabibin për
gjobën pas luftës së tyre vitin e kaluar. Khabibi u

ofendua në disa raste para mbase luftës më të
madhe në histori të UFC-së vitin e kaluar, por ai qe-
shi i fundit në Las Vegas. McGregor iu gjunjëzua
Khabitit duke e dorëzuar luftën në rundin e katërt
në njërën prej meçeve më të famshme në UFC.
Ofendimet e McGregorit e nxitën Khabibin të
shkaktojë përleshje pas meçit, i cili u prish nga ske-
na të shëmtuara që ndodhën më pas. Por, në fund
Nurmagomedov i mori titullin në kategorinë e
lehtë dhe u largua si kampion, megjithatë rivali-
teti i tij me McGregor nuk ka mbaruar që prej asaj
nate të famshme. Dyshja tani ka shkëmbyer fjalë
në Twitter, me McGregorin që e nisi luftën e fjalë-
ve, duke reaguar ndaj njërit prej postimeve të Mc-

Gregorit. “Ndjenjë madhështore, pas pesë run-
deve kampionati. Shihemi së shpejti adhurues,
shumë shpejt. Faleminderit njerëz për përkrahje
gjithë këto vite”, shkroi Khabib. McGregor iu
përgjigj duke thënë: “T’i morën paratë dhe sytë e
vëllait tuaj u tronditen kur luftuat me mua, mi i
vogël. Viva Las Vegas, shtëpia fiton gjithmonë.
Një aheng i madh në Wynn së shpejti.” Por, Kha-
bibi ia ktheu në mënyrë brilante, që sipas shumë
personave, ia tregoi vendin irlandezit. “Paratë vijnë
dhe shkojnë, por nderi që ti e humbe atë mbrëmje
nuk do të rikthehet kurrë, mësohu me të. E përfun-
dove karrierën në MMA, por e nise në Twitter?”, iu
përgjigj Khabibi. /G

Hamilton
triumfon
në Bahrein
Lewis Hamilton befason të
gjithë, për më tepër tifozët e
Ferrarit në garën e tyre të
preferuar të Bahrejnit duke
triumfuar kështu në Çmimin
e Madh të këtij vendi, falë
edhe gabimeve dhe fatit të
keq të Sebastian Vettel dhe
Charles Leclerc. 
Dy pilotët e kokëkuqes ita-
liane e nisën garën në dy
vendet e para, me Leclerc në
krye, i cili u parakalua që në
nisje nga gjermani Vettel,
por rokada e vendeve nuk do
të vononte. Vettel u ndë-
shkua nga një gabim i tij, i
gjendur nën presionin e Ha-
miltonit, teksa pasi dëmtoi
njëvendëshen e tij u detyrua
të bënte ndalesën e tretë në
‘pit stop’. 
Kjo ndalesë e paparashikuar
nuk e lejoi të ngjitej më
shumë sesa vendi i pestë në
përfundim të garës. Hamil-
ton përfitoi gjithashtu nga
fati i keq i Leclerc, i cili edhe
pse gjendej në kryesim të
garës, i pashqetësuar, pësoi
një defekt në motor që i nga-
dalësoi ritmin dhe e detyroi
të dorëzonte frerët e garës
kur kishin mbetur 12 xhiro
nga fundi. 
Talenti i ri i Ferrarit e mbylli
në vendin e tretë të podiu-
mit, pasi u parakalua edhe
nga finlandezi i Mercedesit,
Valtteri Bottas, ndërsa i
shpëtoi për mrekulli sulmit
të Max Verstappenit. 

NBA

Warriors shkatërrojnë Hornets

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Khabib e shkatërron McGregorin përsëri

TENIS

Federer fiton Mastersin e Miamit
Roger Federer ka triumfuar në Mastersin e Miamit
duke mundur thjesht dhe pa shumë vështirësi yllin
amerikan, John Isner. Më 23 mars, tenisti zviceran
ishte shumë pranë disfatës me tenistin Radu Albot,
megjithatë pas humbjes së setit hapës në takimin
me tenistin moldav, Roger fitoi gjashtë ndeshje
radhazi, madje pa humbur asnjë set

“Reali i Madridit është një
ëndërr për të gjithë futbolli-
stët dhe aq më shumë me Zi-
dane trajner, megjithatë jam i
lumtur në Manchester. Pavarë-

sisht kësaj, nuk mund të kon-
firmoj se çfarë do të ndodhë
në të ardhmen”, kjo ishte
përgjigjja e Paul Pogbasë në
momentin që francezi u pyet
rreth një transferimi të mund-
shëm në radhët e Realit.Kaq ka
mjaftuar që në zyrat e United
të nisin në mënyrë alarmante
të kërkojnë përfitimin më të
madh në rast se Pogba lar-
gohet drejt “Santiago Berna-
beut”. Djajtë e Kuq mendojnë
shkëmbimin si mundësinë më
të mirë për të lënë të lirë lojta-
rin. “Nëse doni Pogbanë,

atëherë duhet të na jepni Bale
dhe Kroos”. Kjo është kërkesa e
Manchester United, sipas asaj
që publikon britanikja “Mirror”.
Deklaratat e Pogbasë nuk kanë
kaluar pa u vënë re nga Zidane,
qe nuk ngurroi të pranonte pu-
blikisht se i pëlqen shumë sti-
li i mesfushorit dhe kjo nuk
është diçka e re. 

Njohja personale që kanë
Zizu dhe Paul mund të ndikojë
jo pak në këtë transferim.
Është një mesfushor që di të
mbrojë e jo vetëm të sulmojë,
e ky është një faktor shumë i

rëndësishëm çka bën që te
Reali ta shohin si objektivin
kryesor të merkatos. Pogba
mund të jetë edhe nga futbol-
listët që Zidane vuri mbi
tryezën e Florentino Perezin si
kërkesë kryesore për të for-
muar skuadrën e sezonit të
ardhshëm. Aktualisht, të gjithë
e dinë që trajneri francez ka fu-
qinë e plotë të vendosë për çdo
gjë sportive te klubi madrilen,
nëse Zidane kërkon një futbol-
list, atëherë Perez do të bëjë
gjithçka mundet për t’ia plotë-
suar dëshirën.

Neymarin 
e ka marrë malli të
luajë futboll
Neymari nuk ka luajtur futboll që prej
fundit të muajit janar dhe tani ka shumë
mall për topin. Më 23 janar, Neymar e
lëndoi nyjën e këmbës dhe tani është
duke i munguar futbolli. Ylli i Paris Saint-
Germainit i ka bërë të ditura shumë qartë
ndjenjat e tij. “Saudade” shkroi braziliani
në rrjetet sociale, në mbishkrimin e një
fotografie duke e puthur topin para se
gjuajtje të lirë në një ndeshje për vendin
e vet. “Saudade” në gjuhën portugeze e ka
kuptimin mall, etje apo kur të mungon
diçka. “Futbolli është jeta ime, është diçka
që më bën të lumtur. Kur jam në fushë
harroj shumë gjëra sepse aty kënaqem.
Nuk ka çmim që mund t’ia vendosesh kë-
naqësisë e të bërit çfarë më pëlqen më së
shumti”, pati thënë braziliani në të ka-
luarën për futbollin. Postimi i tij në Insta-
gram ka marrë më shumë se 720 mijë
pëlqime, përfshirë nga bashkëlojtarët e
tij Kylian Mbappe dhe Edinson Cavani.
PSG-ja është duke e pritur riaftësimin e
tij të plotë. Trajneri Thomas Tuchel e pra-
noi në konferencë për media se Neymari
po vuan nga fakti që nuk mund të luajë
dhe se është shumë i trishtuar

United e jep 
Pogban për dyshen
Kroos-Bale

Publicitet

Në rast se Pogba
largohet drejt
“Santiago
Bernabeut”, djajtë
e kuq mendojnë
shkëmbimin me
Kross dhe Bale si
mundësinë më të
mirë për të lënë të
lirë lojtarin
francez të
largohet drejt
Spanjës

DASHI 21. mars - 20. prill
Do i shtoni me tepër dozat e fantazisë gjate kësaj dite

dhe atmosfera ne jetën ne çift do behet akoma me e ngrohte. Beqa-
ret sado qe te mundohen nuk do arrijnë dot ta gjejnë shpirtin e tyre
binjak. Do ju duhet ende kohe për këtë gjë, kështu qe tani për tani le
te kalojnë sa me shume kohe me miqtë. Ne planin financiar mos
kërkoni ta përmirësoni me inat buxhetin sepse nuk do ja dilni dot.

DEMI 21. prill - 21. maj
Dite e paqëndrueshme do jete kjo e sotmja për te dashu-

ruarit. Here pas here mund te keni edhe debate te ashpra, por ne disa
momente mundet edhe t'ia kaloni mire. Beqaret do jene te paarsye-
shëm dhe ka rrezik te joshin persona qe janë tashme ne një lidhje.
Buxheti do jete goxha i mire. Vazhdoni ta menaxhoni atë si kohet e
fundit dhe gjendja do përmirësohet.

BINJAKET 22. maj - 21. qershor
Nuk do keni për çfarë te qaheni sot ju te dashuruarit pasi

partneri do ju mbaje gjithë kohës ne pëllëmbe te dorës. Ai do kujde-
set me tepër për ju sesa për veten e tij. Beqaret nuk do jene me shu-
me fat ne dashuri dhe takimet qe do realizojnë nuk do jene ato te
shumëpriturat. Ne planin financiar gjithçka do shkoje mire. Mund t'i
kryeni pa frike shpenzimet dhe mund te hiqni edhe para mënjanë.

GAFORRJA 22. qershor - 22. korrik
Marrëdhënia me partnerin ka për te qene goxha e mire

sot. Do jeni te dy palët tolerante dhe te kuptueshëm me njeri-tje-
trin. Beqaret nuk do duan te fillojnë lidhje sepse tani për tani e
adhurojnë tej mase jetën qe kane. Buxheti nuk do jete aspak i mire.
Duke e ditur këtë gjë duhet patjetër te ulni ne maksimum sh-
penzimet dhe te bëni një riorganizim te situatës.

LUANI 23. korrik - 22. gusht
Do reflektoni gjere e gjate sot ju te dashuruarit dhe me

ne fund do i kuptoni te gjitha gabimet qe keni bere. pas mesditës
marrëdhënia do përmirësohet sepse do dini si te kërkoni falje me
mënyra nga me interesantet. Beqaret do e vuajnë pafund vetminë
e tyre, por serish nuk kane nuk do mund ta ndryshojnë dot situatën.
Financat do përmirësohen fale disa parave qe do iu japin familjaret.

VIRGJERESHA                  23. gusht - 23. shtator
Dite e zakonshme do jete kjo e sotmja për te dashuruarit.

Për fat nuk do keni debate me partnerin dhe ne përgjithësi do mbi-
zotërojë qetësia. Beqaret do fillojnë një histori dashurie te jashtë-
zakonshme qe do i fute ne një tjetër bote. Ne planin financiar çdo gjë
do varet nga mënyra sesi ju jeni sjelle kohet e fundit. Nëse keni bere
çmenduri dhe nuk keni kursyer aspak gjendja do jete delikate.

PESHORJA 24. shtator - 23. tetor
Sot do jeni për çdo gjë ne një mendje me partnerin tuaj dhe

do bëni me te mirën për te dy. Do qeshni, do argëtoheni dhe do dashu-
roheni ashtu si do e ndieni. Beqaret do ja lënë çdo gjë kohës dhe nuk
do kërkojnë me ngulm te fillojnë një lidhje. Sektori i financave ka për
te qene me i qëndrueshëm se me pare, megjithatë nëse tregoheni te
kujdesshëm me çdo shpenzim do jete akoma dhe me mire.

AKREPI 24. tetor - 22. nëntor
Dielli do e ndriçoje ne mëngjes jetën tuaj ne çift sot,

por pas mesdite retë do fillojnë te dalin dhe ambienti do ftohet. Kuj-
des me çdo gjë qe do thoni. Beqaret do kenë një dite shume te pa-
qëndrueshme dhe nuk do kenë as kohe te mendojnë për dashurinë.
Ne planin financiar situata nuk do jete ashtu si keni dëshiruar.
Kujdes me çdo shpenzim qe do kryeni.

SHIGJETARI 23. nëntor - 21. dhjetor
Do ndërtoni një lidhje te qëndrueshme sot ju te dashu-

ruarit dhe do filloni seriozisht te bëni plane për te ardhmen. Nuk do
e mbani aspak mendjen tek e shkuara. Beqaret do e kenë serish te
vështirë ta gjejnë personin ideal dhe do vazhdojnë te mbeten te vet-
muar. Te ardhurat do i menaxhoni me shume përkujdes e maturi kë-
shtu qe gjendja do vije dalëngadalë duke u përmirësuar.

BRICJAPI 22. dhjetor - 20. janar
Nëse jeni ne një lidhje, sot ka për te qene një dite rutine dhe

pa ndonjë emocion te veçante. Mundohuni sa me pare ta ndryshoni
këtë qetësi mbytëse sepse do jete me keq për ju. Beqaret ndryshe nga
sa e kishin menduar, kane për te kaluar një dite emocionuese sot dhe
te mbushur me takime. Gjendja financiare do jete me e mire prandaj
mund te bëni edhe ndonjë shpenzim me shume.

UJORI 21. janar - 19. shkurt
Si ju ashtu edhe partneri do mundoheni fort qe ta ndry-

shoni rutinën e jetës ne çift. Do dilni, do argëtoheni dhe gjeja me
e mire është se nuk do ua vini veshin fjalëve te të tjerëve. Beqaret
do luajnë me sharmin dhe sensualitetin e tyre dhe do bëjnë shu-
me persona për vete. Ne planin financiar do jeni tej mase te ma-
tur dhe te kujdesshëm. Gjendja do mbetet mjaft e mire.

PESHQIT 20. shkurt - 20. mars
Dite mjaft harmonike do jete kjo e sotmja për te dashurua-

rit. Do ndiheni si neper ëndrra pranë partnerit dhe nuk do ju besohet
qe te gjitha po i jetoni ne realitet. Beqaret nuk do e kenë te nevojsh-
me krijimin e një lidhjeje prandaj nuk do i pranojnë as propozimet qe
do ju bëhen. Tani për tani ndihen me mire vetëm. Buxheti do jete i
shkëlqyer, kështu qe kryejini pa frike investimet e menduara.



24 MOZAIK
Koha, e martë, 2 prill 2019 

1513 - Zbulohet Florida nga Ponce
de Leon dhe shpallet pjesë e Spanjës.

1550 - Hebrenjtë dëbohen nga Ge-
noa e Italisë.

1745 - Austria dhe Bavaria nënshk-
ruajnë marrëveshje për paqe.

1801 - Beteja e Kopenhagës: Flota
britanike shkatërron atë daneze.

1845 - H L Fizeau dhe J Leon Fou-
cault fotografojnë diellin për herë të
parë.

1884 - Mbyllet burgu për debitorë
në Londër.

1902 - Dmitry Sipyagin, Ministri i
punëve të brendshme i Perandorisë
ruse vritet nga terroristët në St Peter-
sburg.

1905 - Lëshohet në përdorim heku-
rudha Kajro - Kejptaun.

1917 - Kryetari Uillson kërkon nga
Kongresi që t’i shpallë luftë Gjermani-
së.

1921 - Prof Albert Einstein ligjëron
në Nju Jork Siti për Teorinë e tij të re-
lativitetit.

1926 - Trazirat mes myslimanëve
dhe hindusëve në Kalkutë.

1960 - Kuba blen naftë nga BRSS.
1970 - Katari fiton pavarësinë nga

Britania e Madhe.

OQEANI
Takohen dy shokë.
“A ke dëgjuar për Oqeanin Atlantik”?
“Po”.
“Unë e kam kaluar not”.
“E ti a ke dëgjuar për Oqeanin e
Vdekur”?
“Po more”.
“Unë e kam mbytur”.

Të mos e dish çfarë ka ndodhur
para lindjes do të thotë të jesh

përgjithmonë një fëmijë. 
(Ciceroni)

Kur njeriu bën një
dush të nxehtë,
ka harxhuar ka-
lori sikur të ki-
shte bërë ecje
prej 30 minutave. 

Mesazhet që urojnë
“Mirëmëngjesi”
dhe “Natën e
mirë” aktivi-
zojnë atë pjesë
të trurit që
është përgjegjë-
se për lumturinë. 

Statuja e Lirisë iu dhurua Amerikës
nga Franca në 100 vjetorin e revolu-
cionit amerikan.
Simboli i saj
është liria, de-
mokracia dhe
shfuqizimi i skl-
lavërisë. Ky është
pikërisht kuptimi
që mbart zinxhiri i shkë-
putur nga këmba e statujës, fundin e
epokës së skllavërisë. 

Një nënë thotë se flokët e vajzës së
saj 7-vjeçare duken si ato të një kukulle
plastike. Shtatëvjeçarja Wynter Seymour,
nga Northallerton, North Yorkshire, ka
sindromë të pakrahasueshme të flokëve,
e cila mendohet se prekë vetëm 100
njerëz në mbarë botën.

Nxënësja ka lindur me flokë të zinj të
trashë, por papritmas filluan t’i zbardhe-
shin, gjë që e bëri të duket “si një pulë”, si-
pas nënës së saj Charlotte Seymour, 33
vjeç. Flokët e vajzës së vogël kanë fituar
edhe pseudonimin ‘Chucky’ pasi nënës
dhe babait të saj Michael Seymour, 35
vjeç, i kujton kukullën e pushtuar nga

djalli, që njihet si tmerri i fëmijëve. Char-
lotte dhe Michael madje e veshën Wynte-
rin si karakterin e filmit horror gjatë një
Halloweeni, pasi ata thonë se ajo gjitha-
shtu ka ‘temperamentin’ e kukullës.

Asnjëra prej vajzave të Charlotteit dhe
Michaelit, Savannah Seymour, 10 vjeçe

dhe Esme Seymour, nëntë vjeçe, nuk e
kanë këtë sindromë, e cila është shkak-
tuar nga një mutacion gjenetik.

Kafshët shtëpiake janë një recetë e
mirë për të jetuar shëndetshëm dhe
gjatë. Veçanërisht pas moshës 65
vjeçare, kafshët e përmirësojnë ndje-
shëm mirëqenien fizike dhe mendore.
Për dy arsye, pasi kafsha shtëpiake
kërkon përkujdesje dhe në rastin e një
qeni lëvizjet jashtë banesës janë të
detyrueshme. Por kjo përkujdesje
ndikon edhe piskologjikisht, që sipas
studimit të fundit mbi këtë temë re-
zulton se biologjkisht ndjehen 10 vjet
më të rinj të gjithë ata që kanë një
kafshë shtëpiake. Por ekspertët që

kanë marrë në shqyrtim qindra mijë-
ra raste, shpjegojnë se tek të moshua-
rit që përkujdesen për miqtë e tyre me
putra ka edhe gjendje shëndetësore
më pozitive, komplikimet në së-
mundje janë më të pakta, preken më
pak nga sëmundjet kardiovaskulare
dhe kanë një prirje shumë më të ulët
ndaj depresionit apo stresit. Pra një
arsye më tepër përse duhet mbajtur
një qen apo mace në të gjitha moshat,
veçanërisht në moshën e tretë ku pre-
zenca e tyre rinon dhe përmirëson
shëndetin e jetën.

“Korea Air” ndalon
kikirikët gjatë
fluturimeve
Kompania ajrore e Koresë Jugore, “Korea
Air”, njoftoi se në aeroplanët e saj nuk do të
shërbehet më kikirikë për shkak të inciden-
tit të fundit kur dy adoleshentë nuk mund
të hipnin në aeroplan për shkak të alergjisë
që kanë ndaj kikirikëve. Prindërit i thanë
medieve se djemtë e tyre hoqën dorë nga
fluturimi, pasi kompania ajrore nuk ishte
gati të merrej me një alergji serioze ndaj
kikirikëve. Vëllezërit udhëtuan nga qyteti
amerikan Atlanta në Filipine, por mbetën në
kryeqytetin Seul, pasi kompania nuk u paj-
tua me kërkesën që ata kishin për të mos
përdorur kikirikë rreth tyre për shkak të
alergjisë. “Korean Air” ka njoftuar se do të
nxjerrë kikirikët jashtë përdorimit brenda
pak javësh, si masë minimale e sigurisë për
njerëzit alergjikë.

Një vajzë ka treguar se si e kishte hum-
bur ballin dhe dy dhëmbët në një aksi-
dent të tmerrshëm, pasi kishte vendosur
këmbët mbi maskën e makinës së të da-
shurit të saj, transmeton Klan Kosova.
Gjunjët e Grainne Kealy, u përplasen në
fytyrën e saj kur airbag u hap, pasi goditi
një mur pranë Laois në Irlandë. Një javë
më vonë, 22 vjeçarja u zgjua dhe shikoi
veten në pasqyrë dhe pa plagët e rënda.

Ajo mendonte se ishte dikush tjetër
pasi jeta e saj u shkatërrua. Grainne kish-
te thyer çdo kockë në fytyrën e saj, pësoi
një dëmtim në tru dhe duhej të hiqte bal-
lin e saj. Fatmirësisht, i dashuri i saj kish-
te plagë të lehta. “Mbaj mend kur e kam
shikuar veten në pasqyrë, ishte e tmerrsh-
me”, tha ajo. Në atë mbrëmje fatale, më 16
dhjetor 2006, Grainne, tani 35 vjeçare, pra-
noi se kishte vendosur këmbët në maskën
e makinës, që të ishte më e rehatshme.

“Ishte diçka që unë e kam bërë rrallë.

Pasi kisha blerë çizme të reja, doja t’i hiqja
pak”. Asaj nuk i kujtohet asgjë nga aksi-
denti. Ajo iu nënshtrua një operacioni që
zgjati 10 orë e gjysmë për të rregulluar
thyerjet e shumta në fytyrën e saj dhe lën-
dimet në tru. Balli iu hoq pasi ajo u kon-
traktua me një infeksion. “Koka ime s’ish-
te e njëjta, dhe ishte pak e çuditshme”,
pranoi Grainne.

Ajo u përpoq ta fshihte me kapele por
ende kishte pamje të çuditshme prandaj
edhe nuk doli më në vende publike. Përveç
kësaj, ajo hoqi pasqyrat në dhomën e saj.
Por, Grainne u pajis me një ballë artificial dy
vjet më vonë, në 2009. Në vitin 2017, ajo më
në fund ndihej mirë dhe ndau historinë e
saj si dhe lëshoi një lutje për të tjerët që
mos ta bënin gabimin që ka bërë ajo.

Vajza që humbi ballin në aksident, 
ka një lutje për të gjithë

7-vjeçarja me sindromën që prek 1 në 100
njerëz i ngjan kukullës horror “Chucky”

Kafshët shtëpiake rinojnë 
me 10 vite moshën e tretë

